
Pitsaaliuinermik aamma peqqissutsimik siuarsaalluni suliaqarnermi ataatsimut isiginnilluni suliaqar-
nissap pingaaruteqassusia ukiuni kingullerni aallunneqaleriartorpoq. Ataatsimut isiginnilluni suli-
nermi suliassaqarfiit assigiinngitsut akornanni suliat ataqatigiissaakkamik suliarineqarnerat pineqar-
poq, aamma innuttaasut ataatsimut isigalugit inuunerminni atugaat aallaavigineqarlutik. Islandimi 
ataatsimut isiginnilluni sulineq annertooq ingerlanneqarnikuuvoq, islandimiut meerartaasa aamma 
inuusuttortaasa aanngajaarniutinik atuinerannut annertuumik pingaarutilimmik. Ilaatigut Islandi isu-
massarsiorfigalugu Qeqqata Kommunia, Paarisa (Kalaallit Nunaanni Isumaginninnermut Aqutsiso-
qarfiup ataani pitsaaliuinermik sullissivik) aamma Innuttaasut Peqqissusiannik Ilisimatusarfik, Syd-
dansk Universitetimi Statens Institut for Folkesundhedimeersoq suleqatigiilerput, Qeqqata Kommu-
niani meeqqat aamma inuusuttut akornanni atugarissaarnerup siuarsarnissaa aamma aanngajaar-
niutinik atuinerup appartinnissaa siunertaralugit. Suleqatigiinnermi suleqatigiinnermut periuseq kin-
gusinnerusukkut Qeqqata Modelimik taaguuteqalerpoq.   
 
Qeqqata Modelimik suliaqarneq pillugu nalunaarusiaq una siulliuvoq. Nalunaarusiami siunertari-
neqartoq tassaavoq, suleqatigiinnerup aallartisarnera, suleqatigiit suleqatigiinneranni naleqartitatut 
tunngaviit kiisalu suleqatigiinnerup aallartinneqarneraniit ukiut siulliit pingasut ingerlaneranni aallar-
nisaataasumik suliarineqarsimasut pillugit nassuiaateqarnissaq. Taamaattumik nalunaarusiaq sulia-
rineqarsimasunik eqikkaaneruvoq, aamma suliap ingerlateqqinneqarnissaanut inassuteqaatinik 
naggaserneqassalluni.  
 
Qeqqata Modelimik suliaqarneq suli naammassinngilaq, suliniummi siunertarineqartup angunissaa-
nut aqqutissaq suli takivoq – tassarpiaavorlu ataatsimoorfiit peqqinnartut aamma peqataatitsiffiusut 
siuarsarnerisigut kommunimi meeqqat aamma inuusuttut akornanni atugarissaarnermik anner-
tusaanissaq aamma aanngajaarniutinik atuinermik annikillisaanissaq. Suleqatigiit Qeqqata Modeli-
mik suliaqarnertik ingerlateqqissinnaagaat Qeqqata Kommuniani kommunalbestyrelsip 2023-mi fe-
bruaarimi akuersissutigivaa, taamalu siunertap angunissaa qaninnerulersillugu. Taamaattumik nalu-
naarusiaq suleqatigiit suleqatigiinnerannit inaarutaasumik inerniliussatut isigineqassanngilaq, uki-
unulli pingasunut kingullernut killiffissiuinertut, suliap ingerlateqqinnissaanut tulliuttumut eqqarsaa-
tersuutinik siunnerfiliisutut, isigineqarnerusariaqarluni.  
 
Nalunaarusiaq suleqatigiinnit ataatsimoorluni suliarineqarpoq, aamma peqqissutsimik siuarsaalluni 
sulinermi suleqatigiinnerit periutsitut qanoq atorneqarsinnaanersut pillugit assersuutitut takusaqa-
rusullutik soqutiginnittunut tamanut siunnerfeqarpoq. Nalunaarusiaq aammattaaq peqqissutsimik si-
uarsaalluni sulianik ineriartortitsinermut aamma atuutilersitsinissamut, ilisimatusarnikkut tunngavilin-
nik misilittakkanit Islandimit isumassarsiarineqartunit, aamma Inuuneritta III – 2020-2030 meeqqat 
inuunerinnissaat pillugu suleqatigiinnissamut Naalakkersuisut periusissiaannut naleqquttumik sumi-
iffinni naleqartitanit aamma nakooqqutinit tunngaveqartut, Kalaallit Nunaanni kommuninit allanit isu-
massarsiorfittut atorneqarsinnaapput.  

Qeqqata Kommuniani innuttaasunut, Qeqqata Modelimik suliaqarnermut tapertaasimasunut, tama-
nut immikkut qujanaq.  

Qeqqata Kommuniani meeqqat aamma inuusuttut atugarissaarnerat pillugu Meeqqat Illersuisuata 
(MIO) angalanerminit nalunaarusiaa 2017-imi saqqummersinneqarpoq. Kommunimi meeqqat 
aamma inuusuttut atugarissaarnerannut tunngatillugu ajornartorsiutit nalunaarusiami tikkuarneqar-
put, aammalu iliuuseqarfigineqarnissaat inassutigineqarluni. Tamanna meeqqat aamma inuusuttut 
akornanni peqqissutsip aamma atugarissaarnerup pitsaanerulersinnissaanik Qeqqata Kommunia-
nut pissutissaqalersitsivoq, pingaartumik Islandip isumassarsiorfigineratigut. Taamaattumik kommu-
nalbestyrelsi aamma kommunimi atorfillit Islandimut paasisassarsiorlutik 2018-imi angalapput, is-
landimiut pitsaaliuinikkut sulinerat paasisaqarfigalugu.  
 
Nuna tamakkerlugu meeqqanik atuartunik misissuinerup (HBSC) 2018-imeersup takutippaa, Qe-
qqata Kommuniani meeqqat amerlanerusut tunngaviusumik ajunngitsumik inuuneqartut. Meeqqat 
80 %-ii pitsaasumik peqqissuseqarlutik akissuteqarput, kisianni misissuinerup aamma uppernarsi-
sippaa, kommunimi meeqqat aamma inuusuttut akornanni atugarissaarnikkut aamma aanngajaar-
niutinik atuinikkut unammilligassaqartoq. Ilaatigut takuneqarpoq, aanngajaarniutinik atuineq qaffa-
sissoq (15-inik ukiullit 37 %-ii pujortartarput, 15-inik ukiullit 20 %-ii aalakoorlutik misiliinikuusimapput, 
aamma 15-inik ukiullit 12 %-ii hashimik pujortarlutik misiliinikuusimallutik), aamma qinngasaarisar-
nerup/pimmatiginnittarnerup pisarnera qaffasippoq, 13-14-inik ukiullit 11%-ii ikinnerpaamik sapaatip 
akunneranut ataasiarlutik qinngasaarneqartarlutik/pimmatigineqartarlutik (Niclasen, 2019). Qeqqata 
Kommuniani malitseqartitsilluni HBSC-misissuineq kommunimut tunngasoq 2020-mi ingerlanneqar-
poq, tassani takutinneqarluni 9.-10. klassini atuartut 30%-ii ullut tamaasa pujortartartut, klas-
seqatigiiaani taakkunani 24%-it aalakoorlutik misiliinikuusimallutik, aamma 5.-6. klassini atuartut 
41%-ii qaammatit kingulliit arlariit ingerlaneranni qinngasaarneqarsimallutik/pimmatigineqarsimallu-
tik (Qeqqata Kommunia, 2020).  
 
Tamanna tunuliaqutaralugu Qeqqata Kommunia, Paarisa aamma Innuttaasut Peqqissusiannik Ilisi-
matusarfik suleqatigiilerput, meeqqat aamma inuusuttut atugarissaarnerulernissaat aamma 
aanngajaarniutinik atuinerup annikillisinnissaa immikkut sammivigalugu ataatsimut isiginnilluni suli-
niuteqarnissamik siunertaqartumik. Tamanna Inuuneritta III-mi, 2020-2030 meeqqat inuunerinnis-
saat pillugu suleqatigiinnissamut Naalakkersuisut periusissiaanni  (Naalakkersuisut, 2020), allaase-
rineqartut naleqqat pingajuata ”Meeqqat tamarmik peqqinnartumik inooriaaseqarnermut peqqinnar-
tunillu ileqqoqarnermut iluaqutaasunik susassaqarfiulluartumillu meeraassapput” aamma naleqqat 
sisamaata ”Meeqqat tamarmik nakuusernermut innarliinermullu illersorneqarlutik aamma 
aanngajaarniutinit tupamillu ajoquserneqaratik peroriartornerminni toqqissisimanartumik pit-
saasunillu atugaqassapput” anguneqarnissaannut tapertaanissamik siunertaqarpoq 
 
Suleqatigiinneq suleqatigiinnissamik isumaqatigiissummik 2020-p aasaanerani pisortatigoortumik 
naqissuserneqarpoq. Suleqatigiinnermut isumaqatigiissummi immikkoortut qitiusut nassuiarneqar-
put, aamma takuneqarsinnaavoq, suleqatigiit suliniutinik aalajangersimasunik suliaqarnissaminnik 
imminnut pisussaaffilertut. Taamaattumik suleqatigiinnissamik isumaqatigiissut suleqatigiinni suli-
nermut tunngaviliivoq, suleqatigiit pingasuusut anguniakkat anguneqarnissaannut aamma ilisima-

1 Tunuliaqutaq   

tusarnikkut tunngavilimmik sumiiffimmit aallaavilimmik suliaqarnissamut qulakkeerinninnissamik ta-
marmik naligiimmik tapertaassallutik. Suleqatigiinni sulinermi qitiutinneqartoq tassaavoq, qanoq ilior-
luni, Islandimi suliaq isumassarsiorfigalugu, ataatsimut isiginnilluni suliaqartoqarsinnaanersoq, 
taamaattorli sumiiffik, erseqqinnerusumik oqaatigalugu innuttaasut aamma Qeqqata Kommuniani 
pissutsit, aallaavigalugit ineriartortinneqarsimasumik. Suleqatigiinnermi suleqatigiinnermut periuseq 
Qeqqata Modelimik taaguuteqartinneqarpoq.  
 
 
 

1.1 Suleqatigiit pingasut, aamma taakku  
suleqatigiinnermut peqataanissaminnut  
tunngaviat    

 
Qeqqata Kommunia Kalaallit Nunaanni kommuniuvoq 10.000-it inulaarlugit inulik. Taakkunannga 
meeqqat, 0-iniit 16-inik ukiullit, 2.200-t missaannik amerlassuseqarput (Naatsorsueqqissaartarfik, 
2019). Sisimiut aamma Maniitsup kommuuniisa kattunneqarnerisigut Qeqqata Kommunia 1. januaari 
2009-mi pilersinneqarpoq. Kommuni marlunnik illoqarfeqarpoq, arfinilinnillu nunaqarfeqarluni (takus-
sutissiaq 2 takuuk) (Qeqqata Kommunia, 2009). Kommunip suliassaa 'innuttaasunut siunnerfilimmik 
suliassat'-nik taaneqartartumik nassuiarneqarpoq, pissutsinik amerlasuunik ilaqartoq. Kommunip 
2018-imiit 2022-mut pilersaarusiornermut periusissiaani anguniagai pingaarnerit sisamat nas-
suiarneqarput: Ilinniartitaaneq, isumaginninneq, avatangiiseq aamma peqqinneq. Ilutigitillugu kom-
muni pingaartitaminik arlalinnik sammisaqarpoq, kommunip qanoq suleriaaseqarneranut ilisarnaa-
taasumik, tassalu innuttaasunik, inuussutissarsiornikkut aamma avataani suleqatigisanik naapitsi-
nermi peqataatsitsineq, kajumissutsimik suliaqarneq, nunarsuarmioqataaneq aamma sulisut atuga-
rissaarnerat ilisarnartaassasut (Qeqqata Kommunia, 2018b). Kommunip suleqatigiinnermut aamma 
Qeqqata Modelimut peqataanissaminut tunngavia tassaavoq meeqqat aamma inuusuttut akornanni 
atukkat pitsanngorsarneqarnissaat. Sulineq tamanna kommunip siunissamut takorluugaanut 
aamma anguniagaanut, pilersaarusiornermi periusissat 2018-2022-kkut aamma kommunalbesty-
relsimi suleqatigiinnissamut isumaqatigiissutikkut naqissuserneqartunut, marluullutik kap. 5.1.-imi 
(Qeqqata Kommunia, 2018b, 2021) itinerusumik nassuiarneqartunut, tapertaavoq. Ilutigitillugu Qe-
qqata Modeli suliniutaavoq tigussaasoq, peqqinnissaq- aamma pinaveersaartitsinissaq pillugit poli-
tikkimi anguniakkanut tapertaasoq (kap. 5.1 takuuk).  

Takussutissiaq 2: Qeqqata Kommunia (nunaqarfiit arfinillit aamma illoqarfiit marluk) 
 
Paarisa tassaavoq Kalaallit Nunaanni Namminersorlutik Oqartussani Isumaginninnermut Aquts-
isoqarfiup ataani nuna tamakkerlugu pitsaaliuinermik sullissivik. Paarisa meeqqat qitiutillugit 
innuttaasut peqqissusiisa aamma atugarissaarnerisa siuarsarneqarnissaannik suliaqarpoq. 
Tamanna suleqatigisartakkat attuumassutillit suleqatigalugit aamma oqaloqatigiinnerit suleqatigiin-
nerillu, kiisalu sumiiffinni nakooqqutit, naleqartitat aamma pisariaqartitat tunngavigalugit inger-
lanneqartarpoq. Paarisa ilisimatusarnikkut tunngavilinnik aamma suliassaqarfinnit assigiinngitsunit 
aallaavilinnik peqqissutsimik siuarsaanermik aamma pitsaaliuinermik ineriartortitsillunilu atuutiler-
sitsisarnernik suliaqartarpoq. Paarisap innuttaasunut sammititamik nittartagaa, Paarisa.gl, ilisimasa-
nik siammarterinissamik aamma pitsaasumik inuuneqarnissamut isumassarsiorfissatut, kiisalu 
sumut ikiortissarsiorlunilu siunnersorneqarsinnaanermik paasissutissiisussatut siunertaqarpoq.  
 
Paarisap suliassaasa pingaarnerit ilaat tassaavoq, suliassaqarfiit assigiinngitsut akornanni ata-
qatigiissaakkamik suleqatigiinneq aqqutigalugu pitsaaliuinermik sulinerup nakussassarneqarnissaa. 
Paarisap suleqatigiinnermi atuuffia immikkut naleqqussusilik tassaavoq, Inuuneritta III – 2020-2030 
meeqqat inuunerinnissaat pillugu suleqatigiinnissamut Naalakkersuisut periusissiaannik atuutilersit-
sinermi immikkoortortap taassuma immikkut atuuffeqarnera. Inuusuttut aanngajaarniutinik atui-
nerannik pitsaaliuinermi, aamma peqqissutsimik aamma ataatsimoorfinni peqqinnartuni peqataanis-
samik siuarsaanermut tunngasutigut suleqatigiit suleqatigiinnerat Paarisap nuna tamakkerlugu Inu-
uneritta III-mi atuutilersitsilluni sulineranut pingaaruteqarpoq.  
 
Innuttaasut Peqqissusiannik Ilisimatusarfik Syddansk Universitetimi Statens Institut for Folke-
sundhedip ataani ilisimatusarnermut immikkoortortaavoq, innuttaasut peqqissusiannik, akuliuffigin-
ninnernik aamma peqqissutsimik siuarsaanermi ilisimatusarnermik suliaqarfiusoq. Innuttaasut 
Peqqissusiannik Ilisimatusarfik aammattaaq Ilisimatusarfimmit aallaaveqarpoq, Nuummi Københav-
nimilu immikkoortortaqarluni. Innuttaasut Peqqissusiannik Ilisimatusarfiup Nuummi inissisimanera 
aammattaaq Ilisimatusarfimmi innuttaasut peqqissusiannik ilisimatusarnikkut aamma peqqissutsimik 
siuarsaanikkut ilisimatusarnermi isumalluutinik ineriartortitsinissamut pingaaruteqarpoq, Innuttaasut 
Peqqissusiannik Ilisimatusarfik ilisimatusarnerup saniatigut aamma ilinniartitsinermik, siunnersuiner-
mik aamma ph.d.-nngorniartunut pikkorissartitsinernik ingerlataqartarnermigut tapertaasarluni. 

Peqqissutsikkut unammilligassat annertuut kulturikkut naleqquttumik aaqqiissuteqarfiginissaat 
qulakkeerniarlugu Innuttaasut Peqqissusiannik Ilisimatusarfiup Namminersorlutik Oqartussat 
aamma kommunit qanimut suleqatigivai. Innuttaasut Peqqissusiannik Ilisimatusarfiup sulineranut qi-
tiulluinnartoq tassaavoq, peqqissutsimik siuarsaalluni suliat aamma akuliuffiginninnerit ineriartortin-
neqassagaangata kalaallit kulturianni nakooqqutinit aamma tunngaviusumik naleqartitanit aal-
laaveqartumik oqaloqatigiinneq tunngavigalugu peqqissutsimik ilisimatusarnerup siuarsarneqarnis-
saanik kissaateqarneq. Innuttaasut Peqqissusiannik Ilisimatusarfik qulaani kissaatigineqartoq tunng-
avigerpiarlugu, kiisalu sumiiffimmi innuttaasut qanimut oqaloqatiginerisigut aamma kalaallinut tullu-
artumik peqqissutsimik siuarsaalluni aamma pitsaaliuinermik suliaqarnermi ilisimatusarnikkut tunng-
avilimmik uppernarsaasiisarnerup nakussassarnissaanut peqataanissaq siunertaralugu suleqatigi-
innermut ilaavoq. 
 

1.1.1 Ataatsimoorluni anguniakkat  

Suleqatigiilluni sulinermi ataatsimoorluni siunertarineqartut makkuupput: 
 
Qeqqata Kommuniani meeqqat amerlanerusut atugarissaartuullutillu ataatsimoorfinni isu-
maqarluartuni peqataassasut, aamma meeqqat aamma inuusuttut ikinnerusut anngajaarni-
utinik atuisuussasut.  
 
Tamatuma saniatigut suleqatigiinnermi anguniarneqartoq tassaavoq, angajoqqaat peqataasarnerat 
annertusarneqassasoq, aamma Kalaallit Nunaanni akuliuffiginninnikkut ilisimatusartarneq pillugu 
ilisimasanik nutaanik, aamma ilisimatusarnerup aamma sumiiffimmi inuiaqatigiit akornanni pilersit-
seqatigiinnermik pilersitsisoqassasoq. Qeqqata Modelimik suliaqarnermi meeqqat aamma inuusut-
tut 5.-10. klassini atuartut immikkut pineqarput.  

 
1.2 Qeqqata Modelip aaqqissuussaanera 
 
Suleqatigiinni sulineq suleqatigiissitami, suleqatigiinnit pingasunit tamanit peqataaffigineqartumi, su-
linermik tunngaveqarpoq. Ilutigitillugu suleqatigiissitaq taanna kommunip aaqqissuussaaneranut 
ilaasussaavoq, suliap ingerlanerani pisortaqatigiit tamakkerlutik peqataatinneqarnissaat qulakkeer-
niarlugu. Suleqatigiinni sulinerup qanoq aaqqissuussaanera takussutissiaq 3-mi takutinneqarpoq.   
 
Kommunini sulinermut tunngasut allat assigalugit Qeqqata Kommuniani kommunalbestyrelsimit 
piginnaatinneqarnikkut tamanna ingerlanneqarpoq. Tamatuma saniatigut kommunimi aqutsiso-
qatigiinnik pilersitsisoqarpoq, suliniutip siuariartorneranik malinnaalluniluni suliniutip politikkikkut 
piginnaatitsissummik tunineqarnissaanik qulakkeerinnittumik. Aqutsisoqatigiinni inuttaapput kommu-
nimi pisortaaneq, ilinniartitaanermut pisortaaneq, atugarissaarnermut pisortaaneq aamma pisortat 
sulisuinut pisortaq. Tamatuma saniatigut suleqatigiinni suleqatigiissitaqarpoq, tassani Paarisa 
aamma Innuttaasut Peqqissusiannik Ilisimatusarfik peqataallutik. Sulianut aalajangersimasunut 
tunngasutigut qanimut suleqatigiinnerup pitsaanerpaamik tunngavissaqarnissaa pilersinniarlugu su-

liap ingerlanneqarnerata nalaani suleqatigiit iluanni suleqatigiissitanik assigiinngitsunik pilersitsiso-
qarpoq. Suleqatigiissitani suliassat assigiinngitsut pilersaarusiorneqarlutillu atuutilersinneqarput, 
soorlu aallarnisaataasumik isumasioqatigiissitsinissat pilersaarusiorneqarnerat, angajoqqaanik ata-
atsimiisitsinissanut najoqqutassanik ineriartortitsineq, il.il. Takussutissiaq 3-mi immikkoortut ta-
marmik Qeqqata Kommunianit peqataaffigineqarput, Paarisa aamma Innuttaasut Peqqissusiannik 
Ilisimatusarfik suleqatigiinni suliniutinut suleqatigiissitami aamma suleqatigiissitani peqataallutik.  
 

 
Takussutissiaq 3: Suleqatigiinnerup aaqqissuussaanikkut inissitsiterneqarnera. 
 

1.2.1 Suleqatigiinnermi suliassat agguataarneqarnerat  

Qeqqata Modelimik suliaqarneq naligiilluni suleqatigiinnissamik tunngaveqaraluartoq, suliassat 
erseqqissut- aamma akisussaaffiit agguataarneqarnerat suliuniummi qiutiusimapput. Tamanna 
ilaatigut suliniutip siumut ingerlaneranik qulakkeerinneqataavoq, aamma tamakkerlutik immikkut 
nakooqqutiminnik aamma piginnaasaminnik tapertaasinnaasimallutik.  
 
Qeqqata Kommunia innuttaasunut toqqaannartumik attaveqartarpoq, aamma kommunimi meeqqat 
aamma ilaqutariit atugarissaarnissaat akisussaaffigalugu, tassunga ilanngullugit ulluunerani 
meeqqeriviit taamatut aamma atuarfiit. Sullinneqartussatut siunnerfigineqartunut attaveqarneq 
aamma kommunip suleqatigiinnut peqataanermini suliassaanut pingaaruteqarpoq, innuttaasut 
ulluinnarni inuunerannut tunngatillugu ilisimasat annerpaat, aamma kiffartuussissutit tassaniimmata. 
Aamma kommunip isumalluutitigut pigisai aallaavigalugit suliniutit amerlanerpaat atuutilersinneqar-
lutillu aallavilerneqartussaammata. Taamaattumik pingaaruteqarluinnarpoq, peqqissutsimik si-
uarsaalluni sulineq kommunimut tunngasorpiamit aallaaveqarnissaa, aamma kommmunip su-
leqatigisallu allat akornanni qanimut suleqatigiilluni pilersaarusiorneqarnissaa. Qeqqata Kommunia 
pikkorissartitsiffissanik, misissuinerit ingerlanneqarnissaannut internettimut attaveqarnissamik, as-
sartuussinermik il.il. isumaginnippoq.   
 
Paarisap suleqatigiinnermi suliassaa tassaasimavoq, suliassaqarfiup iluani ilisimasatigut siunersi-
ueqatigiinnermut tapertaanissaq, atortussanik ineriartortitsinermi ataqatigiissaarisuunissaq, sam-
misaqartitsinernut ataqatigiissaarisuunissaq, ineriartortitsinermik- aamma atuutilersitsinermik suliap 
ingerlanneqarnerani siunnersuinissaq, kiisalu suliniutip ilaannut, Inuuneritta III-mut attuumassutilin-
nut, annertuumik aningaasaliinissaq. Paarisa ilaatigut islandimiut periusiannik suliaqarnermi ilisi-

Qeqqata Kommuniani 
kommunalbestyrelsi 

Kommunimi aqutsisoqatigiit 

Suleqatigiinni suliniutinut suleqatigiissitaq 

Suleqatigiissitaq Suleqatigiissitaq Suleqatigiissitaq

masatigut annertuumik, kiisalu ataatsimoorfinnik peqqinnartunik aamma peqataatitsiffiusunik suli-
aqarnermi periutsinik tapertaasimavoq. Paarisa peqqissutsimik siuarsaanermik aamma pitsaaliui-
nermik suliaqarnermut tunngatillugu qangaaniilli kommuninik qanimut suleqateqartarpoq, pingaar-
tumik pitsaaliuinermik siunnersortinik. Suliat qitiusumit ineriartortinneqarsimasut, kommunini sumiif-
finni atuutilersinneqartussat, tunngavigalugit Paarisa siusinnnerusukkut suliaqartarpoq. Innuttaasut 
peqqissutsimikkut annikitsuinnarmik pitsanngoriaateqarsimanerannik tamatuma kinguneqarsima-
neranik nassuerutiginnilluni sulineq oqaloqatigiinnermik aamma attaveqaqatigiinnermik tunnga-
veqarluni, Inuuneritta III-mi nassuiarneqartutut sumiiffinni nakooqqutinik aamma naleqartitanik qiti-
utitsilluni, ullumikkut sulisoqarpoq. Tamanna suleqatigiinnermi Paarisap isumalluutitut pingaarutilittut 
atorneqarnissaanut immikkuullarissumik periarfissaqalersitsivoq, kommunip iliuuseqarnissamut 
kissaatai Paarisamit tapersersorneqarsinnaasimammata, aamma peqqissutsimik siuarsaalluni suli-
nermi kommunip nammineq isumalluutaasa aamma attassisinnaanerata tapersersornissaa pingaar-
tillugu.      
 
Innuttaasut Peqqissusiannik Ilisimatusarfiup suliassaa pingaarnertut tassaasimavoq, Qeqqata 
Modelimik suliaqarnermi ilisimatuussutsikkut suliassartaanik qulakkeerinninnissaq. Sulineq taanna 
ilaatigut suliap ilisimatuussutsikkut uppernarsaasikkamik periuseqarfigineqarnissaata qulakkeer-
neqarnissaanik, aamma siunertarineqartup angunissaanut periutsitigut tapertaanissamik ilaqarpoq. 
Innuttaasut Peqqissusiannik Ilisimatusarfik aammattaaq suliniummut najoqqutatigut tunngavissamik 
saqqummiussaqarpoq, aamma islandimiut periusiat misissoqqissaarlugu. Innuttaasut Peqqissusian-
nik Ilisimatusarfiup aammattaaq HBSC-misissuinermi suliaqartunut pingaarnertut ataqatigiissaari-
neq suliaralugulu misissuinermi naleqqussaanissamut periarfissanik tapertaasimavoq. Aammattaaq 
suleqatigiit sulinerminni sammisaat tamakkerlugit ingerlaavartumik uppernarsaaserlugit suliaqarner-
mik Innuttaasut Peqqissusiannik Ilisimatusarfik isumaginnippoq, suliap ingerlanneqarnerata kin-
gusinnerusukkut nalilersorneqarnissaa siunertaralugu. Tassunga atatillugu aammattaaq Innuttaasut 
Peqqissusianik Ilisimatusarfiup allatsitut suliassaq tiguaa, aammalu ataatsimiinnernit, isuma-
sioqatigiissitsinernit aamma assingusunik suliaqarnernit imaqarniliortuuneq isumagalugu.  

Suleqatigiinnermi sammisat aamma suliat tamarmik ilaatigut ataatsimut isiginnilluni peqqissutsimik 
paasinninnermit, ataani ”Peqqissuserput” atorlugu nassuiarneqartumit, aamma ilaatigut periutsititi-
gut tunngavimmit Isbjergsmodelitut nassuiarneqartumit aallaaveqarput. Tunngaviit taakku marluk 
Qeqqata Modelimut atatillugu sulianut aallartinneqartunut aamma suliat ingerlanneqarnerinut 
pingaarnerpaatut tamanut tunngaviupput. Tunngaviit taakku marluk matuma ataani nassuiarneqar-
put. Tamatuma kingorna islandimiut periusianni tunngaviit aamma ilisimatuussutsikkut tamatu-
munnga uppernarsaatit, kiisalu Qeqqata Modelimut assingusorta, saqqummiunneqassapput.  
 
 

2.1 ”Peqqissuserput” – timi, tarneq aamma  
anersaaq sammivigalugit peqqissutsimik  
paasinninnerit  

Takussutissiaq 4-mi iluseq ”Peqqissuserput” takutinneqarpoq. Takussutissiaq kulturikkut kalaallinut 
tunngatillugu peqqissutsimik paasinninnermut pingaarutilimmik ilaavoq. Kulturi sumiiffinni nakooq-
qutinut aamma naleqartitanut pingaarutilimmik ilaavoq, aamma Kalaallit Nunaanni peqqissutsimut 
tunngatillugu kulturikkut tunngavileeqataasut ilanngutissallugit pingaaruteqarnerat arlalinnit 
erseqqissarneqarpoq. Kalaallit Nunaanni peqqissutsimut aamma atugarissaarnermut ilaatigut ata-
atsimoornerup pingaaruteqarnera erseqqissarneqarpoq (Berliner & Hovgaard, 2020). Issittumi nunat 
immikkoortuini aamma inuiaqatigiinni allani inuup peqqissusianut aamma atugarissaarneranut 
pinngortitap pingaaruteqassusia ilisimaneqarpoq (Juuso, 2020; Redvers, 2020). Pissutsit taakku 
takussutissiami, ukiut 20-t sinnerlugit Kalaallit Nunaanni innuttaasunik oqaloqateqartarlunilu 
apersuisarneq tunuliaqutaralugit, kiisalu inuit, kalaallit aamma Issittumi nunat akornanni peqqissut-
simik ilisimatuussutsikkut allaaserisat tunngavigalugit Innuttaasut Peqqissusiannik Ilisimatusarfimmit 
ineriartortinneqarsimasumi, takutinneqarput (Ottendahl et al., 2021). Takussutissiami immikkoortut 
ataasiakkaat aamma kalaallit peqqinneq pillugu taaguutaannut aallaviusoq tulliuttumi nassuiarneqar-
put.  
 

2 Najoqqutatigut tunngavik 

Takussutissiaq 4: "Peqqissuserput". Kalaallit Nunaanni peqqissutsimut aamma atugarissaarnermut tunngavi-
leeqataasut. Innuttaasut Peqqissusiannik Ilisimatusarfik (Ottendahl et al., 2021). ”Peqqissuserput” pillugu 
aalasuliaq linkimi uani takuuk: https://www.youtube.com/watch?v=c-qpotP2kjE. 
 
Peqqinneq – kalaallisut taagutaavoq, ullumikkut peqqissutsimut tunngatillugu atorneqartoq, ’suup 
imaluunniit suut inissaminiinneranut/nniinnerannut’ tunngasoq, taamalu kuluturinit allanit ilisima-
neqartunit ileqqorissaarneq tunngavigalugu peqqissutsimut tunngatinneqarnani (Wistoft 2012). 
Peqqinneq ataatsimut isiginnilluni peqqinnermik paasinninneruvoq, kalaallit naleqartitaannik arlalin-
nik ataatsimuulersitsisoq, ilaatigut tunuarsimaarnermik, oqimaaqatigiinnermik, tulluusimaarnermik 
aamma atassuteqarfinnik. Peqqinneq oqimaaqatigiinnertut, pitsaasutut aamma ataqatigiinnermik  
aamma ataatsimoornermik akuersaartutut isigineqarpoq (ibid. 2012). Inuttut atugarissaarneq timik-
kut, tarnikkut aamma anersaakkut peqqissutsimut tunngavoq. Anersaakkut peqqissuseq utoqqar-
nit amerlasuunit upperisaminnut ilaasutut nassuiarneqarpoq. Anersaaq aamma iliuutsinut pit-
saasunut ilaasutut nassuiarneqarsinnaavoq, pissuseq- imaluunniit eqqarsartaaseq, inunnut  

https://www.youtube.com/watch?v=c-qpotP2kjE

imaluunniit ataatsimoorfinnut ilisarnaataasinnaasoq imaluunniit nassuiaataasinnaasoq – tassa, ka-
laallit kulturikkut anersaavata nakuusup ilaatut, aamma timip, tarnip aamma anersaap ataqatigiinne-
ratut.  
 
Tassunga atatillugu ilisimavarput, inooriaaseq, inuup pinnguutai aamma pinnguutinit kingornut-
takkat inuit peqqissusiannut tunngaviusumik pingaaruteqartuusut. Tamatuma saniatigut 
inooqataanikkut aamma kulturikkut pissutsit, soorlu inuuniarnermi atukkat, ilinniartitaaneq, 
ineqarnikkut atukkat aamma peqqinnissakkut sullississutinik atuisinnaanermik periarfissat 
peqqissutsimut aamma pingaaruteqartuusut. Kisianni tamatumunnga ilanngullugu pingaaruteqar-
poq, peqqissuseq pisorpiamut tunngatillugu atitunerusumik isigissallugu, pissutigalugu kalaallit 
peqqissutsimut taaguutaat naleqartitanit, atassuteqarfinnit, ataatsimoorfinnit aamma pinngortitamit 
tunngaveqarmat. Pissutsit taakku takussutissiami takutinneqarput.  
 
Tunngavileeqataasut qiutiulluinnartut takussutissiami takuneqarsinnaapput, inooqataanikkut aamma 
inuup sanananeqaataasigut peqqissutsimut tunngavileeqataasut ilisimaneqartut saniatigut piusut.   
Taakku sumiiffimmi naleqartitanut aamma nakooqqutinut tunngasuupput, sumiiffimmiit sumiif-
fimmut assigiinngitsuullutik, aamma taamaappoq unammilligassanut tunngatillugu. Sumiiffimmi 
naleqartitat najugaqarfigisami ilitsoqqussanut, inunnut imaluunniit pinngortitamut atassuteqarsin-
naapput. Suleqatigiinnermi tunngaviulluinnarpoq innuttaasut illoqarfigisartik imaluunniit nunaqarfi-
gisartik sutigut immikkuullarissuteqarnersoq, aamma najugaqarfigisarpiaminni peqqissutsimik 
aamma atugarissaarnermik suut pilersitsisuusarnersut pillugit oqaloqatigiinnissamut peqataatin-
neqarnissaat. Kulturi aamma oqaatsit naleqartitanut, ileqqunut aamma ilitsoqqussanut atas-
suteqarput. Kulturi oqaatsinut akulerussimasuuvoq, aamma oqaatsit aqqutigalugit ilitsoqqussat 
aamma ilisimasat allanut ingerlateqqinneqartarput. Issittumi nunap inoqqaavinut allarpassuarnut, ilit-
soqqussaralugu oqaatsiminnik annaasaqarsimasunut, sanilliullugu kalaallit oqaasii attalluarneqar-
put. Inuulluataarneq aamma inuunermi nalillit inuit ataasiakkaat namminneq inuunerminni ata-
qatigiissumik aamma isumalimmik inuuneqarnerminnik misigisimanerannit aallaaveqarpoq. Ilaqut-
tat aamma atassuteqarfiit Kalaallit Nunaanni kinguaariinni atugarissaarnermut pingaarutilimmik 
tunngaviupput. Ilaquttat tassaapput nuannaarnermi aamma aliasunnermi avitseqatigisartakkat. 
Taamaattumik ataatsimoorfinni isumaqarluartuni peqataaneq peqqissutsimut aamma atugarissaar-
nermut pingaaruteqartorujussuuvoq, aamma ilaquttat Kalaallit Nunaanni ataatsimoorfinni 
pingaaruteqarnerpaat ilagivaat. Aammattaaq kalaallit nerisarisartagaat, Kalaalimerngit, aamma 
pinngortitaq imminnut qanittumik atassuteqarput, nerisassat pinngortitami pisarineqarlutillu kater-
sorneqartarnerat, aamma pinngortitami piliarineqartarnerat pissutigalugu. Kalaalimerngit aamma in-
nuttaasut kalaallit akornanni misigissutsinut, ilisimasanut aamma ataatsimoorussamik kinaas-
suseqarnermik misigisimanermut qanittumik atassuteqarput. Pinngortitaq aamma uumasut timik-
kut, tarnikkut aamma anersaakkut peqqissutsimut atassuteqarput, inuup pinngortitamut qanittumik 
atassuteqarnera pissutigalugu. Takussutissiami immikkoortut tamaasa Timip, tarnerup aamma 
anersaap atassuserpai. Peqqissuseq, atugarissaarneq aamma inuunerinneq peqqissutsitsinnut 
sunniutilinni tamani oqimaaqatigiissitsinissamut tunngassuteqarput.   

2.2 ”Isbjergsmodeli” – nakooqqutit aamma  
illersuutinut pissutaasut aallullugit   

Ukiorpaaluit ingerlaneranni Kalaallit Nunaanni, aamma ataatsimut isigalugu Issittumi, peqqissutsimik 
ilisimatusartarnerni unammilligassat annertuut, nunap inoqqaavisa amerlasuut nalaattagaat, aallun-
neqartarput. Tamanna peqqissutsimik siuarsaalluni aamma pitsaaliuilluni suliniutinik aallartitsisoqas-
sagaangat nikallunganermik aamma soriarsinnaanngitsutut misigisimanermik pilersitsisarpoq. 
Ukiulli kingulliit ingerlaneranni aarlerinaatinut pissutaasunut aamma peqqissutsimut pitsaanngitsu-
mik sunniutaasunut taarsiullugu najukkani piginnaasat, ilisimasat aamma naleqartitat tunngavi-
galugit pissutsit peqqissutsimik aamma atugarissaarnermik siuarsaataasinnaasut qulaajarnia-
rneqartarnissaat eqqumaffigineqaleriartorlunilu nikikkiartorpoq (Cueva et al., 2021).  
Isbjergsmodeli takussutissiaq 5-imi takutinneqarpoq. Takussutissiap takutippaa, qaavata ikeraniittut, 
aamma aarlerinaatinut pissutaasut, soorlu toqussutaasartut imaluunniit nappaatip qanoq atugaatigi-
nera kisiisa uuttortarlugillu misissoraanni nalinginnaasumik takunngitsoortakkatta soqutiginissaat 
periutsip pisariaqartutut qanoq takutinneraa. Nakooqqutit aamma naleqartitat tunngaviusut qaavata 
ikerani nassaarineqarsinnaalluarput, nunani issittuni sumiiffinni inuiaqatigiit akornanni atugarissaar-
nermik aamma ataatsimoorfinnik isumaqarluartunik pilersitsiffiusartut, aamma issittumi inuit amer-
lasuut assigalugit Kalaallit Nunaanni nassaasaasut. Uuttuutit taakku ilaatigut ”Peqqissuserput”-mi 
taaneqartunut ilaapput, soorlu pinngortitaq, qanittumik atassuteqarfiit/ilaquttat, maniguunneq, inus-
siarnissuseq, anersaarsiorneq, oqaatsit allallu (Healey Akearok et al., 2019).  
 
   

Takussutissiaq 5: Isbjergsmodeli. Qulequtaqqaava: “A framework for arctic health research to support thriving 
communities” (Cueva et al., 2021).  

Issittumi nunap inoqqaavisa akornanni peqqissutsimut aamma atugarissaarnermut siuarsaataasunik 
uuttuutinik aamma tunngavileeqataasunik ineriartortitsinissamik aamma misissuinissamik nappaati-
nut tunngasutigut ilisimatusarnernut qisuariartitsiniarluni Isbjergsmodeli allanngorarnernut 
uuttuutinik allannguinermik erseqqissaaniarneruvoq. Nappaatinut tunngasutigut ilisimatusarnerni pi-
usuni uuttuutit taamaattut killilimmik taamaallaat misissorneqarlutillu ilaatinneqarsimapput.   
 
Tamatuma pingaaruteqassusia ilaatigut Mulvad og Aagaardikkunnit (2020) erseqqissaatigi-
neqarpoq, taakku tunngavilersuutigalugu suliat meeqqanut aamma ilaqutariinnut siunnerfillit katsor-
sarneqarnissamik neqerooruteqarnissamut taarsiullugu sumiiffinni inuiaqatigiit aamma ilaqutariit 
ataatsimoortillugit annertunerusumik tapersersorlugillu nakussassarneqartariaqartut. Sumiiffinni in-
uiaqatigiit akornanni isumalluutit piusut atorneqarnerusariaqarput.   
 

2.3 Islandimiut periusiat 
Meeqqanik aamma inuusuttunik ataatsimut isiginnilluni aamma peqqissutsimik siuarsaalluni sulianik 
ilusilersuisarneq nutaajunngilaq. Islandimi islandimiut periusiannik taaneqartoq, Qeqqata Modelimik 
suliaqarnermi isumassarsiornermut tapertaasimasoq, atorlugu ataatsimut isiginnilluni sulineq atu-
utilersinneqarsimavoq. Islandimiut periusiannik tulliuttumi nassuiaateqarneq ilaatigut allaserisanik 
misissuinermit, danskit nalunaarusiaannit “Kortlægning af den islandske model”-imi nassuiar-
neqartumit (Kjeld, Lund, & Andersen, 2021) tunngaveqarpoq, ilaatigut pitsaaliuinermik suliaqarnermi 
atuarfik pisoqarfittut sammivigalugu allaaserisanik ujarlernermik ilalerneqarluni. Allaaserisanik 
ujarlerneq ilalerneqarpoq, islandimiut periusianni pitsaaluinermik suliaqarnermi atuarfiup pisoqqarfit-
tut tunuliaqutaata uppernarsaaserneqarnera Kjeld et al.-ikkunnit (2021) qulaajarneqarsimanngim-
mat.  
 
Islandimi inuusuttut ukiut 20-it matuma siorna Europami imigassamik aalakoornartortalimmik, tu-
pamik aamma aanngajaarniutinik allanik atuinerpaat ilaanniinnikuupput (Kjeld et al., 2021). Taa-
maattumik inuusuttut aarlerinaatilimmik pissusilersornerat aamma aanngajaarniutinik atuinerat an-
nikillisinniarlugu 1990-ikkut naalerneranni suliassaqarfiit assigiinngitsut akornanni aamma sulia-
qartut assigiinngitsut peqatigalugit suleqatigiinneq pitsaasoq pilersinneqarpoq, suliamilu qitiusoq 
tassaasimavoq sumiiffinni ileqqut (Kristjansson, Sigfusdottir, & Allegrante, 2013). Inuusuttut 
akornanni aanngajaarniutinik atuinerup ineriartornera aammattaaq ingerlaavartumik nakkutigi-
neqarpoq, apeqqutit akisassat atorlugit atuarfinni misissuisarnerit atorlugit. Islandimiut periusiat 
tamatuma kingorna taaneqarpoq sumiiffinni inuiaqatigiit aallaavigalugit pitsaaliuinermi sulinermi peri-
useq, islandimiut inuusuttortaasa akornanni aanngajaarniutinik atuinerup appartinnissaanik si-
unertalik. Periutsip tunngavigivaa, inuusuttut silatusaarneq tunngavigalugu taamaallaat inuuneqan-
ngitsutut, kisiannili inooqataanerminni, timikkut aamma kulturikkut avatangiiserisaminni paasineqas-
sasut. Tamatumunnga atatillugu islandimiut periusianni aallunneqartoq tassaavoq avatangiisitigut 

allanngornerit, inuusuttut aanngajaarniutinik atuinerminnik appartitsinersut imaluunniit kinguar-
titsinersut pillugit pingaarutillit. Islandimiut periusiat tunngavinnit tallimanit ukunannga aallaaveqar-
poq: 
 

1) Inuusuttut aanngajaarniutinik atuinertaqanngitsumik isumassarsiorfigisinnaasaminnik ava-
tangiiseqarnissaannik neqeroorfiginissaat siunertaralugu inooqataanikkut avatangiiserisap 
nakussassarneqarnissaa.  

2) Pisoqarfiit akornanni, inuusuttut inuunerinut ilaasuni, ataatsimut isiginnilluni suleqatigiilluar-
luni suliaqarnissamik pilersitsineq.  

3) Sumiiffinni ilisimasanik nakussassaanissaq, aamma sumiiffinni suliaqartunik akuutitsinissaq.  
4) Ilisimatusartut, politikerit, suliassaqarfinni suliallit aamma innuttaasut peqataatinnerisigut su-

liassaqarfiit assigiinngitsut akornanni aamma tamatigoortumik suliaqarnissap qulakkeernis-
saa. 

5) Assersuutigalugu inooqataanikkut, timikkut aamma kulturikkut avatangiiserisanut immikkut 
ittunut tunngasutigut aaqqiissuteqarnermi aamma suliaqarnermi ajornakusoortuusinnaanera 
eqqarsaatigineqassasoq (Kjeld et al., 2021). 

 
Islandimiut periusiata inerneri pillugit allaaserisat killeqarput, aamma arlalitsigut unammilligassarta-
qartoq paasinarsilluni, inerniliussat pingaarnertut misissuiffigineqarsinnaasut tamakkiisut ilaannik 
tigusilluni misissuinernit tunngaveqarmata, pissutaasut-sunniuttaasut akornanni pissutsinik naliliinis-
samik periarfissaqalersitsisumik. Islandimiut periusiata atuutilersinneqarnera pillugu allaaserisat 
aammattaaq amigaateqarput (Kjeld et al., 2021). Killilersuuteqaraluartoq islandimi inuusuttut 
aanngajaarniutinik atuinerat malunnaatilimmik appariaateqartoq takuneqarpoq, kisiannili sunni-
utaata saniatigut aaqqissuussaanikut aamma pitsaaliuinikkut sulianik nuna tamakkerlugu suli-
aqartoqarnerata aamma kingunerigaa isigineqassaaq, soorlu aanngajaarniutit pissarsiarineqarsin-
naanerat aamma saqqumisumi takuneqarsinnaanerat pillugit inatsisiliorneq, kiisalu tupanik aamma 
imigassanik aalakoornartortalinnik pisisinnaasut ukiuisa qaffanneqarsimanerat (Kristjansson et al., 
2020).  
 
2.3.1 Islandimiut periusianni pissutsit inuusuttut aanngajaarniutinik atuinerannut 
pingaarutillit  
 
Nappaatinut tunngasutigut ilisimatusartarnerni aamma peqqissutsimik siuarsaalluni sulinerni aarle-
rinaatinut pissutaasut ukiuni amerlasuuni aallunneqartarput, islandimiut periusianni illersuutinut pis-
sutaasut aallunneqarnerullutik. Illersuutinut pissutaasut inuunerup ingerlanerani naapertuuttumik 
ineriartornermut siuarsaataasut ilaattut, imaluunniit peqqissutsikkut ajornartorsiummut piusumut 
tunngatillugu pissusilersuutinik, soorlu aanngajaarniutinik atuinermik kigaallassaataasutut nassuiar-
neqarput. Islandimiut periusianni illersuutinut pissutaasut pisoqarfiit sisamat iluini siuarsarneqarnis-
saat aallunngeqarput: Ilaquttat, ikinngutit, sunngiffik aamma atuarfik (Kristjansson et al., 2020). 
Illersuutinut pissutaasut aamma aarlerinaatinut pissutaasut assigiinngitut pisoqarfinni taakkunani 
sisamani tulliuttumi nassuiarneqassapput. 
 

Pisoqarfik 1: Ilaquttat 

Inooqataanermut tunngatillugu inuusuttut toqqagaannut aamma pissusilersuutaannut ilaquttat pin-
gaaruteqarluinnarput. Ilaqutariinni ileqqussaasutigut aamma naleqartitatigut tunngaviit inuusuttut 



 
 

19 
 

 

aanngajaarniutinik atuinerisa ineriartornerannut annertuumik pingaaruteqarput. Ilaqutariit iluini im-
mikkoortut pingaarutilli sisamat suussusersineqarput: 1) angajoqqaajuneq, 2) inuusuttut inuuneran-
nut aamma sumiiffimmi inuiaqatigiinnut angajoqqaat peqataanerat, 3) ilaqutariittut atassuteqarnerit 
artukkiisut, aamma 4) ilaqutariit aanngajaarniutinik atuinerat, kiisalu aanngajaarniutit pillugit isumaat 
(Kjeld et al., 2021). 
 
Angajoqqaajuneq inuusuttut aanngajaarniutinik atuinerannut pingaaruteqarluinnarpoq. Inuusuttut 
angajoqqaaminnit annertuumik tapersersorneqartut inuusuttunut angajoqqaaminnit tapers-
ersorneqartutut misigisimanngitsunut sanilliullutik imigassamik aalakoornartortalimmik imernikinne-
rullutillu pujortartarnikinnerupput (Bjarnason, Thorlindsson, Sigfusdottir, & Welch, 2005; Heimisdottir, 
Vilhjalmsson, Kristjansdottir, & Meyrowitsch, 2010; Kristjansson, Sigfusdottir, James, Allegrante, & 
Helgason, 2010). Taamaattorli misissuisarnerit assigiinngitsut akornanni angajoqqaanit tapers-
ersorneqarnerup aamma inuusuttut aanngajaarniutinik atuinerisa akornanni erseqqissumik 
ataqatigiittoqangilaq (Bernburg, Thorlindsson, & Sigfusdottir, 2009). Pissutaasoq alla tassaavoq an-
gajoqqaat peqatigalugit piffissamik atuineq. Misissuinerit arlallit erseqqissumik tikkuussipput, anga-
joqqaat peqatigalugit piffissamik atuineq inuusuttut aanngajaarniutinik atuinerannut pingaarute-
qartorujussuusoq, angajoqqaat peqatigalugit piffissamik annertuumik atuisarneq inuusuttut aan-
ngajaarniutinik atuinnginnissaannut illersuutaalluni (Halldorsson, Thorlindsson, & Sigfusdottir, 2014; 
Kristjansson, Sigfusdottir, Allegrante, & Helgason, 2008; Kristjansson, Sigfusdottir, Allegrante, & 
Helgason, 2009). Angajoqqaajuneq aammaattaaq inuusuttup sumiinnerata aamma unnukkut kikkut 
ilaginerai nakkutilliinermut ilisimasaqarnissamullu tunngatillugu pingaaruteqartorujussuuvoq. Takun-
eqarpoq angajoqqaanit nakkutigineqarneruneq inuusuttut akornanni aanngajaarniutinik atuinissap 
pinissaata annikinneruneranut atassuteqartoq (Kristjansson, James, Allegrante, Sigfusdottir, & 
Helgason, 2010). 
 
Inuusuttut inuunerannut angajoqqaat peqataallutillu pimoorussinerat, tassunga ilanngullugit inu-
ussuttut ilaquttamik avataatigut inooqataanikkut inuunerannik, angajoqqaanik allanik ili-
simasaqarnikkut kiisalu angajoqqaat sumiiffimmi inuiaqatigiinnut peqataanerat, soorlu peqatigiiffile-
rinikkut, inuusuttut aanngajaarniutinik atuinnginnissaannut illersuutaavoq. Soorlu takune-
qarsinnaavoq, inuusuttut atuarfianni angajoqqaat imminnut ilisarisimasut, aamma meeraat ikin-
ngutigiittut, imigassamik atuinissaat annikinnerussasoq ilimanaateqarnerusoq (Mann, Kristjansson, 
Sigfusdottir, & Smith, 2015). Inuusuttut inuuneranni ilaquttat annertuumik pimoorussisut akerliannik 
ilaqutariinneq nakuusernikkut aamma ilaqutariit iluanni aporaannikkut oqimaatsorsiorfiusoq inu-
usuttut akornanni aanngajaarniutinik atuinissamik aarlerinaateqarfiuvoq. Taamaalilluni ilaqutariinni 
aporaannerit aamma nakuusernerit annikinnerusut inuusuttut akornanni aanngajaarniutinik atuin-
nginnissamut illersuutaassaaq (Kjeld et al., 2021). 
 
Ilaqutariit iluminni aanngajaarniutinik atuinerat inuusuttut atuinerannut sunniuteqartarpoq. Inuusuttut 
aanngajaarniutinik atuilinnginnissaannut illersuutinut pissutaasoq tassaavoq ilaqutariinni aan-
ngajaarniutinik atuiffiunngitsuni peroriartorneq. Tamatuma saniatigut aanngajaarniutit pillugit anga-
joqqaat isumaat, aamma aanngajaarniutinik atuineq pillugu qanoq akerliutiginersut inuusuttut aan-
ngajaarniutinik atuinerannut sunniuteqartarpoq. Misissuinerni takuneqarsinnaavoq, illersuutinut pis-

sutaasoq tassaasoq, angajoqqaat aanngajaarniutinik atuineq pillugu akerliunerat suli annertuneru-
tillugu inuusuttut aanngajaarniutinik atuinissaat suli annikinnerussasoq ilimanaateqartoq (Kjeld et al., 
2021).  
 
Eqikkarlugu erseqqissaatigineqassaaq, inuusuttut aanngajaarniutinik atuinerannut ilaqutariit sunni-
uteqartarnerannut atatillugu aarlerinaatinut aamma illersuutinut pissutaasut erseqqilluinnartuun-
ngimmata. Islandimiut periusianni siunertarineqartoq tassaavoq, illersuutaasunut pissutaasut aallun-
neqarnissaat, aamma taamaalilluni ilaqutariinnikkut sakkortuumik atassuteqarnerit aamma ilaquttat 
tunniusimanerat inuusuttup inuunermini aanngajaarniutinik atuilinnginnissaanut pingaarutilimmik 
illersuutaasunut pissutaasutut isigineqarlutik.  

Pisoqarfik 2: Ikinngutit 

Ikinngutit aamma ukioqatigisat ilagisartakkat inuusuttutut inuunerup ukiuini inuusuttuunerup ilusiler-
sornissaanut, inuusuttut pissusilersuutaannut aamma taamaalilllunii inuusuttut aanngajaarniutinik 
atuinerannut annertuumik pingaaruteqarput. Inuusuttut aanngajaarniutinik atuinerannut ikinngutit  
pingaaruteqassasusiat immikkoortunut ukununnga immikkoortiterneqarsinnaapput: 1) ikinngutit aan-
ngajaarniutinik atuinerat, 2) ikinngutit aanngajaarniutit pillugit isiginninnerat aamma paasininnerat 
(Kjeld et al., 2021). Ikinngutit aanngajaarniutinik atuinerat inuusuttut aanngajaarniutinik atuinerannut 
sunniuteqartarpoq. Assersuutigalugu takuneqarsinnaavoq, inuusuttut aalakoorniarlutik imigassamik 
aalakoornartortalimmik imernissaat quleriaammik qaffasinnerusartoq, ikinngutit imigassamik aala-
koornartortalimmik imersimallutik misiliisimagaangata (Halldorsson et al., 2014). Ilutigitillugu ikin-
ngutit aanngajaarniutinut isiginninnerat inuusuttup aanngajaarniutinik atuineranut sunniuteqartar-
poq. Ikinngutit aalakoorneq pillugu akuersaartumik isiginnippata aalakoorniarluni imigassamik aala-
koornartortalimmik imernissaq 17-eriaammik qaffasinneruvoq, ikinngutinut ilagisartakkanut imigas-
samik aalakoornartortalimmik imigassartorluni aalakoornissamik akuersaannginnerusunut sanil-
liullugu (Kristjansson et al., 2008). Taamaattumik ikinngutit aalakoornermut akuersaannginneru-
sumik isiginnippata aamma imigassamik aalakoornartortalimmik imerneq ajorpata tamanna iller-
suutitut isigineqarpoq. Aanngajaarniutinik atuinermut tunngatillugu ikinngutit isiginninnerat, atuinerat 
aamma tapersersuinerat illersuutinut pissutaanersoq pillugu uppernarsaasiineq killeqarpoq, aamma 
taamaattumik pissutaasutut taaneqartut mianersortumik nassuiaatigineqassapput.  

Pisoqarfik 3: Sunngiffik  

Sunngiffik aamma sunngiffimmi sammisartakkat inuusuttut peqqissutsimikkut pissusilersuutaannut 
amerlasuutigut pingaaruteqartarput. Allaaserisat takutippaat, inuusuttut aanngajaarniutinik atuisar-
nerannut pingaarnertut pissutsit marluk pingaaruteqartut. Taakku tassaapput: 1) timersornikkut- 
aamma sunngiffimmi sammisassaqartitsinernut peqataasarneq, aamma 2) nuannisarfiusumik 
inooriaaseqarneq (Kjeld et al., 2021). Sunngiffimmi sammisassaqartitsinernut aaqqissuussanut 
peqataaneq inuusuttut aanngajaarniutinik atuinnginnissaannut illersuutaasutut isigineqarpoq, 
peqatigiinnernut taamaattunut atatillugu aanngajaarniutit ilaaneq ajormata (Halldorsson et al., 2014). 
Sunngiffimmi sammisassaqartitsinernut aaqqissuussanut peqataaneq aamma inuusuttunut pi-
soqarfinni allani aanngajaarniutinik atuinissaminnut aarlerinaateqarnerusunut illersuutaasinnaavoq, 
assersuutigalugu ikinngutit aanngajaarniutinik atuineq pillugu akuersaarnerunerat, imaluunniit anga-
joqqaat nakkutilliinerisa amigaataanerat pissutigalugit (Halldorsson et al., 2014). Akerlianik takune-
qarpoq, aaqqissuussaanngitsumik timersornikkut- aamma sunngiffimmi sammisassaqartitsinernut 
peqataanermi aanngajaarniutinik atuinissaq qaffasinnerusinnaasoq, sammisassaqartitsinerit inersi-
masumit aqunneqanngippata imigassamik aalakoornartortalimmik imernissap aarlerinaateqarnera-
nut atassuteqarsinnaalluni (Thorlindsson, Bjarnason, & Sigfusdottir, 2007). Sunngiffimmi sam-
misaqartitsinerni aaqqissuussani sammisaq namminerisamini illersuutaasutut pissutaasoq ilimanan-
ngilaq. Kisiannili ilimanarpoq, sunniut sunngiffimmi sammisassaqartitsinerup avatangiiserisaani, 
ilusaani, aaqqissuussaanerani aamma inooqatigiinnikkut ataqatigiinnermiittoq, illersuutaasumut ta-
pertaasumik toqqissisimanermik pilersitsisumik inersimasumik ilaqarfiusumi. Ataatsimut isigalugu 
misissuinerit  paasinarsisippaat, inuusuttut ataatsimoorfiinut aaqqissuussanut peqataaneq, tas-
sunga ilanngullugu sunngiffimmi sammisassaqartitsineq, aanngajaarniutinik atuinermut tun-
ngatillugu illersuutaaoq (Kjeld et al., 2021). 
 
Nuannisarfiusumik inooriaaseqarneq festernernut peqataanermut, kingusissukkut aneertarnermut  
aamma inersimasut peqataaffiginngisaannik peqatigisartakkanik ilaqarnermut tunngavoq. Misissu-
inerit takutippaat, festernernut peqataanerup imigassamik aalakoornartortalimmik imernissap 
aarlerinarnerulerneranut atassuteqarpoq (Asgeirsdottir, Kristjansson, Sigfusson, Allegrante, & 
Sigfusdottir, 2021; Kristjansson et al., 2016), inuusuttut unnuap qeqqareernerani aneertartut 
akornanni pujortartarneq aamma hashimik atuineq qaffasinnerusoq takuneqarluni (Kristjansson et 
al., 2021). Taamaattumik festernermit sunnersimaneqanngitsumik inooriaaseqarneq aanngajaarniu-
tinik atuilinnginnissamut illersuutaasutut isigineqarpoq (Kjeld et al., 2021).  
 
 

Pisoqarfik 4: Atuarfik 

Atuarfik sumiiffimmi inuiaqatigiit akornanni atassuteqarfinnik pilersitsinissamut pingaarutilimmik inis-
sisimavoq, klassini inuusuttut aamma angajoqqaat akornanni atassuteqarnermik atuarfiup pilersi-
tsisinnaanera pissutigalugu. Taamaattumik atuarfik pisoqarfittut illersuutinut tapertaasinnaavoq, 
sumiiffinni ataasiakkaani inuiaqatigiinni atassuteqarnermik ineriartortitsinermigut (Sigfúsdóttir, 
Thorlindsson, Kristjánsson, Roe, & Allegrante, 2009). Ataatsimut isigalugu atuarfik pisoqarfittut 
soqutiginaateqarpoq, inuusuttut ulluinnarni inuunerminni nalunaaquttap akunnerpassuini atuarfim-
miittarnerat pissutigalugu. Atuarfik inuusuttunut katersuuffittut isigineqarpoq, aamma pisoqarfiulluni 
amerlasuut inooqataanerminni aamma allanik peqateqarnerminni inuuffigisaat (Pisinger et al., 

2021). Tamatuma saniatigut meeqqat atuarfiat tassaavoq, angajoqqaat annertuumik attaveqarfiga-
lugulu ilisimasaqarfigisaat, tamatumalu inuusuttup inuunerani pisoqarfiit assigiinngitsut akornanni 
oqaloqatigiissinnaaneq periarfissaqalersippaa (Sigfúsdóttir et al., 2009). Inuiaqatigiit peqqissusian-
nut tunngasumik akuliuffiginninnerit suliarineqartillugit atuarfik peqqissutsimik siuarsaanermi pi-
soqafittut amerlasuutigut atorneqartarpoq, atuarfik tassaammat ikinngutit, ilaquttat aamma sun-
ngiffimmi sammisassaqartitsinerit akornanni imminnut sunniivigeqatigiinnermut timitaliiffiusartoq. 
Assersuutigalugu pujortartarneq pillugu malittarisassat aamma pujortarnissamik inerteqqutit Dan-
markimi danskit meeqqat aamma inuusuttut danskit akornanni pujortartarnerup pitsaaliornissaanut 
aamma annikillisinnissaanut sunniuteqarluartumik atortussatut isigineqarput (Kræftens 
Bekæmpelse X:IT, 2016). Taamatuttaaq danskit akuliuffiginninneranni Fuld af liv-imi takune-
qarsinnaavoq, danskit inuusuttut ilinniarnertuunngorniartut akornanni imigassamik aalakoornar-
tortalimmik imertarnerup annikillisinnissaanut tunngatillugu ilinniarnertuunngorniarfik pitsaaliuin-
ermik suliaqarnermi pisoqarfittut atussallugu tulluartuusoq (Pisinger et al., 2021). Danskit suliniutaat 
tunngavigineqaraluartoq, suliniutit atuarfinnit aallaavillit sullinneqartussatut siunnerfigineqartunut 
amerlasuunut annguttartut assersuutit takutippaat, aamma suliniutit atuarfiup ataani ingerlan-
neqartut inuusuttut inuuneranni pisoqarfinnut allanut sunniuteqartartut, soorlu X:IT-ip takutippaa, at-
uarfimmi pujortartarnermut killilersuutit sunngiffimmi pujortarnikinnerunermik kinguneqartut. Sulini-
utinut atuarfinnit aallaavilinnit iluaqut alla tassaavoq, peqqissutsimik siuarsaalluni suliat, aaqqis-
suussaanerup iluani atuutilersinneqartut, peqqissutsimut tunngatillugu naligiinnginnermik pitsaaliuin-
ermi atortussatut sunniuteqarluartuusut, inooqataanikkut inissisimaffiit tamarmik attorneqarmata 
(Gadeberg, Andersen, Brønnum, Christensen, & Didrichsen, 2020). Naatsorsuutigineqarpoq, suliat 
atuarfinnit aallaavillit inerniliussanik assingusunik Kalaallit Nunaanni aamma takutitsissasut. 
 
Islandimiut periusianni pisoqarfiit sisamat taakku qulaani naatsumik nassuiarneqarput, aamma inu-
usuttut aanngajaarniutinik atuilinnginnissaanut illersuutinut uppernarsaatit naatsumik nassuiar-
neqarlutik. Qulaani erseqqissumik immikkoortunut sisamanut agguataarisoqaraluartoq, akuliuf-
figinninnerit atitunerusumik isiginissaat pingaaruteqarpoq, pingaartumik ataatsimut isiginnilluni sulin-
iutit pineqartillugit. Pisoqarfinni assigiinngitsuni taakkunani illersuutinut pissutaasut tamarmik immin-
nut sunniivigeqatigiipput, aamma ataatsimut isiginnilluni suliniuteqarnermi pingaaruteqarpoq pi-
soqarfiit arlariit ataatsimoortillugit suliniutinut ilaatinneqartarnissaat (Kjeld et al., 2021). 
 
2.3.2 Qeqqata Modelip islandimiut periusiannit suna ilannguppaa? 
Islandimiut periusiat Qeqqata Modelimut isumassarsiorfittut annertuumik tapertaavoq. Ataatsimut 
isiginnilluni sulineq Qeqqata Modelimik suliaqarnermi tunualiaqutaavoq, meeqqat aamma inuusuttut 
avatangiisiminnit annertuumik sunnersimaneqarlutik pinngortinneqarnerat aallavigineqarluni. 
Qeqqata Modelimi islandimiut periusiat isumassarsiorfigineqaraluartoq, suleqatigiit Kalaallit Nunanni 
peqqissutsimik siuarsaalluni suliaqarnermi periaatsimik nutaarluinnarmik ineriartortitsipput. Taa-
maattumik Qeqqata Modeli suliniutaavoq immikkoortoq, innuttaasumit aamma sumiiffimmit aallaa-
veqarnissaa qitiutillugu naqqaniit ineriartortitaq.  
 
Qeqqata Modelip aamma islandimiut periusiata tunngaviit arlallit assigiissutigivaat. Islandimiut peri-
usiat inuusuttut aanngajaarniutinik atuilernissaannut pitsaaliuinermi illersuutinut pissutaasut 
aallartinneqarnissaasa pingaaruteqarnerannik paasinninnermik tunngaveqarpoq, soorluttaaq ta-
manna issittumi nunap inoqqaavisa akornanni peqqissutsimik siuarsaalluni suliniutit pillugit ili-
simatusaatigalugu allaaserisani takuneqarsinnaasoq (Cueva et al., 2021). Taamaattumik inuusuttut 
aanngajaarniutinik atuilinnginnissaannut illersuutinut pissutaasut nassaarinissaannut Qeqqata 

Modelimi suleqatigiit Islandimi uppernarsaasiineq aamma atorpaat. Tassunga atatillugu illoqarfinni 
aamma nunaqarfinni tamani nakooqqutit aamma naleqartitat atorlugit sumiiffinni illersuutinut pis-
sutaasut suleqatigiinnit qulaajarneqarput, modelip ataani sumiiffimmut tunngatillugu suliat aamma 
suliniutit tulluarsarneqarsinnaasunngorlugit. Najoqqutatut tunngavik ”Peqqissuserput” aamma ”Is-
bjergsmodeli” sulinermut tassunga tunngaviliisuulluinnarput. Islandimiut periusiat peqatigiilluni 
pilersitsinermit annertuumik tunngaveqarpoq, suliaqartut arlallit ataatsimoorluni anguniag-
aqarnermik suliaqarnermi suleqatigiillutik. Aammattaaq Qeqqata Modelimi suleqatigiinneq peqatigiil-
luni pilersitsinermut tunngasumik, aamma Qeqqata Kommuniani meeqqat aamma inuusuttut 
akornani atugarissaarnerup pitsaanerulersinnissaanik aamma aanngajaarniutinik atuinerup pitsaa-
liorneqarnissaanik ataatsimoorluni siunnerfeqarnissamik tunngaveqarpoq. Qulaani nassuiarneqartu-
tut islandimiut periusiat inuiaqatigiinni pisoqarfiit assigiinngitsut aallartinneqarnissaannik tun-
ngaveqarpoq, aamma sumiiffimmi inuiaqatigiit aallartinneqarlutillu sulinermut peqataatinneqarnis-
sarpiaat Qeqqata Modelimi qitiusumik inissisimavoq. Tamanna nunaqarfinni isumaqatigiissutinik 
aamma angajoqqaat isumaqatigiissutaannik, imm.6.2.2-mi itinerusumik nassuiarneqartussami, 
suliaqarnikkut takutinneqarpoq. Tamakku tassaapput angajoqqaat aamma sumiiffimmi inuiaqatigiit 
qanoq aallartitinneqarnerannut assersuutissat tigussaasut, qulaani nassuiarneqartutut taakku 
meeqqat aamma inuusuttut pissusilersuutaannut annertuumik sunniuteqarmata. Islandimiut peri-
usiata ilaa pingaarutilik tassaavoq ingerlaavartumik nakkutilliineq, ineriartornerup malinnaaffigi-
neqarnissaanut tapertaasoq. Ingerlaavartumik nakkutilliineq Qeqqata Modelimi aamma qitiusumik 
ilaavoq, misissuisarnermik ingerlataqareersumik (HBSC-Greenlandimik) suleqateqartoqarluni, 
Qeqqata Kommuniani 5.-10. klassini atuartut akornanni maanna ukiut sisamakkaarunnaarlugit ukiut 
marlukkaarlugit ingerlanneqartalerluni (takuuk immikkoortoq 4.1). 
 
Islandimiut periusiat aamma Qeqqata Modeli assigiinngitsunik tunngavilimmik, aamma assigi-
inngitsunik atugassaqarfiusumik pilersinneqarput. Islandimi suliniummut kajumissuseq annertooq 
sumiiffimmi inuiaqatigiinnit pivoq, ilaatigut angajoqqaat suliniaqatigiiffiinit, Qeqqata Kommuniani ima-
luunniit Kalaallit Nunaanni assinganik soqarani. Taamaattumik islandimiut periusiat ”buttom up”-imik 
(aaqqissuussat assigiinngitsut suleqatigiinnerannik) tunngavilimmik periuseqarpoq, aallarniineq in-
nuttaasunit namminernit aallartilluni. Tamanna Islandimi atuutilersitsinermut pingaaruteqarsimavoq. 
Qeqqata Modeli innuttaasunit toqqaannartumik kissaateqarneq tunngavigalugu aallartinneqanngi-
laq, aamma taamaattumik modelimik suliaqarneq suliamut ilanngullugu sumiiffinnit aallaaveqarnis-
saanik suleqatigiit suliaqartariaqarnerannik ilaqarsimalluni. Tamanna sumiiffinni nakooqqutit aamma 
naleqartitat innuttaasunit nassuiarneqartut suliarinerisigut suleqatigiit suliarisimavaat, taa-
maaliornikkut Qeqqata Modelimi sammisat kommunimi sumiiffinnut atassuserneqarlutik, taamalu 
sumiiffinnit tapersersorneqarneq anguneqarluni.  
 
Qeqqata Modelip aamma islandimiut periusiat taamaalillutik immikkoortutigut arlalitsigut assigiis-
suteqarput. Taamaakkaluartoq Qeqqata Modeli islandimiut periusiannik Kalaallit Nunaanni ingerla-
titseqqiinerunngilaq. Qeqqata Modeli suliniutaavoq immikkoortoq, sumiiffinni inuiaqatigiit suleqatiga-
lugit kalaallinut tunngatillugu ineriartortinneqarsimasoq.   

Tulliuttumi Qeqqata Modelimik suliaqarnermi periutsinik atueriaaseq saqqummiunneqassaaq. 
Siullertut periutsinik atuinermi suleqatigiinnissamut isumaqatigiissut aamma Qeqqata Kommuniani 
politikkikkut kommunalbestyrelsimit piginnaatitsissut tunngaviupput. Kapitali suleqatigiinnerit peri-
utsitut atorneqarnerat pillugu uppernarsaasiinerit nassuiarneqarnerannik aamma ilaqarpoq, kiisalu 
naggataatigut Qeqqata Modelimik suliaqarnermi suliap ingerlanneqarnera nassuiarneqassalluni.  
  

3.1 Suleqatigiinnissamik isumaqatigiissut 
Qeqqata Kommunia, Paarisa aamma Innuttaasut Peqqissusiannik Ilisimatusarfik suleqatigiinnis-
samik isumaqatigiissummik 2020-mi atsioqatigiipput, suleqatigiit pingasuusut kingorna Qeqqata 
Modelimik taaneqartumik suleqatigiinnissaminnik imminnut pisussaaffilerlutik. Tamanna killigalugu 
suleqatigiinnissamut isumaqatigiissut suleqatigiinni suleqatigiinnermut tunngaviulerpoq. Isu-
maqatigiissut ukiut pingasut, 2022 ilanngullugu, atuuttussaalluni.  
 
Isumaqatigiissummi allassimavoq, suleqatigiinneq Inuuneritta III-p tunngaviata iluani pilersinneqas-
sasoq, aamma siunissami meeqqanut siunnerfilimmik pitsaaliuinermik aamma peqissutsimik siuar-
saalluni suliat kommunimit pingaarnersiuinerit aamma misilittakkat tunngavigalugit pisarnissaasa 
qulakkeerneqarnissaat suleqatigiinnerup qulakkeersinnaagaa. Ilutigitillugu Kalaallit Nunaanni 
meeqqat atugarissaarnerannut aamma peqqissusiannut pingaarutilimmik suliat kulurikkut naleqqus-
susiat pillugu ilisimasanik uppernarsaasikkanik ineriartortitsinissamut suleqatigiinneq tapertaavoq. 
Isumaqatigiissummi takuneqarsinnaavoq, suleqatigiinnermi siunertarineqartoq tassaasoq, Islandimi 
pitsaaliuinermik suliamit misilittakkat isumassarsiorfigalugit kalaallinit tunngavilimmik suliniummik 
suliaqarnissaq. Aammattaaq sammisassat aalajangersimasut isumaqatigiissummi ilaatinneqarput, 
taakkulu matuma ataani takuneqarsinnaapput: 
 

(1) Innuttaasunik, sulisunik aamma peqatigiiffinnik, kommunimi nakooqqutinik aamma naleqar-
titanik qulaajaasussanik, isumasioqatigiissitsinerit.  

(2) Kommunip sulisuinik immikkut apersuilluni misissuineq.  
(3) Periusissianik massakkut piusunik aamma sulianik ingerlareersunik misissuineq. 
(4) Immikkoortoq 1-3 tunngavigalugu isumalluutinik pigineqartunik misissueqqissaarneq, nalu-

naarusiami: ”Qeqqata Kommuniani atuutilersitsisarnermi isumalluutit pigineqartut – Qeqqata 
Modelip ilaa” (Ottendahl et al., 2023) atuarneqarsinnaasoq.  

(5) Sammisaqartitsinerit, tassunga ilanngullugit kommunimi sulisunik aamma attuumassutilinnik 
allanik aallarnisaataasumik isumasioqatigiissitsinerit. 

(6) Atuarfinni itisiliilluni misissuineq annikitsoq (meeqqat peqatigalugit aallarnisaataasumik isu-
masioqatigiissitsinermut ilanngunneqartoq).  

(7) HBSC-misissuineq.  

3 Periutsinik atuineq  

Isumaqatigiissummut aammattaaq ilaavoq, meeqqat aamma inuusuttut akornanni atugarissaarne-
rup aamma peqqissutsip nakkutigineqarnissaat anguniarlugu HBSC-misissuineq minnerpaamik 
ukiut marlukkaarlugit ingerlanneqartassasoq, aamma suliniut aqqutigalugu ilisimasanut nutartikka-
nut tapertassalluni. Suleqatigiinnissamut isumaqatigiissummi aammattaaq eqqaaneqarpoq, suliniut 
innuttaasut qanimut peqatigalugit pissasoq, innuttaasunut qanittumik sammisaqartitsinerit aamma 
isumasioqatigiissitsinerit aqqutigalugit ingerlaavartumik sumiiffinni innutaasunik peqataatitsinikkut.   

3.2 Politikkikkut piginnaatitsissut 
Qeqqata Modeli aallaqqaammulli politikkikkut piginnaatitsissut, Qeqqata Kommuniani kommunal-
bestyrelsimit tunniunneqartoq, aallaavigalugu sulivoq. Ataatsimiinnerni ataani nassuiarneqartuni 
inassuteqaatit aamma imaqarniliat uani nassaarineqarsinnaapput: https://www.qeqqata.gl/em-
ner/politik/referater/kb_dagsorden_referat#x23d6f6a7e15f40bc8ec6bdf5a34e8427 
 
Kommunalbestyrelsip ileqquusumik ulloq 27. februaari 2020 ataatsimiinnerani Paarisap, Innuttaa-
sut Peqqissusiannik Ilisimatusarfiup aamma Qeqqata Kommuniata akornanni suleqatigiinnissaq 
akuersissutigineqarpoq.   
 
Inassuteqaammi takuneqarsinnaavoq, Planet Youth´imik, islandimiut periusianni tunngaviit pingaar-
nerit Islandimi atuutilersinneqarnerannik suliaqarsimasumik, aamma atuarfinni paasissutissat nak-
kutigineqarnerannik siunnersortitut suliffeqarfiusumik, suleqateqarsinnaaneq kommunip aamma mi-
sissorsimagaa. Allaffeqarfiulli inassuteqaatigivaa, Innuttaasut Peqqissusiannik Ilisimatsarfik aamma 
Paarisa suleqatigineqassasut, ima tunngavilersuuteqarlutik: 
 
”Taamaakkaluartoq akimortumik suleqatigiit innersuussutigissavaat, kommunip iluarsiissutissat b) 
HBSC-misissuinermut tunngatillugu Inuit Peqqissusaannut Qitiusoqarfimmik aamma Paarisamik su-
leqateqarneq suliaralugu ingerlateqqissagaa. Center for Folkesundhed aamma Paarisamik su-
leqateqarnikkut kommuni suliniutissamik suliaqarsinnaassaaq, taanna den islandske model-imut 
Planet Youth-ip ilusilersugaanut assingussalluni, paasissutissanik katersuinertalik, workshops-eqar-
luni, pinaveersartitsilluni suliniutinik aallartitsinernik malitseqartitsinernillu imaqarluni. Assigiinngis-
sutigaa, aaqqiissut akikinnerujussuummat Kalaallit Nunaanni pinaveersaartitsinermi peqqinnermillu 
takutitsinertalimmik misissuinermi inerisaalluni. Tamatuma saniatigut aaqqiissut taanna Planet 
Youth-imut atassuteqalernissamiit akikinnerujussuussaaq, tassami suliniummut aningaasalersuinis-
saq suliaqartussanut arlalinnut agguarneqartussaagami, aammalu ataatsimoorussamik aningaasaa-
teqarfinnut qinnuteqarsinnaanernik imaqassalluni Planet Youth-imut ilaasortaanissaraluaq pinnagu, 
taamaattoqassappat kommunip aningaasalersuinissaq kisermaatissallugu”.  
 
Taamaalilluni ulloq 27. februaari 2020-mi suleqatigiinnissap akuersissutigineqarnera Qeqqata Mo-
delip aallartinneqarneranut tunngaviuvoq.  
 
Ukiup ataatsip qaangiunnerani Qeqqata Modelimik suliaqarnermi suliap ingerlateqqinnissanut kom-
munalbestyrelsi ilanngutitinneqaqqippoq. Tamanna kommunalbestyrelsip ileqquusumik ataatsimiin-
nerani, ulloq 25. februaari 2021-mi pivoq. Aallarnisaataasumik isumasioqatigiissitsinernit inernili-
ussat (imm. 6.1.4 takuuk) tassani saqqummiunneqarput, inassuteqaammilu ima allassimasoqarpoq: 
 

https://www.qeqqata.gl/emner/politik/referater/kb_dagsorden_referat#x23d6f6a7e15f40bc8ec6bdf5a34e8427
https://www.qeqqata.gl/emner/politik/referater/kb_dagsorden_referat#x23d6f6a7e15f40bc8ec6bdf5a34e8427

”Allaffeqarfiup Kommunalbestyrelsimut innersuussutigaa, 
 
(1) 2021-mi februaarip aappaani pingajuanilu aallartisarnermut suliarineqarnikuusut (pissutsit atuut-

tut ataanni nassuiarneqartut) suliniutinik ineriartortitsinissamik aallartitsinissamillu sulinerup in-
gerlateqqinnissaa akuersissutigineqassasoq, 

(2) Inuunerissaarneq - Det gode ataani suleqatigiissitanik suliniutit pillugit suleqatigiittoqassasoq,  
(3) Meeqqat amerlasuut kaallutik innartartut atuariartortartulluunniit unammillernartut aaqqiiffiginia-

rlugit pinartutut suliniutinik suliaqartoqassasoq,  
(4) Innersuussutit Ilinniartitaanermut ataatsimiititaliami aamma Atugarissaarnermut ataatsimiititali-

ami suliassanngorlugit ingerlateqqinneqassasut.” 
 
Inassuteqaat qulaani pineqartoq kommunalbestyrelsimit akuersissutigineqarpoq. Tamatuma 
kingorna siunnersuut tigussaanerusoq, tak. aallarnisaataasumik isumasioqatigiissitsinernit inernili-
ussat (immikkoortoq 6.1.4 takuuk), Ilinniartitaanermut Ataatsimiititaliamit ulloq 7. juuni 2021 suliari-
neqarpoq, aammattaarlu akuersissutigineqarluni. Akuersinerit taakku Qeqqata Modeli tunngavi-
galugu suliniutit aallatisarneqarnissaannut politikkikkut piginnaatitsissummik tunisipput.   
 
Qeqqata Modelimik ukiuni pingasuni suliaqareernerup kingorna suliniut kommunalbestyrelsip 
ileqquusumik ataatsimiinnerani ulloq 23. februaari 2023-mi qaqinneqaqqippoq. Inassuteqaammi 
immikkoortut marluk uku takuneqarsinnaapput: 
 

(1) Angajoqqaanut isumaqatigiissutit atuarfeqarfiit pisortaannut sulinermi ingerlatsisussatut 
akisussaasuussasut – Angajoqqaanut isumaqatigiissutit 1.-10. klassini ingerlanneqartarnis-
sai, 
 

(2) Nunaqarfinni isumaqatigiissutit sunngiffimmi pisortap pitsaaliuinermut sulisut peqatigalugit 
sulinermi ingerlatsisussatut akisussaasuussasut,  

 
Immikkoortut taakku marluk kommunalbestyrelsip ataatsimiinnerani akuersissutigineqarput. Aam-
mattaaq Paarisamik aamma Innuttaasut Peqqissusiannik Ilisimatusarfimmik suleqateqarnerup sivit-
sorneqarnissaa aalajangiunneqarluni.   
 
Qeqqata Modelimi suliat ineriartortinneqarsimasut kommunimit aallaaveqarnerulernissaannik, 
aamma suleqatigiinnermi suliat, annertussusia suli ilisimaneqanngitsumik ingerlateqqinneqarnis-
saannik 2023-mi taamaalilluni piginnaatitsissummik tunniussisoqarpoq.   
 

3.3 Suleqatigiinneq peqqissutsimik siuarsaanermi 
periutsitut atorlugu 
Peqqissutsimik siuarsaalluni suliniutinik suliaqarnermi suleqatigiilluni sulineq siusinnerusumut sanil-
liullugu atugaaneruleriartorpoq, aamma Qeqqata Kommuniata, Paarisap aamma Innuttaasut 
Peqqissusiannik Ilisimatusarfiup suleqatigiilernerat Kalaallit Nunaanni pitsaaluinermik suliaqarnermi 
periutsimik nutaamik takutitsivoq. Taamaattumik peqqissutsimik siuarsaalluni suliaqarnermi su-
leqatigiinni sulineq Qeqqata Modelimi periusiullunilu tunngaviuvoq pingaarneq.   

Taamaalilluni suleqatigiinnerup piorsarneranut, aamma sulinerup ingerlateqqinnissaanut tunngavis-
samik pitsaasumik pilersitsinissamut piffissaq aamma isumalluutit annertuut atorneqarput. Aallarti-
sarneq suleqatigiit akornanni atassuteqarnerup ineriartortinneranut, suliassat agguataarneqarneran-
nik pilersitsinermut, ataatsimoorluni anguniagassaliornermut il.il. tunngassuteqarpoq, aamma aallar-
tisarneq suleqatigiinnerup pilersinnissaanut aamma Qeqqata Modelimi sammisassat pillugit su-
leqatigiinnermut pingaaruteqarsimavoq. Suleqatigiinnermut tunngavik oqaloqatigiinnermik aamma 
suleqatigiinnermi naleqartitanut tunngavissat pillugit oqallittarnermik tunngavilimmik akuttunngitsu-
mik ataatsimeeqatigiittarnikkut suliarineqarpoq (ataatsimiinnerit ilanngussaq 2-mi takukkit). Su-
leqatigiit Qeqqata Modelimut tunuliaqutaasut namminneq misilittakkatik, aamma suleqatigiinneq 
peqqissutsimik siuarsaalluni sulinermi periutsitut atorneqartarnera pillugu allaaserisat tunngavittut 
atorpaat. Naak taaguut atorluarneqaraluartoq taaguut allaaserisatigut erseqqissumik nas-
suiarneqanngilaq, taaguut amerlasuutigut ima nassuiarneqartarluni: pilersitseqatigiineq, atuisunik 
peqataatitsineq aamma suliassaqarfiit assigiinngitsut akornanni suleqatigiinneq.  Qeqqata Modelimi 
suleqatigiit suleqatigiinneq qanoq nassuiarneraat, aamma tassani immikkoortut qitiusut tulliuttumi 
nassuiarneqassapput.  
 
Qeqqata Modelimi suleqatigiinnermut tunngaviup nassuiarneqarnerani Inuuneritta III tunngavigi-
neqarpoq, suleqatigiinneq ima nassuiarneqarluni:  
 
”Suleqatigiinnerit tassaapput suleqatigeeriaatsit aaqqissueriaatsillu, pisortat suliffeqarfiini inuillu 
namminneq kajumissutsiminnik suliaqarfinni oqaloqatigiinnissamik ataatsimullu aaqqiissutissanik 
pisussaaffiliisut. Suleqatigiinneq pissusissamisoortarpoq suleqatigiit piginnaasamikkut, nukissamik-
kut ilisimasamikkullu ataqatigiissitsiumagaangata, ajornartorsiutit piviusut aaqqiissuteqarfiginiarlugit 
imaluunniit suleriutsinik aamma sammisassanik nutaanik ineriartortitsinermi angusaqarfigilluarniar-
lugit. Suleqatigiinni suleqatigiinnermut siunertaavoq ataatsimoorluni isumassarseqatigiinneq. Tassa 
imaappoq ataatsimut suleqatigiinnikkut pisariaqarnerusarput, immikkoorlutik kisimiillutik suliaqarner-
miit” (Naalakkersuisut, 2020, s. 26). 
 
Inuuneritta III-mi nassuiarneqartutut, Qeqqata Modelimi suleqatigiinnermut tunuliaqutaasut aammat-
taaq piginnaasatigut ataqatigiissitsinermikkut, aamma suleqatigiinnitsigut angusaqarnerusinnaasu-
gut akuersaarnermik ilisarnaateqarput. Ilutigitillugu suleqatigiinneq atortussatut pingaarutilittut, su-
miiffimmit aallaaveqalernissamut tapertaasinnaasutut isigineqarpoq, najoqqutatut tunngavitsinni qi-
tiusutut ilaasoq aamma atuutilersitsinerup pitsaasumik ingerlannissaanut pisariaqartoq (Guglielmin, 
Muntaner, O'Campo, & Shankardass, 2018). Suleqatigiinneq peqqissutsimik siuarsaalluni sulinermi 
periutsitut atorneqarpat pissutsit arlallit eqqumaffigineqassasut allaaserisat tikkuarpaat.   
 
Suleqatigiinnerit, aamma tamatumani atassuteqarnerit, nalinginnaasumik pisariusutut isigineqartar-
put, suleqatigiinnut peqataasut assigiinngitsut amerlasuutigut assigiinngitsunik soqutigisaqarlutillu 
suliffeqarfinni assigiinngitsuni sulisuusarnerat tamatumunnga ilaatigut pissutaalluni (Corbin, Jones, 
& Barry, 2018). Tamanna aamma Qeqqata Modelimik suliaqarnermi atuussimavoq, suleqatigiit 
pingasuusut suliffeqarfinnit assigiinngitsunit aggersuullutik, aamma suleqatigiinnermut peqataanis-
saminnut assigiinngitsunik tunngaveqarlutik. Taamaattumik Qeqqata Modelimi suleqatigiinnerup 
aallarnisarnerani sulineq annertooq siunertamik ataatsimoorussamik isumaqatigiinnissamut, aamma 
suleqatigiinnermut peqataanissamut kajumissuseqarneq pillugu erseqqissuliornissamut atorneqar-
poq (tak. kap 1.2). Pissutsit taakku aammattaaq suleqatigiinnissamik isumaqatigiissut aqqutigalugu 
pisortatigoortunngortinneqarput. Suleqatigiit tamarmik tapersersorsinnaasaannik suliniummut 

pingaarnermut ataatsimoorussamik takorluugaqarlunilu anguniagaqarnissaq pingaaruteqarpoq 
(Region Hovedstaden, 2020). Ingerlaavartumik nutarterinerit imaluunniit killiffissiuinerit ulluinnarni 
sulinermi ataatsimoorussamik anguniakkanik aamma takorluukkanik attassiinnarnissamut peqataa-
sinnaapput (Tončinić, de Wildt-Liesveld, & Vrijhoef, 2020). Qeqqata Modelimi suleqatigiinnut tunuli-
aqutaasut ataatsimoorussamik takorluugaq aamma Qeqqata Kommuniani meeqqat aamma inuusut-
tut akornanni atugarissaarnerup pitsanngortinnissaanik kissaateqarneq tunngavigalugit pilersin-
neqarput. Suliniummut takorluugaq kimeqarluarpoq, aamma suliniutip ingerlanneqarnerani su-
leqatigiinnut tamanut erseqqissuusimalluni.   
 
Suleqatigiit akornanni assigiinngissut suleqatigiinnermi sulinermut aamma pitsaasumik tapertaavoq. 
Misissuinerit takutippaat, iluatsilluartumik suleqatigiinnissami piumasaqaataasoq, sammisaq 
pineqartoq suleqatigiinnit atituumik tiguneqarsinnaanissaa, aamma inooqataanikkut aamma peqqis-
sutsikkut pitsaasumik, attanneqarsinnaasumik allannguinerit suleqatigiinnut peqataasut peqqinnis-
saqarfimmut isaassinissaannik piumasaqaatitaqartoq (Corbin et al., 2018; WHO, 2015). Suleqatigi-
inneq ingerlalluartoq taamalilluni suleqatigiit akunnerminni assigiinngissutaannik inissaqartitsisinna-
assaaq. Suleqatigiinnermi suliassat agguataarnerat periusiusinnaavoq tigussaasoq, tamatumani 
akerleriinneq pilersinnagu tamarmik eqqarsaatigineqarlutillu peqataatinneqarlutik. Rodrigues (2017) 
erseqqissarpaa, soqutigisat aporaannissaat pinngitsoortinniarlugu suleqatigiit pisortanut aamma 
namminersortunut attuumassutilinnik inuttaqartut suliassaasa erseqqissumik agguataarneqarnis-
saat pisariaqartoq. Tamatuma saniatigut suleqatigiinnerit atassuteqarfinnit aamma tatigeqatigiinner-
mit tunngaveqarput (Jones & Barry, 2018), atassuteqarnerit ataavartuusutut misigisimaneqarnissaat 
pingaaruteqarluni, tamannalu suliniutip iluatsinnissaanut qitiulluni (Cicognani, Albanesi, Valletta, & 
Prati, 2019). Qeqqata Modelimi suleqatigiit pingasut suliffeqarfinnit assigiinngitsunit pingasune-
ersuupput, tamarmik pitsaaliuinermik aamma peqqissutsimik siuarsaalluni sulinermik misilittagaqar-
lutik. Qeqqata Kommunia kommunimi innuttaasunut qanittumik peqqissutsimik siuarsaanermik misi-
littagaqarpoq, Paarisa nuna tamakkerlugu peqqissutsimik siuarsaanermik aamma suliassaqarfiit as-
sigiinngitsut akornanni suleqatigiinnermik misilittagaqarpoq, aamma Innuttaasut Peqqissusiannik 
Ilisimatusarfik issittoq pillugu ilisimasaqarlunilu nunat tamalaat akornanni periutsinik aamma najoq-
quttanik misilittagaqarpoq. Taamaattumik suleqatigiit amerlasuunut anngussinnaapput, peqqinnis-
saqarfimmut isaassillutik aamma immikkut tamarmik piginnaasaqarlutik suleqatigiinni sulinermut ta-
pertaallutik. Aammattaaq Rodrigues (2017) inassuteqaatai naapertorlugit suleqatigiit akornanni su-
liassat agguataarneqarput, aamma siusinnerusukkut eqqaaneqartutut suleqatigiit akornanni atas-
suteqarnernik ineriartortitsisoqarluni, aamma suleqatigiit akornanni tatigeqatigiinnermik pilersitsiffiu-
sumik.  
 
Qeqqata Modelimi suleqatigiinnermut tunuliaqutaasunit misilittakkat takutippaat, suleqatigiittut suli-
nermi immikkoortoq pingaaruteqarnerpaaq tassaasoq ataatsimoorluni anguniagassaliornikkut 
aamma suliassat erseqqissumik agguataarneqarnerisut tunngavissamik pilersitsineq. Tamatuma sa-
niatigut pingaaruteqarpoq, atassuteqarfiit ineriartortinnissaannut piffissamik atuinissaq, taamaalior-
nikkullu suleqatigiit akunnerminni tatigeqatigiinnerat pisariaqartinneqartoq pilersillugu. Misilittakkat 
takutippaat, pingaartumik aallaqqaataani akulikitsumik ataatsimiittarnissat pisariaqartut, aamma 
naapeqatigiinnikkut ataatsimiinnissaq pingaartillugu. Suleqatigiit 2020-mi septembarimi naapeqatigi-
innikkut aallarniutaasumik ataatsimiipput, ullunik arlalinnik sivisussuseqartumik. Tamanna teambuil-
dingitut (suleqatigiinnerup nakusassarneqarnissaatut) ilusilimmik ingerlanneqassasoq pilersaarusi-
orneqaraluarpoq, taamaattorli peqataasussat tamakkerlutik peqataasinnaasimanngillat, COVID-19 
pissutigalugu killilersuutit pissutigalugit. Ilanngussaq 2-mi takuneqarsinnaasutut, ataatsimiinnerit 

aqqutigalugit Qeqqata Modelimut piffissaq annertooq atorneqarsimavoq, tamannalu suleqatigiittut 
ataatsimoorluni sulisinnaanissamut pisariaqarsimalluni.  
  
3.3.1 “Community Based Participatory Research”-projekti nakooqqutit aallaaviga-
lugit periaaseqarfiusoq  
 
Inuuneritta III-p suleqatiginneq pillugu nassuiaataani innuttaasut suleqatigiinnermi qitiullutik 
peqataassapput. Allaaserisani aammattaaq erseqqissarneqarpoq, sumiiffinni inuiaqatigiit isi-
ginninnerat suleqatigiit sulinerata ilarujussuani ilaatinneqartariaqartoq (Demaio, 2011). Taamaat-
tumik Qeqqata Modelimik suliaqarneq Community Based Participatory Research-projektitut (CBPR) 
pilersinneqarpoq, suliniutip aallaavii tassarpiaammata sumiiffinni inuiaqatigiit. 
 
CBPR tassaavoq ilisimatusarnermi suleqatigeeriaaseq, ilisimatusarnerup ingerlanerani 
peqataasunik tamanik akuutitsiffiusoq, aamma nakooqqutinik immikkut ittunik, ataasiakkaat 
tamarmik tapersiissutaannik, akuersaartoq. Sumiiffimmi inuiaqatigiinnut pingaarutilimmik ili-
simatusarnermi sammineqartussamik CBPR aallartippoq, inuiaqatigiinni peqqissutsip pitsanngorsar-
neqarnissaa aamma peqqinnissakkut naligiinnginneq nungutinniarlugu ilisimasat aamma 
inooqataanikkut allannguinissamut iliuuseqarnerit ataatsimoortinnissaat siunertaralugu (Minkler & 
Wallerstein, 2011).  Taamaattumik CBPR-suliniutit sumiiffinni inuiaqatigiinni, ilisimatusarnerup im-
mikkoortuini tamani peqataasuni, tamatigut aallartittarpoq, paasisimasaqarfinni tamani ilisimatusar-
nermik suliaqarnissamik ilinniagallit suleqatigalugit, ilisimatusartup ilisimasaminik tunniussis-
innaanera naligiilluni suleqatigiinnermut iluaqutaasutut isigineqarpat (Minkler & Wallerstein, 2011). 
CBPR-suliniutini ilisimatusartup inissisimaffia allanngortarpoq, ilisimatusartarnerni nalinginnaasuni 
kisimiivilluni aalajangigassanut sunniuteqarsinnaanerminiit naligiilluni aalajangeeqatigiinnissamut, 
suleqatigiit akornanni agguataarneqarsimasumut, ilaalersarluni.   
 
Qeqqata Modelimi sammisassaqartitsinerni tamani sumiiffimmi inuiaqatigiit pingaarutilimmik inissisi-
maffeqarput. Aallarniutitut innuttaasut peqataatinniarnerannut sulineq annertooq pisimavoq, taakku 
sumiiffimminni nakooqqutaat aamma naleqartitaat qulaajarniarlugit (kap.2.2-mi Isbjergsmodeli 
takuuk). Innuttaasut naapinneranni pakatsisimaarneq oqaatigineqarpoq, suliniutinut amerlasuutigut 
peqataatinneqaraangamik kingorna tusagaqarfigeqqinneq ajoramikkit. Innuttaasut namminneq 
oqaasiisa erseqqissisippaat, innuttaasut Qeqqata Modelimit tatiginnilersinneqassasut, suliniut 
pillugu ingerlaavartumik paasitittarnerisigut. Assersuutigalugu plakatinik assiliartalersukkanik sulia-
qartoqarpoq, nunaqarfinni aallarnisaataasumik isumasioqatigiissitsinernit inerniliussanik eqik-
kaaffiusunik. Innuttaasut nunaqarfimminni nakooqqutit aamma naleqartitat pillugit oqaluttuar-
nerminni suut erseqqissarusussimaneraat plakatini taktinneqarput, maannalu taakku nunaqarfinni 
nivinngaassorneqarsimallutik. Plakatit ilanngussaq 3-mi, 4-i aamma 5-imi takuneqarsinnaapput. 
Qeqqata Modelimi sammisaqartitsinernut atatillugu sulianut tunngatillugu illoqarfinnut aamma 
nunaqarfinnut tikeraartoqaqattaarpoq, suliniutip siuariartorneranut innuttaasut peqataatinneqarlutik. 
Qeqqata Modelimik suliaqarnermi aammattaaaq akisussaaffinnik agguataarineq ilisarnaataavoq, 
suleqatigiit tamarmik, innuttaasut ilanngullugit, aalajangiinernut sunniuteqaqataallutik.  
 
Naak peqataatitsineq qulaani taaneqartoq innuttaasunut inersimasunut siunnerfeqaraluartoq 
suleqatigiit Qeqqata Kommuniani meeqqat aamma peqataatippaat. Meeqqat pisinnaatitaaffi pillugit 
siunnersuisoqatigiit (Nakuusaaqqaqt) pioreersut suleqatigiit peqataatippaat. Nakuusaaqqat atu-
artunut siunnersuisoqatigiittut ingerlapput, aamma atuarfinni meeqqat aamma inuusuttut sinnerlugit 

oqaaseqartartuullutik. Meeqqat aamma inuusuttut atuarfinni sunniuteqaqataanissaannik 
Nakuusaaqqat periarfissiipput – pingaartumik pissutsit atugarissaarnermut, ilikkariartornermut 
aamma ineriartornermut tunngagaangata (Nakuusa, 2022). Nakuusaaqqat tunngaviusumik atuartu-
nik, akullerni aamma angajullerni atuartunik, qulinik inuttaqartarpoq, taakku tamat 
oqartussaaqataanerat naapertorlugu atuarfimmi qinersinermi qinerneqartarlutik. Nakuusaaqqat FN-
p Meeqqat pisinnaatitaaffii pillugit isumaqatigiissutaanit tunngaveqarput, aamma atuarfinni sulini-
utinik aamma sammisaqartitsinernik, meeqqat aamma inuusuttut atugarissaarnerannik pitsaanerul-
ersitsisunik, aallarnisaasarlutit. Nakuusaaqqat aamma Meeqqat Isummersorfii (sumiiffinni/kom-
munip ataani meeqqat siunnersuisoqatigiivi inersimasunik inuttallit) meeqqat aamma inuusuttut atu-
arfinni tusaaneqarnissaat qulakkeerniarlugu suleqatigiipput. Nakuusaaqqat ilinniartitsisumut atas-
suteqarput, ajornartorsiutit eqqartorneqartut sumiiffimmi Meeqqat Isummersorfiinut (Nakuusa, 2022) 
ingerlatitseqqinnissamik isumaginnittuusumik.  
 
Suleqatigiit suliap ingerlanerani suleqataasunik attuumassutilinnik peqataatitsipput. Avataani 
suleqatigineqartuni taaneqarsinnaapput UNICEF aamma Timersoqatigiit Kattuffiat, assersuutiga-
lugu aaqqissuussamik timersortarneq aamma Nakuusaaqqat pillugit immikkut ilisimasanik taakku 
tapersiisimallutik. Aammattaaq suliniutip ingerlanerani kommunip iluani suliallit peqataatinneqarput. 
Tassunga assersuut tassaavoq suleqatigiinneq, kommunimi atuarfinni siunnersortinik 
peqataatitsiffiusoq. Kommunimi sulisunik attuumassutilinnik ingerlaavartumik peqataatitsinermi 
nukik suliniutit attanneqarsinnaasusiannut tapertaavoq, sumiiffimmit allaaveqarnermut aamma atu-
utilersitsinermut nakooqqutaasumik.  
 
 

3.4 Qeqqata Modelimik suliaqarnerup ingerlanera  
Takussutissiaq 7-imi suliap ingerlanneqarneranut takussutissiaq, Qeqqata Modelimi sammineqarsi-
masunik takutitsisoq, takuneqarsinnaavoq. Sammisaqartitsinerit peqqissutsimik siuarsaataasumik 
akuliuffiginninnermut tunngavissanik aallaqqaammut pilersitsinernik, aamma kommunimi innut-
taasunik aamma sulisunik akuttunngitsumik peqataatitsinernik ilisarnaateqarput (killiffik 1). Paasisat 
taakku tunngavigalugit aallarnisaataasumik isumasioqatigiissitsisoqarpoq, suleqatigiit innuttaasut 
isumasiornerisigut suliniutinik tigussaasunik ineriartortitsillutik, Qeqqata Kommuniani meeqqat 
amerlanerusut atugaarissaarlutik aamma ataatsimoorfinni peqqinnartuni aamma pingaarutilinni 
peqataalernissaat, aamma aangajaarniutinik atuisut ikinnerunissaat pillugit sulinermi sumiiffimmi in-
uiaqatigiit eqeersimaarlutik peqataanissaat pingaarnertut aallunneqarsimatik (killiffik 2). Killiffik 1-i 
aammattaaq kommunimi atuutilersitsisarnermi isumalluutit pigineqartut pillugit misissueqqissaae-
nermut, immikkut saqqummersinneqarluni (Ottendahl et al., 2023) atuarneqarsinnaasumut, tunnga-
viuvoq. Sammisaqartitsinerit tamarmik suleqatigiinnissamut isumaqatigiissummi tunngaviit iluini 
ingerlanneqarput. Takussutissiaq 7-mi immikkoortut ataasiakkaat nalunaarusiap immikkoortuata 
aappaani nassuiarneqassapput. Qeqqata Modelimi sammisat tamaasa piffissalersorlugit ilan-
ngussaq 6-imi aammattaaq takutinneqarput. 

Takussutissiaq 7: 2020-miit 2022-mut Qeqqata Modelimi sulineq (ukiut siulliit pingasut), killiffinnut agguataagaq.

Takussutissiaq 7-imi takuneqarsinnaasutut, Qeqqata Modelimik suliaqarnermi ”Health Behaviour in 
School-aged Children”-misissuineq (HBSC) aqqutigalugu ingerlaavartumik nakkutilliineq, uppernar-
saasiineq aamma suliap ingerlanneqarneranik nalilersuineq immikkoortutut malunnaate-
qarnerpaajusimapput.  

4.1 HBSC-Greenlandi 
Islandimiut periusianni immikkoortut pingaarutillit ilaat tassaavoq, sullinneqartussatut siunnerfigi-
neqartut peqqissusiannik ingerlaavartumik nakkutilliineq. Qeqqata Modelimut kajuminnartuusima-
voq nakuutilliineq misissuinermit, Kalaallit Nunaanni pilersinneqareersimasumit, tunngaveqarnissaa, 
tamannalu HBSC-misissuinermut atuuppoq. HBSC-misissuineq Kalaallit Nunaanni Innuttaasut 
peqqissusiannik misissuisarneq peqatigalugu inuiaqatigiit kalaallit akornanni peqqissutsimik nak-
kutilliinermi toqqammaviupput, aamma inerniliussat Kalaallit Nunaanni kommunini aamma Nammin-
ersorlutik Oqartussani pitsaaliuinermik aamma peqqissutsimik siuarsaalluni sulinerup iluani 
atorneqarluartarlutik. Siullerpaamik Kalaallit Nunaata HBSC-paasisutissanik katersuinermut ilaanera 
1994-imi pivoq, aammalu taamanerniit misissuineq nunat tamalaat akornanni alliartuinnarsimalluni, 
maannalu Europami, Canadami, USA-mi aamma Israelimi nunat 48-t peqataaffigalugu (Niclasen, 
2019). Misissuineq, kalaallit aningaasanut inatsisaanniittoq, aalajangersimasumik ukiut sisamak-
kaarlugit 5.-10. klassini atuartunut tamanut ingerlanneqartarpoq. Taamaalilluni Kalaallit Nunaanni 
meeqqat atuartut akornanni kisitsisit nutaat, atugarissaarnermut aamma peqqissutsimut tunngasut, 
ingerlaavartumik pineqartarlutik.   
 
Suleqatigiinnissamut isumaqatigiissummi HBSC-misissuineq pillugu ima allassimasoqarpoq: 

 
”Misissuinerup ingerlanneqarnissaanut siunertaq tassaavoq, sumiiffinni aamma taamatut kommunip 
ataani nakooqqutit aamma naleqartitat, kiisalu meeqqat peqqissutsimikkut- aamma atugaris-
saarnermikkut unammilligassaasa annersaasa qulaajarneqarnissaat (…) Misissuineq minnerpaamik 
ukiut aappassaanni ingerlanneqartassaaq. Kommunimi HBSC-misissuineq 2020-mi aggustimi inger-
lanneqassaaq, aamma 2021-p ukiaani ingerlateqqinneqassalluni. Misissuinerni ataasiakkaani 
apeqqutinut ilassutissat oqaloqatigiissutiginissaat periarfissaasassaaq, kisianni pingaarnertut tun-
ngavik aalajangersimasuuvoq, HBSC-misissuineq nunat tamalaat akornanni meeqqat atuartut misis-
suiffigineqartarneranni suleqatigiinnermut ilaammat.”    

4 Nakkutilliineq, 
uppernarsarsaasiineq aamma 
nalilersuineq 

Apeqqutit akisassat naleqqussarneqarnissaannut tunngatillugu suleqatigiit HBSC-Greenlandimi 
suleqatigiinnik qanimut oqaloqateqarsimapput. HBSC-imi apeqqutit akisassat pingaarnerit aamma 
apeqqutit akisassat amerlassusiat, siunnerfigineqartut eqqarsaatigalugit amerlanerusinnaanngitsut, 
ataqqillugit aamma apeqqutit ilaneqarsinnaaffiisigut ilaneqarput. Ilaatigut piffissat innartarfiit/anger-
lartarfiit kiisalu sunngiffimmi sammineqartartut pillugit apeqqutinik ilaneqarlutik.   
 
4.1.1. 2020-mi Qeqqata Kommuniani HBSC-misissuineq  
2020-mi suleqatigiinnerup aamma Qeqqata Modelip aallartisarnerani HBSC Greenlandi Qeqqata 
Kommuniani immikkut misissuivoq, suliniummut tunngavittut atorneqartumik. Misissuineq 2020-mi 
aggustimi/septembarimi ingerlanneqarpoq. Apeqqutit akisassat programmi SurveyXact aqqutiga-
lugu digitalimik agguaaneqarput. Atuartut linkimik tigusaqarput, misissuineq tassuuna ingerlassin-
naallugu. Apeqqutit akisassat kalaallisut imaluunniit danskisut akineqarsinnaanerat periarfissaa-
voq, aamma apeqqutit akineqarnerisa nalaanni oqaatsit taakku marluk akornanni atuartut nikerar-
titsinissaminnut periarfissaqarlutik. Aammattaaq apeqqutit ataasiakkaat sanianni højtaleritut assil-
iartaliussaq toorlugu apeqqutit aamma akissutissatut periarfissat atuartinnissaat periarfissaalluni. 
Nalunaarusiaq uani nassaarineqarsinnaavoq: https://www.qeqqata.gl/emner/borger/skole_og_pas-
ningstilbud/folkeskole_qeqqatakommunia/hbsc_rapport/hbscrapport_2020?sc_lang=da   
 
4.1.2. 2022-mi Qeqqata Kommuniani HBSC-misissuineq  
Nuna tamakkerlugu HBSC-misissuineq kingulleq 2022-mi ingerlanneqarpoq, Qeqqata Modelimi 
suliaqarnermut kisitsisinik nutaanik tapertaasumik. Paasissutissanik katersuilluni nangitsineq taanna 
atuarfiit, ukiaanerani tassani misissuinermut piffissaqarnerusut, oqaloqatigereernerisigut 2021-miit 
2022-mi apriilimut/maajimut nuunneqarpoq. Apeqqutit akisassat programmi SurveyXact aqqutiga-
lugu 2020-misulli digitalimik agguaanneqarput, aamma qulaani nassuiarneqartutut immer-
sorneqarlutik. Nalunaarusiaq uani nassaarineqarsinnaavoq: 
https://www.qeqqata.gl/emner/borger/skole_og_pasningstilbud/folkeskole_qeqqatakom-
munia/hbsc_rapport/hbscrapport_2022?sc_lang=da  
 
 

4.2 Suleqatigiinnermi sulinermik ingerlaavartumik 
uppernarsaasiineq aamma nalilersuineq  

Qeqqata Modelimik suliaqarnermi ataatsimiinnerit aamma sammisaqarnerit tamarmik uppernar-
saasersorneqarput. Suleqatigiinnissamik isumaqatigiissummi takuneqarsinnaasutut, Innuttaasut 
Peqqissusiannik Ilisimatusarfik uppernarsaasiinermik suliaqartuuvoq. Ataatsimiinnerni tamani in-
maqarniliortoqartarpoq, suliap ingerlaneranik uppernaasaataaqataasumik. Ilutigitillugu Innuttaasut 
Peqqissusiannik Ilisimatusarfiup sammisaqartitsinerit, suleqatigiinnermi pisimasut, tamakkerlugit up-
pernarsaaserpai. Sammisaqartitsinerit ingerlaavartumik nalilersornissaat eqqarsaatigalugu taa-
maaliortoqarpoq.  
 
Sammisaqartitsinernik uppernarsaasiinermi qanoq aaqqisuussisimaneq apeqqutaatillugu periutsit 
arlallit atorneqarput. Tamanna makkununnga tunngavoq: Sammisaqartitsinerni aamma isu-
masioqatigiissitsinerni peqataasunik malinnaaffiginninneq, ”sumiiffimmi”-apersuinerit, assit, videot 

https://www.qeqqata.gl/emner/borger/skole_og_pasningstilbud/folkeskole_qeqqatakommunia/hbsc_rapport/hbscrapport_2020?sc_lang=da
https://www.qeqqata.gl/emner/borger/skole_og_pasningstilbud/folkeskole_qeqqatakommunia/hbsc_rapport/hbscrapport_2020?sc_lang=da
https://www.qeqqata.gl/emner/borger/skole_og_pasningstilbud/folkeskole_qeqqatakommunia/hbsc_rapport/hbscrapport_2022?sc_lang=da
https://www.qeqqata.gl/emner/borger/skole_og_pasningstilbud/folkeskole_qeqqatakommunia/hbsc_rapport/hbscrapport_2022?sc_lang=da

aamma sammisaqarnerit/sammisaqartitsinerit kingorna apeqqutit akisassat naatsut atorlugit misis-
suinerit. Aammattaaq sammisaqartitsinerni tamani sammisaqartitsinerit uppernarsaaserneqarnis-
saat ilanngunneqarput, taakkulu peqataasut titartagaannik, assinik aamma immiussanik kiisalu 
sumiiffimmi allattukkanik allanik inerneqarput. Sammisaqartitsinerit amerlasuut aamma vide-
oliarineqarput, kingusinnerusukkut misissugassanngorlugit.  
 
4.2.1 Sammisanik nalilersuineq 
Qeqqata Modelimi sammisaqartitsinerit arlallit aallartinneqarput, ingerlaavartumik ineriartortinne-
qarlutillu naleqqussarneqarlutik. Taamaaliortoqarpoq suliat ingerlaavartumik nalilersorneqarlutillu 
kingorna naleqqussarneqartarnerat atorsinnaanerusumik sunniuteqarnerusumillu kinguneqartarne-
rat akuersaarlugu. ”Plan-do-study-act”-periutsip sulineq tamanna ataqatigiissumik nassuiaaserpaa. 
 
 
 

 
Takussutissiaq 8: Plan, Do, Study, Act (PDSA) pitsaanerulersitsinissamut periuseq (NHS, 2022). 
 
Periuseq sammisaqartitsinerit ataasiaakkaat pitsaanerulersinnissaannut ineriartortitsinermut, mis-
ileraanermut aamma allannguutinik atuutilersitsinermut tunngaviliivoq. Aallaaviusoq tassaavoq, 
PDSA-immikkoortui amerlanerit aqqusaarneqartillugit sammisaqartitsineq/akuliuffiginninneq suli 
pitsaanerujartuinnassasoq. PDSA-immikkoortui aammaattaaq annikitsunnguamik allannguinerit  
aaqqissuussamik misilerarnissaannut periarfissaqalersitsarpoq, taakku annertuunngorlugit atu-
utilersinneqarnissaat sioqqullugu (NHS, 2022).  
 
Qeqqata Modelimi sammisaqartitsinernik sulineq takussutissiaq 8-mi periuseq aqqutigalugu nassui-
arneqarsinnaavoq. Suliniummi sammisat tamarmik pilersaarusioqqaarlugit ingerlanneqarput. Tama-
tuma kingorna sammisami pineqartumi misilittakkat aamma paasissutissat katersorneqartut 
suleqatigiinnit takuneqartarput, tamannalu tunngavigalugu sammisaq nalilersortarlugu. Nalilersuineq 
taana annerusumik minnerusumilluunniit pisarpoq, kisiannili misilittakkanik eqikkaaneq arlaatigut 

ingerlanneqartuaannarluni. Nalilersuineq tunngavigalugu sammisaqartitsinerit/najoqqutat kingorna 
pisariaqartinneqartunik naleqqussarneqartarput. Taama periuseqarneq sammisaqartitsinerit/na-
joqqutat tamarmik sullinneqartussatut siunnerfigineqartunut pitsaanerpaamik naleqqussar-
neqartarnerannik, aamma Qeqqata Modelimi suut atorneqarsinnaanersut aamma suut 
atorneqarsinnaannginnerunersut pillugit suleqatigiit ilikkagaqartuaannarnerannik kinguneqarpoq.  

2020-p ukiaanerani aamma 2021-p upernaavani suleqatigiit Qeqqata Kommuniani meeqqanut 
aamma inuusuttunut siunnerfilinnik peqqissutsimik siuarsaalluni suliani naleqartitanik, nakooqqutinik 
aamma periarfissanik qulaajaanermik suliaqarput, tak. suleqatigiinnissamut isumaqatigiissut. Sulini-
ummi killiffittut siullertut suliaq takussutissiaq 7-imi takuneqarsinnaavoq. Misissuinernut siunertaq 
marloqiusaasimavoq, siunissami suliuniutit tunngavissaannik kommunimi nakooqqutinik aamma 
naleqartitanik qulaajaanerullunilu ilutigitillugu meeqqanut aamma inuusuttunut, 5.-10. klassini atuar-
tunut siunnerfilinnik kommunip atuutilersitsisarnermini isumalluutit pigisai pillugit qulaajaanermut 
(Ottendahl et al., 2023) paasissutissanut tapertaallutik.  
 
Aallarniutitut qulaajaaneq taanna aammattaaq meeqqat aamma inuusuttut atugarissaarnissaat pil-
lugu sulinermi misilittakkat pitsaasut, Qeqqata Kommuniani pigineqareersut, pillugit erseqqissaa-
taaqataavoq. Qeqqata Modelimi sulinermi misilittakkanik taamaattunik ingerlatitseqqittarnissaq 
aamma taakku uppernarsaaserneqarnissaasa qulakkeerneqarnissaat pingaaruteqarpoq, suliat 
aamma suliniutit nutaat aallartinneqaraangata tamakku annaaneqaannarlutilluunniit puigorneqaan-
nannginniassammata.  
 
Killiffik 1-imi qulaajaaneq pingasunik immikkoortoqarpoq, taakku tamarmik suleqatigiinnissamut isu-
maqatigiissummi takuneqarsinnaallutik, takussutissiaq 9 takuuk:  
 

1) Politikkinik attuumassutilinnik, kommunimi meeqqat aamma inuusuttut akornanni atugaris-
saarnermut tunngassutilinnik, misissuineq.  

2) Inunnik pingaarutilimmik inissisimasunik, Qeqqata Kommuniani meeqqanut aamma inuusut-
tunut siunnerfilinnik suliaqartunik aamma akisussaaffeqartunik, kiisalu peqatigiiffinnik at-
tuumassutilinnik itisiliilluni apersuinerit. Apersuinerit meeqqanik aamma inuusuttunik sullissi-
nermi misilittakkanik pitsaasunik, nakooqqutinik, naleqartitanik aamma periarfissanik nas-
suiaanissamik sammiveqarput.   

3) Kommunip illoqarfiini aamma nunaqarfiini tamani naleqartitat aamma nakooqqutit nassuiar-
nissaat sammivigalugit innuttaasut, atuartunut siunnersuisoqatigiit aamma kommunimi suli-
sut peqatigalugit aallarnisaataasumik isumasioqatigiissitsinerit.  
 

 
Paasissutissanik katersuinermi periutsit assigiinngitsut taakku nassuiarnerisa saniatigut takussutis-
siap ilusaata periutsit misissueqqissaarnernut iluaqutitai aamma takutippaa. Kommunimi aallar-
nisaataasumik isumasioqatigiissitsinerni naleqartitanik aamma nakooqqutinik qulaajaaneq Qeqqata 

5 Killiffik 1 – Kommunimi 
politikkinik, suliniutinik, 
naleqartitanik aamma 
nakooqqutinik qulaajaaneq 

Modelimi sulianut tamanut tunngaviupput, aamma taamaattumik takussutissiami allerpaami inissisi-
mallutik. Pissutsit taakku apersuilluni misissuinermi assigiinngitsunik annertunerusunik takunniffiup-
put, aamma suliassamik misissueqqissaarneq naggataatigut immikkoortup naggataani suliamik ta-
kunnilluarsinnaalernermut tapertaalluni. Pyramiditut iluseqarnerata aamma takutippaa, isumalluutit 
paasissutissanik katersuinerni assigiingitsuni atorneqartut annertussusiat, aallarnisaataasumik isu-
masioqatigiissitsinerni innuttaasut amerlasuut peqataatinneqarlutik, aamma illoqarfinni nunaqarfin-
nilu tamani ingerlanneqarlutik, misissuilluni apersuinermi sulisut peqataatinneqarput, oqarasuaatik-
kullu tamanna ingerlanneqarluni, suliassamik misissueqqissaarnermi qitiusumik suliaqartut  
peqataatinneqarlutik.  
 

 
Takussutissiaq 9: Piffissami 2020-21-mi Qeqqata Modelimi paasissutissanik katersuinermi periutsinut ator-
neqartunut assigiinngitsunut takussutissiaq.  
 

5.1 Politikkit aamma suliat meeqqat aamma  
inuusuttut peqqissusiannut aamma  
atugarissaarnerannut sammivillit 

Kommunip oqaloqatigineratigut politikkit/periusissiat sisamat, aamma suliniutit arlallit qitiusut nas-
saarineqarput, Qeqqata Modelimik sulinermut attuumassutillit. Taakku matuma ataani takutinneqar-
put. 
 

Pilersaarusiornermut periusissaq 2018-2022 

Kommunalbestyrelsip ukiuni tulliuttuni sisamani anguniagai Pilersaarusiornermut periusissaq 2018 -
2022-mi saqqummiunneqarput. Suliassaqarfinni ataasiakkaani tamani suliassaqarfiup killiffia taku-
neqarsinnaavoq, aamma siuariartorneq nutaaq aamma tamanut peqqinnartumik aamma pitsaasu-
mik inuuneqarnissap pilersinnissaanut tunngavissanik pitsaasunik qanoq suliaqarnissamut piler-
saaruteqarluni. Pilersaarusiornermut periusissiaq tassaavoq kommunabestyrelsip kommunimut pi-
lersaarummik siunissami suliaqarnisaminut saqqummiussaa, pilersaarusiornermut periusissiami 
anguniakkat anguneqarnissaannut tunngaviusoq (Qeqqata Kommunia, 2018b). 

Pilersaarusiornermut periusissami sammisat naleqquttut ilaatinneqarput, soorlu makku: ”Inuuneq pit-
saasoq – inuuneq naatserlugu”, meeqqat atuarfiata siuarsarneqarnissaa, peqqinneq, kulturi sunngif-
fillu.  
 
Tassani erseqqissumik takuneqarsinnaavoq, meeqqat tamarmik aamma innuttaasut allat isu-
massorneqarnissamik aamma illersorneqarnissamik pisariaqartinneqartumik tunineqassasut kom-
munalbestyrelsip takorluugarigaa. Taanna Inuuneritta III-mut naapertuuppoq, meeqqat pitsaasumik 
inuuneqarnissaat sammivigineqarluni, angajoqqaat pisariaqartitsineq naapertorlugu taperser-
sorneqassallutik, aamma uulluunerani meeqqeriviit pitsaanerpaanik tunngavissaqassallutik. Ilutigitil-
lugu atuarfiup isumalluutitigut nakussassarneqarnissaa sammineqarpoq, soorlu IT-eqarnikkut, aam-
mali atuarfiup aamma angajoqqaat akornanni suleqatigiinneq nakussassarneqarluni. Peqqinneq 
aamma aallunneqarpoq, pitsaaliuineq aamma paasisitsiniaaneq aqqutigalugit aanngajaarniutinik 
atuineq annikillisinneqarusulluni. Pilersaarusiornermut periusissiami takuneqarsinnaavoq, timimik 
aalatitsinermi tunngavissat nakussassarneqassasut, aamma taamatut inuusuttut peqqinnartunik ne-
risaqarnerat, kalaalimerngit nalinginnaasutut toqqarneqarsinnaassallutik. Annertuumik suliniuteqar-
nikkut pinerluttuliortarnerit, imigassamik aalakoornartortalimmik- aamma hashimik atornerluinerit 
akiorniarneqassapput. Aammattaaq illoqarfinni aamma nunaqarfinni illup iluani- aamma silami 
sunngiffimmi atortulersuutit pitsanngorsarneqarnissaasa aallunneqarnissaat nassuiarneqarpoq, 
sunngiffimmi inuunerup nakussassarneqarnissaa aamma timimik aalatitsinerunissamik periarfis-
saqalersitsinissaq anguniarlugu.  
 
Pilersaarusiornermut periusissiaq nutaaq 2023-mi upernaakkut tamanut saqqummiunneqassasoq 
naatsorsuutigineqarpoq, aammalu 2026-p tungaanut atuutissalluni.  
 
Tunngaviusumik suleqatigiinnissamik isumaqatigiissut Innuttaasunik sullissineq 
pitsaasoq, innuttaasut peqqissut, atuarfiit ingerlalluartut aamma ineriartorneq 
 
Siumut, Inuit Ataqatigiit aamma Atassutip (politikkikkut partiit pingasut) akornanni tunngaviusumik 
suleqatigiinnissamik isumaqatigiissummi nutaajunerpaami takuneqarsinnaapput suleqatigiit su-
leqqinnissaminnut tunngavissaat. Tassani anguniakkat immikkoortunut agguataarneqarsimasut ar-
lallit takuneqarsinnaapput. Qeqqata Modelimik suliaqarnermi attuumassutillit tassaapput: Atugaris-
saarneq – inunnik isumaginnittoqarfik, meeqqat atuarfiat, sunngiffimmi sammisassat, timersorneq-
peqqinneq aamma meeqqeriveqarneq (Qeqqata Kommunia, 2021). Anguniakkaat ataasiakkaat 
taakku, meeqqat aamma inuusuttut peqqissusiannut aamma atugarissaarnerannut naleqquttut, ma-
tuma ataani naatsumik eqikkarneqarput.  
Anguniagaq tassaavoq, suliat suliarineqartarnerat oqilisaaffigineqassasoq, meeqqat angerlarsimaf-
fiup avataanut inissinneqarsimasut eqqarsaatigalugit, atuarfimmik ataqqinnerup qaffassarneqarnis-
saa sulissutigineqarusuppoq, isumaginninnermi siunnersortinik atuarfinni atorfinitsitsisoqassaaq, 
atuartitsineq meeqqamut ataasiakkaamut naleqqussarneqassaaq, aamma aasaanerani atuanngiffik 
kulturikkut pisartunut, soorlu piniagassat malillugit aamma ukiussamut pilinermut, naleqqus-
sarneqassaaq.   
 
Tunngaviusumik suleqatigiinnissamut isumaqatigiissummi takuneqarsinnaavoq, atuanngiffinni sam-
misaqartitsinernik aaqqissuussisoqartassasoq, pinngortitaq aasaanerani aamma ukiuunerani ator-

luarneqartassalluni, soorluttaaq aamma Sisimiuni aamma Maniitsumi naluttarfiliortoqarnissaa sulis-
sutigineqartoq. Isumaqatigiissummi anguniagaq takuneqarsinnaasoq tassaavoq, atuarfiit aamma fri-
tidshjemmit meeqqanit aamma inuusuttunit ornittakkatut atorneqarsinnaassasut. Kommunip aam-
mattaaq peqqinnerulernissaq anguniarlugu pinngortitaq isumalluutitut atorniarpaa, aamma tupamik 
atuinerup kommunimi appartinnissaa anguniagaalluni. Tamanna pujortartarnerup meeqqanut 
saqquminerata appartinneratigut pissaaq, aamma tamanna pissutigalugu kommunimi suliffeqarfiit 1. 
maaji 2022 aallarnerfigalugu pujortarfigineqaqqusaajunnaarlutik.   
 
Peqqinnissaq- aamma pinaveersaartitsinissaq pillugit politikki 2018 
 
Peqqinnissaq pillugu politikki innuttaasunut tamanut sammitinneqarpoq, kisianni peqqinnissaq pil-
lugu politikkimi meeqqanut aamma inuusuttunut tunngatillugu anguniakkap ilaatut ilanngunneqarsi-
masut ataasiakkaat tulliuttumi sammineqassapput. Anguniakkap ilaatut ilanngunneqarsimasut ataa-
siakkaat tunngavigalugit sulianik aallartitsisoqarsimanersoq, aamma anguniakkap ilaanut pineqartu-
mut tunngatillugu qanorpiaq sulisoqarsimanersoq, misilittakkat aamma inerniliussat qanoq upper-
narsaaserneqarsimanersut, kiisalu killiffik aamma misilittakkat pillugit nassuiaatinik paasissutissanik 
tigussaasunik, nalilersuinernik imaluunniit oqaaseqaatinik/nalunaarusianik peqarnersoq misis-
sorneqarpoq. Misissueqqissaarneq sulisut qitiusumik inissisimasut apersorneqarnerat tunngavi-
galugu suliarineqarpoq, kiisalu Qeqqata Kommuniata nittartagaani allaaserisat aamma nutaarsias-
sat pissarsiarineqarsinnaasut misissorneqarnerisigut pilluni.  
 
Ilanngussaq 1-imi takuneqarsinnaavoq, meeqqat aamma inuusuttut peqqissusiannut aamma atuga-
rissaarnerannut sammivilimmik immikkoortuni ataasiakkaani sammisat sorliit aallartinneqarsima-
nersut pillugit takussutissiaq. Takussutissiaq tamakkiisuunngissinnaavoq, kisiannili sulisunik qitiusu-
mik inissisimasunik apersuinernit tunngaveqarluni.   

Inuunerissaarneq - Det gode liv  

Inuunerissaarneq - Det gode liv Qeqqata Kommuniani suliassaqarfiit assigiinngitsut akornanni su-
leqatigiissutaavoq annertooq, kommunimi Inuunerissaarneq - Det gode livimik qulakkeerinninnissa-
mik, kiisalu illoqarfinni marlunni aamma nunaqarfinni tamani suliassaqarfiit assigiinngitsut akornanni 
ataatsimoorussamik siunnerfeqarluni suleqatigiinnermik pilersitsinissamik anguniagaqarfiusoq 
(Qeqqata Kommunia, 2018a). Suliat suliassaqarfiit assigiinngitsut akornanni suleqatigiissitanut arfi-
neq-marlunnut ataatsimoortinneqarput, aamma Meeqqat Illersuisuata angalanermini nalunaarusiaa 
2017-imeersoq tunngavigalugu aallartinneqarsimallutik. Suliniut Inuunerissaarneq - Det gode liv 
2019-imi nalilersoqqinneqarpoq, Meeqqat Illersuisuata angalanermini nalunaarusiaa, tunngaviusu-
mik suleqatigiinnissamik isumaqatigiissut, Pilersaarusiornissamut periusissaq aamma Peqqinnissaq 
pinaveersaartitsinissarlu pillugit politikki ataatsimoortinneqarlutik. Meeqqanut, inuusuttunut, ilaquta-
riinnut aamma utoqqarnut isumaginninnikkut- aamma peqqinnissakkut tunngasutigut suliat tamarmik 
suliniummi ataatsimoortinneqarput. Suliassaqarfiit assigiinngitsut akornanni suleqatigiissitat arfineq-
marluk taakku peqqissutsimut siunnerfilinnik sulianut tamanut tunngassuteqarput. Suleqatigiissitat 
arfineq-marluk taakku takussutissiaq 10-mi takusinnaavatit. Suliassaqarfiit assigiinngitsut akornanni 
suleqatigiit atugarissaarnermut suliassaqarfimmi, ilinniartitaanermut suliassaqarfimmi, meeqqer-
ivinni, atuarfinni, atuareernermi ornittakkani, MISI-mi (perorsaanikkut-tarnip pissusiatigut siunnersui-
neq) aamma peqqinnissaqarfimmit sulisunik inuttaqarpoq (Qeqqata Kommunia, 2018a).   

Takussutissiaq 10: Inuunerissaarneq - Det gode livimi suleqatigiissitat arfineq-marluk.  
 
 
Kommunimi oqaloqatigiinnerit arlallit ingerlanneqareersut Qeqqata Modelip Inuunerissaarneq - Det 
gode livillu ataatsimut kattunnissaat 2021-p aallartinnerani aalajangiunneqarpoq, takussutissiaq 11 
takuuk. Ataatsimuulersitsineq taanna kommunalbestyrelsimit akuersissutigineqarpoq. Tamatuma 
saniatigut Inuunerissaarneq - Det gode livimi suleqatigiinnut ataasiakkaanut 2021-mi saqqummiun-
neqarpoq, sulineq Qeqqata Modelimik suliaqarnerup ataani ataqatigiissarneqarlunilu ataatsimoortin-
neqassasoq. Ataatsimuulersitsinerli tamanna sulinermi qanorpiaq ingerlanneqarsimanersoq ar-
laqanngitsuinnarnik assersuutissartaqarpoq.  
 

Inuunerissaarneq 
- Det gode liv

1. Inooqataanikkut 
atugarissaarneq

2. Angajoqqaatut 
akisussaaneq

3. Immikkut 
pisariaqartitsineq 

4. Siusissukkut 
iliuuseqarneq

5. Ilaqutariit 
paarsisartut 

6. Eqeersimaartumik 
sunngiffik

7. Peqqissumik 
ukioqqortorsiartorneq

Takussutissiaq 11: Inuunerissaarneq - Det gode livip aamma Qeqqata Modelip, Qeqqata Kommunianit 2021-
mi suliarineqartup, imminnut atassuserneqarnerannut takussutissiaq.  
 
Inuunerissaarneq - Det gode livip suliarinerata ilaatut meeqqanut aamma inuusuttunut 18-it inorlugit 
ukiulinnut 1. januaari 2020 aallarnerfigalugu akeqanngitsumik timersorsinnaaneq eqqunneqarpoq. 
Inuunerissaarneq - Det gode livimut suliniummut nassuiaammi tamanna pillugu ima allassimasoqar-
poq: Inuunerissaarneq - Det gode livi 2019-imi 2,3 mio. kr.-nik aningaasaliiffigineqarpoq. Kommu-
nalbestyrelsip kissaatigivaa, meeqqat aamma inuusuttut sapinngisamik amerlanerpaat timersornik-
kut aaqqissuussanut aamma sammisassaqartitsinernut allanut peqataasalernissaannut aningaasa-
liissutit ilaatigut tapertaassasut. Taamaattumik 1. januaari 2020 aallarnerfigalugu meeqqat aamma 

Qeqqata Kommuniani 
peqqissuseq aamma 

atugarissaarneq

GIF-ip suliniutaa

Anguniakkat pillugit 
isumaqatigiissummik 
naammassinninneq / 

eqeersimaartumik 
sunngiffik

Qeqqata Modeli
(HBSC)

HBSC

Aallarnisaataasumik 
sammisaqarnerit 

Nalilersuineq

Inuunerissaarneq - Det 
gode liv
(MIO)

Inooqataanikkut 
atugarissaarneq

Angajoqqaatut 
akisussaaneq

Immikkut 
pisariaqartitsineq

Siusissukkut 
iliuuseqarneq

Ilaqutariit paarsisartut

Nunaqarfiit

Peqqissumik 
ukioqqortusiartorneq

inuusuttut 18-it inorlugit ukiullit timersornermut akeqanngitsumik peqataasalernissaat Qeqqata Kom-
muniata atuutilersippa. Suliamut tamatumunnga tunuliaqutaasoq ilaatigut HBSC 2018-imi (Niclasen, 
2019) misissuinermi paasissutissanit, aamma islandimiut periusiata isumassarsiorfigineranit tunnga-
veqarpoq.  Taamaallillutik meeqqat aamma inuusuttut tamarmik timersoqatigiiffinnut akeqanngitsu-
mik ilaasortanngorsinnaanngorput, taamaalillunilu kommunimi tamarmi timersornikkut 
atortorissaarutit atorneqarsinnaasunngorlutik. Tamatumani meeqqat aamma inuusuttut ataatsimoo-
rfinnut amerlanerusunut peqataanissaat annertusarniarlugu, aamma ukiukilluni timersornermik aal-
lussinikkut peqqinnarnerusumik inooriaaseqalernissaq tunngavissinniarlugu.  Qeqqata Kommunianit 
Inuunerissaarneq - Det gode livip angunissaata piviusunngortinnissaanut angajoqqaat peqataanis-
saat kommunalbestyrelsip aamma kissaatigivaa, taamaanngippat suliani kommunip angusaqarsin-
naanera killeqartorujussuussammat.  
 

Suliat aamma suleqataasut allat pingaarutillit  

Isumassuinermik sumiginnaaneq akiorniarlugu kommunimi tamarmi pitsaaliuinermik siunnersortit 
assigiinngitsunik suliaqarput, assersuutigalugu ikiortarialinnut siunnerfilimmik pikkorissartitsisarneq, 
ThinkInuk, Tatitussuseq allallu aqqutigalugit. Pitsaaliuineq innuttaasunut siammasissumik aamma 
neqeroorutigineqarpoq, soorlu inooriaatsimik peqquteqartumik nappaatinik pitsaaliuineq, kiisalu 
ullorsiornerit- aamma sapaatip akunneqartitsinerit aqqutigalugit pitsaaluineq (sap. ak. 18-i ataatsi-
moorfiit peqqinnartut aamma peqataatitsiffiusut sammivigalugit, imminut toqunnissamik pitsaaliui-
nermut ulloritinneqartoq, allallu) allarpassuillu. Aammattaaq oqaatigineqarsinnaavoq, ilaqutariinnut 
sullissiviit ilaqutariinnik meerartalinnik suliaqarnikkut annertuumik suliaqarmata, aamma illoqarfinni 
nipilersornermik ilinniarfiit meeqqat aamma inuusuttut atugarissaarnissaannut inooqataanikkut 
akisussaaffimmik annertuumik suliaqarlutik.  
 
Timersoqatigiiffiit Kattuffiat (GIF) 2021-mi suleqatigiinnissamik isumaqatigiissuteqarfigineqarpoq, 
aamma kommunip aamma GIF-ip akornanni ataatsimoorussamik atorfinitsitsisoqarpoq, isu-
maqatigiissummi anguniakkat atuutilersinneqarnissaannik suliaqartussamik. Tamatuma saniatigut 
nuna tamakkerlugu suliniummut: Ataatsimoorluta Aalasa – Bevægelse i fællesskabimut, GIF-imit 
aamma UNICEF-imit pigineqartumut, Qeqqata Kommunia kommunitut misiliutaasutut toqqarneqar-
poq. 
 
Suliat aamma suliniutit attuumassutillit allat ilaatigut makkununnga tunngasuupput, KI Camps (Kin-
guaariit Inuunerissut), aasaanerani atuarfiit, sunngiffimmi atuartitsinerit, Atuareernerup Kingorna Or-
nittakkat (AKO – suliniut, atuareernerup kingorna sammisassanik aaqqissuussisartoq) ineriartortin-
neqarnerat, aamma nunaqarfinni sammisassaqartitsinerit.  
 
Nutaatut 1. maaji 2022 aallarnerfigalugu Qeqqata Kommuniani sulisunut pujortaqqusiunnaarneq 
(tak. tunngaviusumik suleqatigiinnissamik isumaqatigiissut) eqqunneqarpoq. Tamanna ima isu-
maqarpoq, kommunimi sulisut sulinermik nalaanni pujortaqqusaanngitsut, aamma taamatut kommu-
nip suliffeqarfiini, illuutaani, atortuutaani, aamma silami nunaminertani kommunip pigisaani.  

5.2 Misissuilluni apersuineq 
Misissuilluni apersuinerit Qeqqata Kommunia tamakkerlugu illoqarfinni aamma nunaqarfinni kom-
munimi sulisunik 25-nik najoqqutaqarluni itisiliilluni apersuinernit tunngaveqarput. Misissuineq 
meeqqat aamma inuusuttut atugarissaarnissaannut aamma peqqissuunissaannut Qeqqata Kommu-
niata suliniutai pillugit sulisut aamma innuttaasut isiginninnerannik assigiinngitsunik takutitsinissamik 
siunertaqarpoq. Tamatuma saniatigut sulisut aamma innuttaasut illoqarfimminni aamma nunaqar-
fimminni nakooqqutit, naleqartitat aamma unammilligassat pillugit misigisaat misissuinermi qitiutil-
lugit sammineqarput.  
 
Apersuinerit misissuinerup siunertaa tunngavigalugu sammisat toqqarneqartut arlallit tunngavi-
galugit apersuinermut najoqqutaqarluni apersuinernit tunngaveqarput, takuuk tabeli 1. Apersuiner-
mut najoqqutaq ilaatigut ’Qeqqata Kommuniani Meeqqanut- aamma inuusuttunut politikki’-mit, ’Qe-
qqata Kommuniani peqqissutsimut- aamma pitsaaliuinermut politikki 2018’-imit aamma kapitali 2.1-
imi nassuiarneqartumit ’Peqqissuserput’-mit aallaaveqarput.  
 
 
 
Tabeil 1: Itisiliilluni apersuinermi sammineqartut. 

Naleqartitat 
 
- Inuttut naleqartitat  
- Naleqartitat suliffimmut tunngasut 
- Kulturikkut naleqartitat (tassunga ilanngullugit ilaatigut pinngortitaq, ataatsimoorfiit, ilaquttat aamma oqaat-
sit) 
- Timikkut, tarnikkut anersaakkullu peqqissuseq 
Pingaarutilimmik inissisimasut (sulisut akornanni aamma aqutsinikkut) makku pillugit isiginninnerat: 
 
- Sumiiffimmi meeqqat aamma inuusuttut akornanni atugarissaarneq aamma peqqissuseq 
- Meeqqat aamma inuusuttut atugarissaarnissaat anguniarlugu kommunip iliuuseqarnerani nammineq inis-
sisimaffik 
- Ataatsimut isigalugu sumiiffinni nakooqqutit aamma unammilligassat, aammali meeqqat inuusuttullu atuga-
rissaarnissaannut tunngatillugu  
- Meeqqat aamma inuusuttut atugarissaarnissaat anguniarlugu illoqarfiit aamma nunaqarfiit suliniutaannut 
pingaarutilimmik inissisimasut isiginninnerat 
- Meeqqat aamma inuusuttut peqqissusiannik suliaqarnermi akimmisaarfiit 
Illoqarfiup/nunaqarfiup uummataa/tillernera 
 
- Ilungersuussilluartut/kajumissutsimik suliaqarneq 
- Ataatsimoorfiit  
- Sumiiffimmut attuumassuteqarneq 

 
Illoqarfinni taakkunani marlunni, aamma taakku nunaqarfittaanni paasissutissanik pissarsiffiit ta-
marmik inuusuttunut- aamma sunngiffimmut tunngatillugu pitsaaliuinermik suliaqartuupput, aamma 
meeqqat aamma inuusuttut atugarissaarnissaannik ulluinnarni suliaqartunik, aamma aqutsinermik 
suliaqartunik ilaqarlutik. Misissueqqissaarnermi, matuma ataaniittumi, paasissutissanik pissarsiffiit 
atorfii imaluunniitt suiassusii eqqarsaatiginagit sulisutut taagorneqassapput.  

Paasissutissiissutitut allakkiamik assigiissumik suliaqartoqarpoq, paasissutissanik pissarsiffinnut 
tamanut nassiussuunneqartumik. Tamatumunnga ilaapput misissuinerup siunertaa, kajumissutsimik 
tunngaveqarnera aamma misissuinermit tunuarsinnaanermik periarfissaq pillugu paasissutissiis-
sutit.  
 
Apersuinerit minutsit 30-t 45-llu akornanni sivisussuseqarput, aamma paasissutissanik pissarsiffiit 
ilitsoqqussaralgu oqaasii (kalaallisut imaluunniit danskisut) atorlugit ingerlanneqarlutik. Covid-19 pis-
sutigalugu killilersuutit pissutigalugit apersuinerit tamarmik oqarasuaat atorlugu ingerlanneqarput, 
aammattaaq immiunneqarlutik. Apersuereernerup kingorna apersuinerit tamarmik allaganngortin-
neqarput, ilutigitillugulu apersuinerit kalaallisut ingerlanneqartut danskisuunngortillugit nutserneqar-
lutik. Tamatuma kingorna apersuinerit allaganngortinneri sammisanut agguataarlugit misissoq-
qissaarneqarput, aamma sapinngisamik illoqarfiit aamma nunaqarfiit akuleriissillugit suliarineqarlu-
tik, taamalu illoqarfinnut aamma nunaqarfinnut ataasiakkaanut pinnagu. Inuit pingaarutilimmik inis-
sisimasut ataasiakkaat ilisarineqarsinnaannginissaat anguniarlugu taamaaliortoqarpoq.  
 
Misissueqqissaarnermit inerniliussat sammisanut agguataarlugit matuma ataani saqqummiunneqar-
put: Meeqqat aamma inusuttut atugarissaarnerat pillugu sulisut isiginninnerat, sumiiffinni nakoqqutit 
aamma unammilligassat, pitsaaliuilluni suliaqarnermik innuttaasut soqutiginninnerat, kajumissutsi-
mik sulineq kiisalu politikkit aamma suliniutit.  

Meeqqat aamma inuusuttut atugarissaarnissaat pillugu sulisut isiginninnerat 

Qeqqata Kommuniani sulisut, tamarmik ulluinnarni sulinerminni toqqaannartumik aamma 
aqutsinikkut suliaqarnerminni, meeqqat aamma inuusuttut peqqissusiannik aamma atugaris-
saarnerannik suliaqarlutillu suleqateqartut illoqarfigisaminni imaluunniit nunaqarfigisaminni meeqqat 
atugarissaarnerat pillugu paasinninertik pillugu aperineqarput. Issuaanerni ataani takune-
qarsinnaasutut ataatsimut isigalugu meeqqat amerlasuut ajunngitsumik, ataatsimoorfinni peqqinnar-
tuni assigiinngitsuni peqataanissaminnut periarfissarpassuaqarlutik inuuneqartutut isigineqarput.  
 

Malugisinnaasara malillugu meerarpassuit ajunngitsorujussuarmik ingerlapput, taakku 
ataatsimoorfinnik peqataaffippassuaqarput, taakku ataatsimoorfippassuarnut assigi-
inngitsunut ilaapput, taakku meerarpassuarnik nalunngisaqarput, taakku ikinnguter-
passuaqarput, amerlasuutigut ilaquttanut amerlasuunut atassuteqarfeqartarput, ta-
mannalu tunngavigalugu amerlasuunik aamma nalunngisaqartarlutik. 
 
Meeqqat pitsaasumik inuuneqartut nalilerusuppara, taakku pinngortitamik atuisarneru-
jussuat pissutigalugu, soorlu uumasunik assigiinngitsunik piniarnikkut aamma atuin-
ikkut pinngortitap tunniussinnaasaasa qanoq atorneqarnissaannik ilinniartinne-
qartarput. 
 
Meeqqat qanoq issusiat assiginngitsorujussuupput, meeqqat amerlasoorpassuit ajun-
ngilluinnartumik inuuneqarput, aammali meeraqarpoq oqimaatsorsiortunik. 
 
0-imiit 10-mut. Oqartoqarsinnaavoq [xxx]-mi meerartavut 6-ip 7-llu akornanni inissisi-
masut. 

Meeqqat amerlasuut atugarissaartuusut sulisunit misigisimaneqartoq issuaanerit takutippaat, kisian-
nili aamma paasinarpoq meeraqartoq pitsaanngitsumik atugaqartunik. Tamanna ilaatigut 
meeqqanut ilaqutariinni atornerluiffiusuni inuusunut, meeqqanut kingunilimmik, ilaqarpoq. 
 

Aanngajaarniutinik atornerluineq annertoorujussuuvoq, tamanna tusartarparput, ta-
manna meeqqat angajoqqaavisa akornanni ajornartorsiutaavoq – aamma meeqqat aa-
naakkuini/aataakkuini. 
 
Meeqqat amerlanerpaat atugarissaarput, timersortarput aamma inuiaqatigiinni akuup-
put, kisianni aamma meeraqarpoq inuiaqatigiinni ataatsimoorfinnut ilaanngitsunik, 
aamma taakkuupput unnuami aneertartut, imaluunniit angerlarsimaffimmi imigassamik 
aalakoornartortalimmik aamma aanngajaarniutinik atornerluiffiusuni inuusut. 
 
 

Aammattaaq misigisimaneqarpoq, meeqqat aamma inuusuttut ilaat atugarissaartuunngitsut, ilaqu-
tariinni ataqatigiinnerup amigaatiginera pissutigalugu, aamma kinaassutsiminnik artorsaateqartunik. 
Amerlasuut ilaquttatik peqatigalugit piffissamik atuineq ajorput, aamma tamatumunnga taarsiullugu 
iPadinik, oqarasuaatinik angallattakkanik il.il. atuinermik tiguartissimasunik. Ilaqutariinni amerlasuuni 
ataatsimoorneq, aamma siunersiueqatigiinneq pingaarutilik, meeqqanut aamma inuusuttunut 
kinaassutsiminnik aamma suminngaanneernerminnik ilisimasaqalernissamik sakkortuumik tun-
ngavliisussat, amigaataapput:  
 

Taakku [meeqqat] pitsaanerusumik inuuneqarsinnagaluarput, meeqqat amerlasuut 
pitsaasumik inuuneqarput, kisiannili meeraqarpoq oqarasuaatiminnut angallattakkanut 
imaluunniit iPadiminnut ammuinnaq aallussissunik. 

 
Meerarpassuit ullumikkut oqarasuaatinik angallattakkanik aamma iPadimik atuival-
laarujussuartutut taasakkatsinnik atuisorujussuullutik peroriartorlutillu ineriartortinne-
qarput. Ilaqutariit iluanni oqaatsinik atuivallaarnani atassuteqarpallaannginneq, taman-
nalu pissutigalugu piginnaaneq taanna ineriartortinneqarsimanngippat suna pisari-
aqartinnerlugu oqaatigiuminaassinnaalluni.  
 
Ajornartorsiutit siusinnerusukkut erseqqinnerujussuunikuupput, taamanikkut isu-
massuinissamik sumiginnaanermut pissutaasumik bingortoqartarlunilu bankortoqartar-
allarmat. Kisianni atortorissaarutit nutaaliaasut ullumikkut ajornartorsiutaasorujussuup-
put.  
 
Anersaakkut aallavimmik amigaateqarneq, ’sumiippugut, kina malissavarput’, aamma 
ilaqutariit amerlasuut malinnaaniarsaralutik nukippassuarnik atuisarput. 
 
Aap, timimikkut peqqissuupput, kisianni tarnikkut anersaakkullu peqqissusiat pitsaane-
rusinnaavoq.  

Meeqqat aamma inuusuttut peqqissusiat aamma atugarissaarnerat ataatsimut isigalugu paasissutis-
sanik pissarsiffiit illoqarfigisaminni imaluunniit nunaqarfigisaminni suliaminnut atatillugu qanoq 
nalilerneraat pillugu aperineqaramik akissutigineqartut assigiinngissitaarput: 
 
 Isumaqarpunga 50/50-iusoq. 
 

Oqarsinnaagunarpunga fifty-fifty-usoq, amerlasuut pitsaasumik aamma ingerlalluar-
lutik inuuneqarput, kisiannili aamma isumassuinikkut sumiginnaanermik toqqaannar-
tumik taaneqarsinnaanngitsumik kisiannili angajoqqaarpassuaqarpoq meeqqaminnik 
kajumissaarisuunngitsunik, soorlu timiminnik aalatitsinissaannik, aammalu meeqqat 
annertuumik nammineertinneqarlutik. 
 
Eqqarsarpunga, 0-imiit 10-mut kisitsisilissagaanni illoqarfimmi maani meeqqat 5-imi, 
imaluunniit 4-mut qaninnerusumi inissisimasut, meeqqat ajunngitsumik inuuneqartut 
amerlanerusariaqaraluarput, meeqqat amerlavallaarujussuartut pitsaanngitsumik inu-
uneqarneq pissutigalugu uninngaannarpallaarlutillu sunngippallaarput.  
 

Meeqqat aamma inuusuttut akornanni atugarissaarneq sulisunit nassuiaatigineqartoq 
nalunaarutiginninnernik sakoortuuniit, isumassuinermik sumiginnaanermut toqqaannartumik tun-
ngassuteqanngitsunik, kisiannili meeqqat aamma inuusuttut soorlu timiminnik aalatitsinerunissaan-
nik kajumissaarinnginnermut tunngassuteqarput. Aamma ”ersinngitsumik” imaluunniit isu-
massuinissamik sumiginnaaneq nutaatut ittoq nassuiaatigineqarpoq, ilaqutariit meerartallit imminnut 
oqaloqatigiinneq ajorlutik, taamaalillutillu kissaatigisatik aamma pisariaqartitatik oqaasinngortissin-
naajunnaarlugit. Sulisut naapertorlugit pissutaasoq tassaatinneqarpoq ilaqutariit oqarasuaatinik an-
gallattakkanik aamma iPadinik naleqqutinngitsumik atuinerat. Ilaqutariinni ataatsimoorneq aamma 
attaveqaqatigiinneq amigaatigineqartoq meeqqat aamma inuusuttut ilaasa kinaassutsiminnik nalor-
nissuteqarnerannik aamma anersaakkut inissisimaffissaminnik nassaariuminaatsitsinnerannik 
kinguneqarsinnaavoq. Aanngajaarniutinik aamma imigassamik aalakoornartortalimmik atornerlu-
ineq angajoqqaani kisimi ajornartorsiutaasutut sulisunit aamma isigineqanngilaq, aammali aanaak-
kut/aataakkut ajornartorsiutaattut isigineqarluni – tassa kinguaariinni arlariinni atornerluineq, taa-
maalillunilu aamma meeqqanut sunniuteqartartoq. Sulisut ilaannit oqaatigineqarpoq, meeqqat 
aamma inuusuttut atugarissaarnerat 50/50-imi inissisimasinnaasoq, ima paasillugu, meeqqat affaat 
atugarissaartuusut, affaallu arlaatigut atugarliuuteqartuullutik.  
 

Sumiiffinni nakooqqutit aamma unammilligassat  
 
Nakooqqutit 

Meeqqat aamma inuusuttut atugarissaarnerannut tunngatillugu illoqarfimmi/nunaqarfimmi 
nakooqqutit pillugit sulisut aperineqarput. Taakku naleqartitatut nassuiarneqakkajuttarput, inunnut 
ataasiakkaanut, innuttaasunut aamma sumiiffimmi inuiaqatigiinnut pingaarutillit.  
 

Sulisutigut isumalluutinik amigaateqaraluarluta ataatsimoorluta kivitseqatigiissin-
naanerput, isumaqarpunga ataatsimoorluta suliassanik kivitseqatigiittaratta taamaali-
orsinnaasartugut.  

Immitsinnut paarisinnaaneq, ataatsimoorneq aamma immitsinnut ikioqatigiillaqqik-
katta.  
 
Nakooqqutivut tassaapput, peqatigiiffilerinermik suliaqallaqqikkatta, aamma ataatsi-
moorluta pinngortitamik atuisinnaanerput, aamma meeqqanut inuusuttunullu maligas-
siuisinnaanerput nukittuffigisorujussuuarput. 
 
Nakooqquterpassuaqarpugut, suleqatigiilluarsinnaaneq, aamma sassarsinnaaneq pik-
koriffigisorujussuuarput, immaqa tamanna piginnaasat pingaarnerpaat ilagivaat. 
 
Immaqa sukkasuumik iliuuseqarsinnaaneq pikkoriffigigatsigu, soorlu arlaannik eqqun-
ngitsumik pisoqaraangat taava katersuuttoqartarpoq, apeqqutaalluni suliaq sumut tun-
nganersoq sukkasuumik sulisoqartarpoq. 
 
Ataatsimoorfinniipput, timersornermi, peqatigiilluni sammisaqarnermi, klubbini, taak-
kunani inuusuttut orniguffigisinnaasaanni, taakku tassaapput massakkorpiaq 
nakooqqutaanerpaajusut.  

 
Sumiiffinni nakooqqutit apeqqutigineqaraangata pinngortitaq avatangiiserisaq pingaarnertut sam-
mineqartarpoq. Pinngortitaq timimik atuiffiusinnaasutut nassuiarneqartarpoq, aammali pinngortitap 
piniarnikkut, nerisassatigut, anersaakkut eqqissinermik aamma nukissamik tunniussisinnaanera 
sammineqartorujussuusarluni. 
 

Pinngortitami meeqqanut sammisassarpassuaqarpoq, pingaartumik ukiukkut apuse-
rinissaq ajornanngitsuararsuuvoq, aamma soorlu sisorarluni. 
 
Sumiiffinnut allanut sanilliullugu Maniitsup eqqaa sinerissami illuaraqarnerpaajusoq 
oqaatigineqartarpoq – asimiinneq upernalerniariaraangat aallartittarpoq, illoqarfik inu-
eruttoq malunnarsisarpoq, ilaquttatik peqatigalugit illoqarfiup avataaniittarput, tamanna 
nakooqqutaavoq. 
 
Angajoqqaat amerlasuut piniariartarput, aamma pinngortitap tunniussinnaasaanik atui-
nissaq pingaartittorujussuusarlugu.  
 
Periarfissarpassuaqarpoq innuttaasut soqutiginnittut atorsinnaasaannik, soorlu 
tassaasinnaavoq pinngortitamiissinnaaneq.  
 

Sumiiffinni ataasiakkaani nakooqqutaavoq illoqarfik qimallugu periarfissaqarneq, aamma pinngorti-
tap tunniussinnaasaanik peqatigiilluni atuineq. 
 

Aallartarneq, illoqarfiup qimassinnaanera, innuttaasut amerlasuut aallarlutik allamu-
kartarput. Asimiittarneq ilaqutariinnit atugaasorujussuuvoq, tassa pilineq, ataatsi-
moorneq, maani takussaasorujorujussuupput.  

Pinngortitami qanilaarneq aamma pinngortitami pisunut naleqqussarluni sam-
misaqartarneq, aamma imaani pinngortitami.  
 
Pingaartittorujussuuara meeqqat aamma inuusuttut pinngortitamiinnissamik atuinissa-
millu ilinniartinnissaat, pinngortitap tunniussinnaasaanik, soorlu utoqqaat maligas-
siuisutut atorneqarnerisigut.  
 

Sumiiffinni inuiaqatigiit aamma sulisut ataatsimoorlutik kivitseqatigiissinnaanerat sumiiffinni ataatsi-
moornermik aamma sumiiffimmi ikiuiumatussutsimik kinguneqartartoq nakooqqutaasoq aper-
suinermi nassuiaatigineqarpoq. Pinngortitaq peqatigiiffilerinertut amerlasuutigut ataatsimoornermut 
qitiusarpoq. Sumiiffimmi pinngortitaq peqqissinartutut naleqartoq aamma oqaatigineqarpoq, ilisimas-
anik meeqqanut aamma inuusuttunut ingerlatitseqqinnissamik periarfissaqalersitsillunilu taakku 
atugarissaarnerannut tapertaasoq, ilaatigut pinngortitaq qanitaminniittoq, kangerluit eqqaminniittut, 
qeqertat imaluunniit imaq nakooqqutitut immikkut ittutut nassuiarneqarlutik, timikkut, tarnikkut 
aamma anersaakkut peqqissutsimut assigiinngitsutigut atassuserneqarlutik.   

Unammilligassat  

Sumiiffinni unammilligassat pillugit sulisut qanoq isiginninnerat apeqqutigineqarpoq, ataatsimut isi-
galugu, aammali meeqqat atugarissaarnerannut aamma peqqissusiannut tunngatillugu. Oqaatigi-
neqarpoq, meeqqat atugarissaarnissaannut sammisumik suliniutit annertuumik aallunneqartut, 
kisianni suliniutit aamma sammisassaqartitsinerit pitsaanerusumik ataqatigiissarneqarsinnaasut, 
suliat amerlasuut qalleraattutut misigisimaneqarmata.   

Imminnut qalleraattutut ilillugit sunarparujussuit aallartiortorneqarput, pisut ilaasa as-
singi uterfigeqqinngikkaluarlugit misilillugu allanik ilaqqillugit pitsaanerusumik 
ataqatigiissarneqarsinnaagaluarput.  

Imminnut qalleraattunik suliaqartorujussuupput, kisianni taakku akornanni 
ataqatigiissaarisoqarunanngilaq.  

 
Sulisup ataatsip oqaatigivaa, meeqqanut suliat nakussassarneqarnissaat kissaatigalugu, sun-
ngiffimmi sammisassat pioreersut meeqqanit arlalippassuarnit taakku suli atorneqannginnerat tun-
ngavilersuutigalugu. 
 

Isumaqarpunga iliuuseqarnitta saniatigut iliuuseqaqqissinnaarpiarnata [meeqqat 
peqataaneq ajortut pillugit], kisianni amigaatigineqartutut isumaqarfigisinnaasara 
tassaavoq, meeqqat tamaasa eqqarsaatigalugit sakkortusisamik suliaqarnissaq, inun-
nik nukissalinnik pissaqaraanni, angalaarlutik meeqqat tikillugit naapitsisinnaasunik 
(…) oqaloqatigalugit, tamakku orniguffigineq ajoratsigit. 
 

Sulisunit erseqqissaatigineqarpoq, soorlu pinngortitamik atorluaasinnaaneq aamma illoqarfiup ava-
taanukarsinnaaneq kommunimut ajornakusoortuusoq: 
 

Arlaannik attartortarneq akisoorujussuuvoq, aamma imaaliallaannaq pissarsiarinissaat 
ajornartarluni. Meeqqat aamma inuusuttut aallaqatigerusukkaanni, taava umiatsiamik 

angallassinissamik akuerisaasumik attartornissaq akisoorujussuuvoq, aamma qin-
nuteqaatit suliallu suliarineqarnerat sivisusarlutik, aamma arlaannik puigugaqalaar-
simagaanni taava itigartitsisoqartarluni. 
 
Piniartumik pissarsiniaraluarpugut, isumaqaratta inuusuttut piniartumik aamma ilaqaru-
nik naleqquttuussasoq, aamma taassumanngaannaq ilinniartinneqarlutik, kisianni ilu-
atsinngilaq. Taakku imaluunniit taassuma piniarnermut allagartaqarnissaa, aamma al-
lanik allagartaqarnissaa tamatumani pineqarlutik. 
 
Umiatsiartaarnissamut qinnuteqaammik ukiut tamaasa nassitsisarpugut, kisianni ilu-
atsinngisaannarparput – aaqqissuussamik imalunniit allaanerusumik iliornissarput mis-
ilissallugu oqaluuserinikuuarput, pingaarutilik tassaavoq imarsiornikkut isuman-
naatsuutitsinissamut il.il. allagartalimmik sulisoqarnissaq.  

 

Unammilligassat ilaattut aamma nassuiaatigineqartoq tassaavoq, meeqqanut siunnerfilimmik ator-
tulersuutinik suliaqartoqassagaangat meeqqat aamma inuusuttut isumasiorneqarneq ajornerat.  

 
Meeqqat aamma inuusuttut peqqissuunissaat aallunneqartorujussuuvoq, aamma erse-
qqilluinnarpoq takussaasumik pisariaqartitsisoqartoq, tigussaasumik ma-
lugineqarsinnaasumik, kisianni atuisut sunik kissaateqarnersut pillugu aperineqarnis-
saat arlaannaataluunniit eqqarsaatigisimanngilaa. 

 
Kommunimi sulisut taamaalillutik sumiiffinni unammilligassat assigiinngitsut arlallit nassuiarpaat. 
Ilaatigut kissaatigineqarpoq kommunip meeqqanut aamma inuusuttunut siunnerfilinnik suliaasa 
akornanni ataqatigiissaarinerunissaq, suliat assigiinngitsut amerlavallaat qaleriaallugit aallartinne-
qartartut sulisut isumaqarlutik. Pinngortitamik atorluaaniarnermi, soorlu umiatsiamik angalaarnis-
samut tunngatillugu nukissatigut artukkiivallaarsinnaasartoq sulisut nassuiaapput.  Pinngortitamik 
atorluaanissamik kissaateqarneq piuvoq, kisianni pinngortitap ataatsimoorfittut atorluarnissaanut 
aporfeqartoq sulisut takusinnaavaat. Naggataatigut erseqqissaatigineqarpoq, meeqqat aamma inu-
usuttut kommunip suliniutaanut, namminerminnut tunngasunut, peqataatinneqartarnerat qaqutigoor-
tuusoq.   
 

Pitsaaliuilluni suliaqarnermik innuttaasut soqutiginninnerat 

Qeqqata Kommuniani pitsaaliuinermik suliaqarnermi sulisut misigisarpaat aaqqissuussinerit assigi-
inngitsut ilaannut innuttaasut peqataanissamik kajumilersinnissaat ajornakusoorsinnaasoq. Sulisut 
misigisarpaat, aaqqissuussinernut ullorsiornernut aamma – sapaatit akunneqartitsinernut tun-
ngasunut tapersersorneqarnissaq ajornannginnerusartoq: 
 

Inuiattut ullorsiornernut aamma sapaatip akunneqartitsinernut tunngatillugu innuttaasut 
amerlasuut katersortinnissaat ajornannginnerpaajuvoq. 

 
Innuttaasut soorlu oqallitsitsinernut peqataanissamik kajumissuseqalersinniarnerat ajornakusoortoq 
sulisunit oqaatigineqarpoq: 

Innuttaasut tungaanninngaanniit peqataarusussuseqarneq annertugisassaanngilaq. 
Tamatumunnga tunngatillugu innuttaasut angunissaat ajornakusoortipparput. 
 
Oqallinneq pineqartillugu suli innuttaasut angunissaat ajornakusoortittarparput. 
 
Innuttaasunik aggersaanissatsinnut periarfissaqarpugut, soorlu oqallinnermut imaluun-
niit allamut tunngasumut. Kisianni misilittakkakka naapertorlugit oqariartuutit innut-
taasunut apuutissallugit ajornakusoortarpoq, aliikkusersuinerit imaluunniit sam-
misaqartitsinerit ilanngunneqanngikkaangata.  
 
Pineqartoq suugaluarpalluunniit innuttaasut ilaat tamatigut takkuttarput, kisianni 
aamma allamik unammilligassaasinnaasumik peqarpoq, tassa inersimasut utoqqaallu 
bingortarnerat sinerissami tamarmi ajornartorsiutitut isigineqartoq, ullut bingorfiu-
sussatut pilersaarutigineqartut eqqornaveersaartarpavut. 
 
Eqqarsarpunga aporfissatta annerpaartaat tassaasoq innuttaasut soqutiginnilersinnis-
saasa unammilligassaqarfiunera. 

 

Sulisut tassa oqaluttuarivaat, pisut ilaanni innuttaasut kajumissuseqalersinnissaat ajor-
nakusoorsinnaasoq. Pissutaatinneqartut ilaat ataaseq tassaavoq, innuttaasut peqataanissartik isu-
massaqartittariaqaraat. Taamaattumik sammineqartut innuttaasut soqutigisaannut sammitinneqas-
sapput, aamma aaqqissuussinerit aaqqissuussinernut allanut tunngatillugu, soorlu bingomut 
ataqatigiissarneqassallutik. Tamatuma saniatigut sulisut nassuiaatigivaat, innuttaasut peqataa-
rusulersinniarlugit aliikkusersuinertalimmik imaluunniit allatut kajumilersitsisinnaasumik ilaqartaria-
qartut.   

Kajumissutsimik sulineq 

Peqatigiiffinni aamma suliffeqarfinni naleqartorujussuarmik kajumissutsimik suliaqartoqartarpoq. 
Pingaartumik timersoqatigiiffinni kajumissutsimik suleqataaneq atatitsisuuvoq: 
 

Aap, nakooqqutigaavut, soorlu nunaqarfimmi innuttaasunut tamanut attuumassutilinnik 
sammisanik anginerusunik suliaqaraangatta tamatigut kajumissutsiminnik 
suleqataasunik ikiuukkusuttunik ilaqartarpugut.  
 
Peqatigiiffiit pitsaaliuinermik suliaqarnermi annertuumik aamma kivitseqataasarput, ta-
manna ulluinnarni eqqarsaatigivallaarneq ajorparput, kisianni taakku pitsaaliuinermut 
atatillugu annertuumik suliaqartarput. 

 
Taamaattorli aamma inunnut tunngasutigut kajumissutsimik suleqataanermut tunngatillugu si-
ammasinnerusinnaasoq isumaqarfigineqarpoq, soorlu timersornermut aamma timimik aalatitsiner-
mut tunngatillugu. 

Inunnut tunngasutigut kajumissutsimik suleqataaneq isigissagutsigu, isumaqarpunga 
kommunimi maani massakkut killeqartorujussuusoq, kajumissutsimik suliaqarnermi 
inuttut soqutigisat apeqqutaasartorujussuummata, soorlu timersornikkut.  
 
Inunnut tunngasutigut kajumissutsimik suleqataanermut tunngatillugu soqanngilaq.  
 

Kajumissutsimik suliaqartarneq inunnut ataasiakkaanut pituttorsimasuusoq aamma misi-
gisimaneqarpoq, aamma inuit ataasiakkaat namminneq soqutigisaannut atassuteqartarlutik. 
 

Oqartoqarsinnaavoq inunnit ataasiakkaanit suliarineqarnissaat [kajumissutsimik suliat] 
apeqqutaasoq, kisianni allatut periarfissaqarpallaanngilaq, taamaattumik kajumis-
sutsiminnik suleqataarusuttut kommunimit pissarsiarineqarnissaat ajor-
nakusoorsinnaavoq, inuit ataasiakkaat namminneq soqutigisaannut attuumassuteqan-
ngippata.   
 

Kajumissutsimik sulineq peqatigiiffilerinermi, timersornermi aamma pitsaaliuinermik suliaqarneq 
ataatsimut isigalugu pingaaruteqartorujussuuvoq. Kisianni, issuaanerni qulaani takuneqarsinnaasu-
tut kajumissutsimik suliaqarneq inuit ataasiakkaat soqutigisaannut atassuteqartorujussuuvoq, ta-
mannalu aallartoqartillugu imaluunniit toqusoqartillugu sunnertianermik kinguneqarpoq. Kajumis-
sutsimik suliaqarneq annertooq soorlu timersornermut- aamma peqatigiiffilerinermut, nipilersornikkut 
aaqqissuussinernut assigisaannullu katersuussimasorujussuuvoq. Issuaanerni aammattaaq takun-
eqarsinnaavoq, kommunip iluani inunnut tunngasutigut kajumissutsimik suleqataasunik soqan-
ngitsoq.   
 

Politikkit aamma suliniutit pillugit sulisut isiginninerat 

Kommunip suliaa: Inuunerissaarneq - Det gode liv, suliassaqarfiit assigiinngitsut isumaannik 
peqataatitsiffiusoq ataatsimut isiginnilluni sulinissamut aqqutissaasoq sulisut arlallit misigisimapput.  
 

Eqimattat aamma eqqarsaatigalugit, aammali ataatsimut isigalugu, matumani nu-
taartaqalaarpoq, tassaavorlu suliassaqarfiit assigiinngitsut akornanni suligatta, sam-
misami aalajangersimasumi tunuliaquttat assigiinngitsut amerlasuut tunuliaqutaralugit 
sulivugut, periaaseq tamanna Qeqqata Kommuniani nutaajusorujussuuvoq, isu-
maqarpungalu periaaseq taanna ajunngitsumik ingerlasoq, pissutigalugu tamakku 
tamarmik suliassaqarfinnit assigiinngitsunit isigineqarnissaat pingaaruteqarmat.  
 
Maannakkut taakku [Inuunerissaarneq - Det gode livimi suliaqarnissamik suleqatigiis-
sitat] meeqqanut aamma inuusuttunut suliniutinut aalajangersimasumik ilaalernikuup-
put, tamanna pitsaalluinnartuusoq, aamma angusat amerlasimasut paasinarsivoq.  

 
Tamarmik isumaqarput suliassaqarfit assigiinngitsut akornanni suliat ajunngitsumik ingerlasut, 
kisiannili suliniutit piviusunngortinneqarnissaat unammilligassaqarfiusinnaasoq. Suliat ingerlan-
neqarnerat arriippallaamik ingerlasinnaavoq, suliap inunnit arlalinnit, assigiinngitsunit isumalinnit, 
suliarineqarnissaa pissutigerpiarlugu: 

Isumaqarpunga ajunngitsorujussuusoq, kisianni aamma pingaaruteqartorujussuuvoq 
tamakku piviusunngortinneqartarnissaat, isumaqarpunga suleqatigiissitani taakkunani 
misileraataasumik aallartitsinissamik periarfissinneqartariaqaraluartut, uku ukulu mis-
ilikkusuppavut, taamaaliorsinnaavugut, kisianni tassa ajornakusoortoq tassaavoq 
suliat aallartinneqassappata ”nasat” amerlavallaartut suliakkersorneqartussatut isik-
koqarmat.  
 
Suliassaqarfiit assigiinngitsut akunnitsinni suleqatigiinnerput amerlanertigut inger-
lalluarpoq, kisianni pisut ilaanni ima oqarsinnaasarpugut ’aajjaa, qaqugu 
susoqassava’, susoqarneq ajortoq misigisimasaratta, pingaartumik pisunut sakkortu-
unut tunngagaangata arriippallaamik ingerlasoqartillugu utaqqinissaq ajornakusoortoq 
misigigaangatsigu. 

 
 
Oqaatigineqarporli inuiaqatigiinni naligiinnginnerup, meeqqat peqataasinnaanerannik pinngitsoor-
titsisinnaasup eqqumaffigineqarnissaa pingaaruteqartoq.  
 

Sunngiffimmi sammisassanik pitsaasunik aamma neqerooruteqarpugut, aamma 
meeqqat, 18-inik ukioqalernissartik tikillugu, timersoqatigiiffinnut akeqanngitsumik 
peqataasinnaanerat aamma pingaarutilimmik takutitsivoq. Tamakkunani ataatsi-
moorfeqarpoq, allanik peqateqarluni suliaqarneq timersorneruvoq, klubbit tassaapput 
inuusuttut orniguffigisinnaasaat, tamannaavoq annertunerusumik nakooqqummik ul-
lumikkut pilersitsisoq. 
 

Sulisut ilaat naapertorlugit, neqeroorutit piusut kommunimi meeqqanut aamma inuusuttunut tamanut  
sammitinneqarput. Meeqqat aamma inuusuttut sunngiffimminni inuunerat pitsanngorsarniarlugu 
ujartuilluni sulinerunissaq, aamma ingerlatsiviit assigiinngitsut akornanni suleqatigiinnissaq pisari-
aqartinneqarput.  
 

Takusinnaagunarparput, atuisut pingaarnerit sulinitsinni tassaapput ajunngitsumik 
ingerlasut, meeqqat nukissaqarluartut nukissaqarluartunik angajoqqaallit. 
 
Akissaatikinnerit meeraat taakkuupput timersornermi atortunik pisinissamut akissa-
qarfigineqanngitsut, tamanna uagutsinnut unammilligassaagunarpoq. Imaassinnaavoq 
(…) meeqqat sisorarusukkaluartut imaluunniit cykkilerusukkaluartut, kisiannili taakku-
ninnga pissarsisinnaanatik, angajoqqaatik akissaqanngimmata.   

Timersortartut peqatigiiffii annertuumik suliaqarput, kisianni timersortartut peqatigiiffi-
inut qanoq ilanngussinnaaneq erseqqinngilaq (…) tassami, nalinginnaasumik timer-
sortarfiliartartuunngikkaanni. Isumaqarpunga timersornikkut neqeroorutit peqataaffigi-
neqarsinnaasut amerlasuut pigineqarnerat nakooqqutaalluinnartoq, kisianni aamma 
pitsaassagaluarpoq peqatigiiffiit tamakku ujartuillutik sulinissaminnut isumalluutinik 
pigisaqaraluarpata, meeqqallu nalinginnaasumik namminerminnut takkunneq ajortut 
angullugit.  

’Inuunerissaarneq - Det gode liv’ annertuumik nakooqquteqartutut taaneqarpoq, tassaammat su-
liassaqarfiit assigiinngitsut oqaloqatigiiffigisinnaasaat, taamaalilluni suliniutit suliassaqarfinnit assigi-
inngitsunit isigineqarsinnaallutik, taamaaliornikkullu tamakkiisunngorlutillu ataatsimoortumik aaqqiis-
sutaallutik. Allat misigisimavaat, suliat piviusunngortinnissaat ajornakusoorsinnaasoq, suliat 
pineqartuni aalajangersimasuni misileqqaarneqarnissaat siunertaralugu misileraatinik sulia-
qaqqaarsinnaaneq periarfissaagunanngimmat, aamma suliap piviusunngortissinnaanissaanut su-
liassaqarfiit assigiinngitsut isumaqatigiittussat amerlavallaarsinnaasut. Isumaqartoqarpoq, su-
liassaqarfiit assigiinngitsut aalajangiiniartarnerat suliap ingerlanneqarneranut kigaallassaataasartoq, 
aamma ernumanaatillit pillugit suliassat taamaalillutik piffissaq eqqorlugu suliarineqarneq ajorlutik. 
 
Meeqqanut aamma inuusuttunut akeqanngitsumik timersorneq timimik aalatitsinissamik tamanut 
periarfissiisussaagaluarpoq, kisianni sulisut naapertorlugit tamanna suli pisimanngilaq, meeqqat 
aamma inuusuttut ilaqarmata angajoqqaamik aningaasaqarnikkut atugaat pissutigalugit atortussanik 
pissarsinissaminnut periarfissaqanngitsunik, soorlu sisoraatinik, cykkilinik, timersornermi atisanik 
aamma skuunik. Sulisut erseqqissaatigivaat meeqqanut aamma inuusuttunut akeqanngitsumik tim-
ersorneq aamma sammisassat allat, ullumikkutut ingerlasut, meeqqat ilaannut anngunneq ajor-
lutilluunniit pilerigineqarneq ajornerat ilisimassallugu pingaaruteqartuusoq, aamma suli annertuneru-
sumik meeqqat isumalluutitigut nukissaqarnerusut neqeroorutigineqartunik atuisartuullutik.  
 
Taamaalilluni Qeqqata Kommuniani sulisunik apersuineq meeqqat aamma inuusuttut 
atugarissaarnissaat siunertaralugu suliat pillugit sulisut isiginninnerannik assigiinngissitaartunik 
ilisimasaqalersitseqataavoq. Apersuinernit inerniliussat takutippaat, sorpassuit kommunimi 
ingerlalluartut, aamma nakooqqutitut nassuiarneqarlutik, tassunga ilanngullugit ataatsimoorneq, 
sumiiffimmi pimoorussineq aamma pinngortitap isumalluutitut atorneqarsinnaanera. Inerniliussani 
aammattaaq erseqqissarneqarpoq, kommunip sulinerani, tassunga ilanngullugit sulianik 
ataqatigiissaarinermik, meeqqanik aamma ilaqutariinnik ikiorneqarnissamik immikkut 
pisariaqartitsisunik peqataatitsinissamik, aamma innuttaasut ataatsimut isigalugit 
peqataatitsinissamik arlalitsigut unammilligassaqartoq.  

 

5.3 Sumiiffinni nakooqqutit aamma naleqartitat 
sammivigalugit illoqarfinni aamma 
nunaqarfinni tamani aallarnisaataasumik  
isumasioqatigiissitsinerit  

Suleqatigiit ataatsimoorlutik Qeqqata Kommuniani illoqarfinni aamma nunaqarfinni tamani innut-
taasunut sammisaqartitsinerit atorlugit aallarnisaataasumik isumasioqatigiissitsinernik ingerla-
taqarput, taakku 2020-mi oktobarimi aamma novembarimi ingerlanneqarput. Sammisaqartitsinerit 
katillugit aqqanillit, sumiiffinni innuttaasunit, kommunimi sulisunit, peqatigiiffinnit aamma 
Nakuusaaqqanit (meeqqat pisiginnaatitaaffii pillugit siunnersuisoqatigiit, meeqqanik aamma inu-
usuttunik inuttallit) inunnit 190-init peqaaffigineqarlutik ingerlanneqarput. Suleqatigiinnissamik isu-
maqatigiissummi takuneqarsinnaavoq, meeqqat inuunerannut suut pingaaruteqarnersut sammiviga-

lugit itisiliilluni misissuineq annikitsoq ingerlanneqassasoq. Taanna meeqqanut aallarnisaa-
taaasumik isumasioqatigiissitsinermut kattunneqarpoq, tassani meeqqat inuunerminni suut pin-
gaaruteqarnerat pillugu oqaloqatiginissaannut suleqatigiit periarfissaqarmata, ilutigitillugulu meeqqat 
sumiiffimminni nakooqqutit aamma naleqartitat pillugit paasinninnerat qulaajarneqarluni.  
 
Sammisaqartitsinerit katersortarfinni, ataatsimiittarfinni aamma timersortarfinni- aamma sammisas-
saqartitsivinni ingerlanneqarput. Isumasioqatigiissitsinerit aallarnerlugit peqataasut Qeqqata Modeli, 
tamatumunnga tunuliaqutaasoq aamma Isbjergsmodeli pillugit oqaluttuunneqarput. Sumiiffinni 
pisartut ajunngitsortai tamaasa aamma sumiiffimmi ilisarnaataasut pillugit suleqatigiit itisiliinis-
saminnik soqutiginninnerat taakkunani saqqummiunneqarput. Oqaloqatigiinnermut aallarniutitut as-
siliaq saqqummiunneqartoq takussutissiaq 12-imi takutinneqarpoq.  
 
 

 
Takussutissiaq 12: Aallarnisaataasumik isumasioqatigiissitsinerni Isbjergsmodelip suliarineqarsin-
naasunngortinneqarnera.  
 
Tamatuma kingorna peqataasut suleqatigiinnut agguataarneqarput, takussutissiaq 12-imi takutin-
neqartumi apeqqutinut oqaasertalersuillutik aallaqqaammut allattuillutik. Tamatuma kingorna allat-
tukkat titartakkanut aallaaviupput, sumiiffinni nakooqqutit aamma naleqartitat takutinneqarlutik. Nag-
gasiutigalugu titartakkat suleqatigiinnit ataasiakkaanit tamanut saqqummiunneqarput. Taamaalillutik  
aallarnisaataasumik isumasioqatigiissitsinernit paasissutissat naqitanngorlugit atortussanik, 
peqataasut suliaannik (titartakkanik aamma nalunaarsuutinik) ilaqarput, aammattaaq Innuttaasut 
Peqqissusiannik Ilisimatusarfik isumasioqatigiissitsinerni tamani alaatsinaalluni, kingorna alla-
ganngortinneqartunik. Katillugit titartakkat 49-t, oqaatsit aamma oqaaseqatigiit allattukkat qupperne-
rit 50-it aamma oqaluttuarineqartunik nalunaarsukkat quppernerit aqqaneq-marluk suliarineqarput.  

Aallarnisaataasumik isumasioqatigiissitsinernit paasissutissat tamatuma kingorna sammisanut ag-
guataarlugit misissoqqissaarneqarput. Sammisat saqqummiunneqarnerpaat pingaarnerit arfinillit 
matuma ataani takutinneqarput:  

 
1. Pinngortitaq 
2. Ilaquttat aamma atassuteqarfiit 
3. Kulturi aamma oqaatsit 
4. Inuuniarnikkut atukkat 
5. Inuulluataarneq aamma inuunerup pitsaassusia  
6. Kalaalimerngit 
 
 
Sammisat ataasiakkaat misissorneqarneranni sammisat issuaanernik aamma aallarnisaataasumik 
isumasioqatigiissitsinerni peqataasut allattugaannit tunngavilersorneqarput.  Ilanngussaq 3-mi, 4-mi 
aamma 5-imi plakatit pingasut takuneqarsinnaapput, Qeqqata Kommuniani nunaqarfinni ilisarnaa-
taasut nakooqqutit aamma naleqartitat aallaavigalugit suliarineqarsimasut, aamma peqataasut titar-
tagaat ilanngunneqarlutik.   
 

Pinngortitaq  

Aallarnisaataasumik isumasioqatigiissitsinernit paasissutissani katersorneqartuni pinngortitaq 
malunnaatilimmik sammineqarpoq. Pinngortitami sammisaqartarneq qitiusumik sammineqarpoq, 
tassunga ilanngullugit: Snescooterinik angalaarneq, sisorarneq, piniariarneq, qimusserneq, aaqqis-
suussinerit assigiinngitsut kiisalu pisuttuarnerit.   
 
Pinngortitap Qeqqata Kommuniani innuttaasunut pingaaruteqassusia assigiinngissitaartorujus-
suuvoq. Pinngortitaq tassaavoq najorneqartartoq, innuttaasut tarnimikkut nakussassarneqarnermik 
pissarsiffigisartagaat, peqatigiilluni najorneqartartoq, timimik atuiffiusinnaasoq, aamma nerisassanik 
pitsaasunik pissarsiffigineqartartoq. Tassa pinngortitaq isumalluutitut isigineqarpoq, nerisassanik 
pissarsiffiusartoq, aammali nakussassarlunilu sammisaqarfigineqarsinnaasoq, inuit ataasiakkaat 
peqqissusiannut tapertaalluni. Takussutissiaq 13-imi takuneqarsinnaapput, pinngortitap sumiiffimmi 
nakooqqutitut innuttaasunit isigineqarneranut tunngatillugu issuaanerit aamma oqaluttuat.   

Takussutissiaq 13: Pinngortitap sumiiffimmi nakooqqutitut aamma naleqartitatut isigineqarneranut tunngatil-
lugu aallarnisaataasumik isumasioqatigiissitsinernit issuaanerit pingaarnerit. 
 
 
 

Ilaquttat aamma atassuteqarfiit 

Sammisaq ataaseq, titartakkani aamma oqaluttuani saqqummeqattaartoq tassaavoq, inuit ka-
tersuuttarnerat, tassunga ilanngullugit ilaqutariit. Peqatigiinnerup pingaaruteqassusia aallarnisaa-
taasumik isumasioqatigiissitsinernit inernilliussat erseqqissisippaat. Tamanna pinngortitami, anger-
larsimaffimmi imaluunniit suliniutit imaluunniit suliassat ataatsimoorluni suliarinerisigut pisinnaavoq. 
Atassuteqarfiit aamma ataqatigiinneq tassarpiaapput Qeqqata Kommuniani nakooqqutit, aamma 
ilaatigut ukioqatigiiaat aamma inooqataanikkut inissisimaffiit assigiinngitsut akornanni ataqatigiinner-
mik tamanna kinguneqarluni. Ikioqatigiillaqqissuseq pigineqarpoq, ilaqutariinni, ikinngutit akornanni 
kiisalu suliffeqarfinni aamma aaqqissuussisarnerni. Isumasioqatigiissitsinerit nuannersumik inger-
lanneqarput, innuttaasut illallattaarlutik, qungujulaarlutik aamma ilakkuminarlutik. Avataaniit tikittunik 
qanoq tikilluaqqusisarneq, aamma nuannersumik peqatigiinnissaq pingaartinneqartoq paasinarpoq. 
Innuttaasoq ataaseq oqaluttuarpoq:  
 

Taamaammat nunani allani pisartut assigalugit aallartitsiniaraluartarneq iluatsinneq 
ajorpoq. Assersuutigalugu kaffisorniartarfiit maani amerlavallaanngillat, pissutigalugu 
immitsinnut pulaarluta kaffisoqatigiikkusunnerusaratta. 

Pinngortit
aq

”Pinngortitami 
sammisaqarsin

naaneq, 
piniariarneq 

aamma 
sisorarneq”

”Nerisassavut 
nammineq 

pinngortitamut 
aasarpavut”

"Pinngortitap 
tunniussinnaas

aanik 
inuussuteqarn

eq"

”Pinngortitami 
peqatigiinneq”

”Pinngortitaq 
ataqqivarput”

”Pinngortitamii
nnikkut 

tarnikkut 
nakussassarta

rpunga”

”Pinngortitamut 
qanittuararsuuvu

gut, aamma 
anilaaginnarluta 
tikissinnaavarput

”

Takussutissiaq 14-imi takutinneqarpoq, ilaquttat aamma atassuteqarfiit pingaaruteqassusiat innut-
taasut oqaluttuarneranni qanoq saqqummernerannik ataatsimoortillugit takussutissiaq.  
 

 
Takussutissiaq 14: Ilaquttat aamma atassuteqarfit pingaaruteqassusiannut tunngatillugu aallarnisaataasumik  
isumasioqatigiissitsinernit issuaanerit pingaarnerit. 
 
  

Ilaquttat 
aamma 

atassuteqa
rfiit

"Inooqataanikkut 
inissisimaffiit 

aamma 
ukioqatigiiaat 
assigiinngitsut 

akornanni 
ataqatigiinneq"

"Immitsinnut 
ikioqatigiillaqqiss

uuvugut"

"Assigiinngitsuun
ermik 

inissaqartitsilluar
pugut"

"Ilakkuminartuuv
ugut, aamma 

illartarneq 
qungujulanerlu"

"Ukiut 
apeqqutaatinnag

it 
peqatigiittarpugu

t, tamanna 
pikkoriffigivarput" 

Kulturi aamma oqaatsit 

Aallarnisataasumik isumasioqatigiissitsinernit paasissutissat takutippaat, kulturi aamma oqaatsit su-
miiffimmi naleqartitaasut pingaarutillit, aamma innuttaasunit nakooqqutitut isigineqartut. Kulturip 
ulluinnarni qanoq takutinneqartarnera pillugu innuttaasut assersuutaat titartagaasigut, oqaluttuarne-
rigisigut, inuiattut assuutitigut aamma kalaallit erfalasuatigut takutinneqartarput. Tamakku tamarmik 
ileqqunut atassuteqarput.  
 
Kulturi sammisaqartitsinerni amerlasuuni takuneqarsinnaasoq issuaanerit takutippaat, tassani 
ilaatigut taaneqarput nipilersorneq aamma pinngorartitsineq. Qeqqata Kommuniani innuttaasut aam-
mattaaq oqaluttuarput, kulturip kinguaaminnut ingerlateqqinnissaa namminerminnut pingaartuusoq. 
Ileqqut aamma kulturi innuttaasunit ataqqineqarput, aamma kalaallit oqaasii upperisatulli kulturimut 
ilaasut pingaarutillit. Innuttaasut oqaluttuaasa ilimanarsisippaat, kulturi ulluinnarni sammisaqarnerni 
pilersartoq, soorlu nerisassiornermi, tusarnaarnermi, nipilersornermi, aamma kinguaariit akornanni 
peqatigiittarnermi. Innuttaasut aammattaaq sumiiffimmi kulturikkut nakooqqutinik eqqumaffiginnip-
put, taakku issuaanerni akuttunngitsumik imminnut Nuummut assersuuttaramik. Tassani taku-
neqarsinnaavoq, illoqarfissuarmut sanilliullutik oqaatsinik attassiinnarsinnaanerullutik aamma kultur-
imik aallussisinnaanerullutik namminneq isumaqartut. Takussutissiaq 15-imi takutinneqarpoq, innut-
taasut naapertorlugit sammisaq qanoq Qeqqata Kommuniani takutinneqartarnersoq.  
 

 

Kulturi 
aamma 
oqaatsit 

"Kulturerput ullut 
tamaasa 

aalluttarparput, 
soorlu Nuummut 

sanilliullugu"
"Kalaallisut 
oqaatsivut 

pikkoriffigaavut, 
assersuutigalug

u Nummut 
sanillullugu"

"Kulturitta 
kinguaariinnut 

tullernut 
ingerlateqqinnis
saa uagutsinnut 
pingaaruteqarpo

q"

"Nipilersuutinik 
tusarnaarneq""Nipilersorneq"

"Pinngorartitsine
q"

"Upperisaq"

Takussutissiaq 15: Kulturip aamma oqaatsit pingaaruteqassusiannut tunngatillugu aallarnisaataasumik isuma-
sioqatigiissitsinernit issuaanerit pingaarnerit. 
 
 
Inuuniarnikkut atukkat  
Qeqqata Kommuniani innuttaasut oqarput, nuannaarumalluni inuttut timikkut tunngaviusumik pisari-
aqartitat pineqartariaqartut. Tamanna aamma pisariaqartitat taakku matussusernissaannut 
ikioqatigiinnikkut tapertaanissamik nassataqarpoq, namminneq peqanngitsut avitseqatigalugit, 
aamma sumiiffimmi nerisassanik assigiinngitsunik pilersorsinnaanikkut nammineersinnaassuseqar-
luni.  
 
Tamatuma saniatigut sulinissap aamma suliassaqarnissap pingaaruteqassusia saqqummerpoq. In-
nuttaasut ilaatigut oqaluttuarput, sulineq angerlarsimaffissaqarnermik aamma aningaasaqarnikkut 
isumannaatsumik pilersitsisartoq, kisianni suliffeqarneq aamma kinaassutsitut ippoq, taamalu inum-
mut ataasiakkaamut pingaaruteqarluni. Aammattaaq sulerusussuseq annertooq sumiiffimmi 
nakooqqutitut, aamma kulturip sulinermut ilaatinnissaa isigineqarpoq, soorlu kalaaliminernik nassar-
luni, aamma suleqatit kalaaliminertoqatigalugit. Takussutissiaq 16-imi takutinneqarpoq, sammisaq 
Qeqqata Kommuniani qanoq takutinneqartarnersoq, aamma innuttaasut sammisap iluani immik-
koortunut ataasiakkaanut oqaaseqaataat.  

Takussutissiaq 16: Inuuniarnikkut atukkat pingaaruteqassusiannut tunngatillugu aallarnisaataasumik isuma-
sioqatigiissitsinernit issuaanerit pingaarnerit. 
 

Inuuniarnikk
ut atukkat

"Angerlarsimaffe
qartariaqarpugut, 
pisoorsuusariaqa

nngilagut, 
naammattunik 

peqaannassaagu
t"

"Suliamut 
alapernaassuseq

arneq" 

”Nerisassanik 
inuiaqatigiinnut 
tapertaanerup 

aamma allatigut 
nuannaalersittarpaa
tigut. Illoqarfitsinni 
assigiinngitsunik 

nioqqutissiorsinnaav
ugut” 

"Sulinermut 
tunniusimaneq 
qaffassisoq"

"Suliffigisaq 
kinaassuseralugu

"

"Qaammammut 
ataasiarluta 

kalaaliminernik 
nassaraangatta, 

aamma 
suleqativut 

nereqatigalugit"

Inuulluataarneq aamma inuunermi nalillit   

Innuttaasut oqaatigivaat, inuunermi pitsaasumik inuuneqarnissaq pingaaruteqartuusoq.  Asannin-
neq uteqqiattumik sammineqarpoq, aamma ilaqutaqarneq, sinilluartarneq, peqqissuuneq aamma 
pissutsit ajornakusoortut toqqortiinnarnagit oqaluuserineqartarnissaat pingaaruteqartut. Taamaalil-
luni takuneqarsinnaavoq, pissutsit ajornakusuuleraangata oqaloqatissaqarsinnaaneq, inuunermi ilu-
aqutaasutut misisigimanissaq, takuneqarnissaq aamma tusaaneqarnissaq pingaaruteqartuusut. 
Tamanna taamaalilluni aamma toqqissisimanermik, aamma asanninnermik tunineqarluni atas-
suteqarfeqarnissap aamma ilaqutaqarnissap pingaaruteqeassusiannut atassuteqarpoq. Innuttaasut 
oqaatigivaat, tamanna pitsaasumik inuuneqarnermut aamma sumiiffimmi nakooqqutinut qitiusut, su-
miiffimmi ataqatigiinneq aamma tapersersorneqarneq, inuulluataarnermik aamma inuunermi nalilin-
nik pilersitsisartoq, misigisaramikku. Innuttaasut titartagaasa aamma issuaanerit erseqqissisippaat, 
inuunermik nuannarinnillunilu peqqissuunissaq pingaaruteqartuusut. Takussutissiaq 17-imi taku-
neqarsinnaavoq, sammisaq ”Inuulluataarneq aamma inuunermi nalillit” innuttaasut akornanni qanoq 
saqqummersinneqarnersoq.  

 
Takussutissiaq 17: Inuulluataarnermut aamma inuunermi nalilinnut tunngatillugu aallarnisaataasumik isuma-
sioqatigiissitsinernit issuaanerit pingaarnerit. 
 
 

Inuulluataa
rneq 

aamma 
inuunermi 

nalillit 

"Ajornani 
iterluni"

"Takuneqarlunilu 
tusaaneqarnissa
q, aamma qanoq 

innerluni 
aperineqarnissa

q "

"Peqqissutsitsinn
ut suna tamarmi 
ataqatigiippoq, 

aamma 
iluaqutaasutut 

misigisimassaag
ut"

"Pissutsit 
oqaluuserissav

avut, 
toqqorterniarsar

inagit"

"Asanninneq"

"Pissutsit 
uagutsinnik 

aliasutsitsisut 
oqaluuseralugit

"

"Peqqissuuneq"



 
 

62 
 

 

Kalaalimerngit 

Kalaalimerngit Qeqqata Kommuniani nakooqqutitut erseqqissumik saqqummerput. Kalaalimerngit 
pingaaruteqarput, aamma nakooqqummik aamma nalilimmik pilersitsisartutut innuttaasunit isigi-
neqarlutik. Takussutissiaq 18-imi takuneqarsinnaavoq, kalaalimerngit innuttaasunut qanoq isu-
maqarnersut. Innuttaasut erseqqissarpaat, ilaatigut imminut napatissinnaanermut aamma nammi-
neq nerisassanik pinngortitamut aallersinnaanermut tunngassuteqartoq, aammattaaq nerisassat 
pingaaruteqarput, peqqinnartuullutillu nutaajunerat pissutigalugu, aamma katerisimaanerni amer-
lasuutigut qitiusarlutik. Kalaalimerngit aamma kaffillernermi pingaaruteqarput, kulturip ilaatut 
pingaarutilittut aamma sumiiffimmi tikilluaqqusinerujussuup ilaatut innuttaasunit oqaatigineqarlutik.  
 
 

 
Takussutissiaq 18: Kalaalimerngit pingaaruteqassusiannut tunngatillugu aallarnisaataasumik isumasioqatigiis-
sitsinernit issuaanerit pingaarnerit.  
 
Aallarnisaataasumik isumasioqatigiissitsinerit takutippaat, pingaartumik sammisat arfinillit Qeqqata 
Kommuniani nakooqqutitut aamma naleqartitatut saqqummersut. Pinngortitaq ilaatigut uteqqiattumik 
sammineqarpoq, pinngortitami sammisaqartarnerit aamma pinngortitap tunniussinnaasai innuttaa-
sut akornanni nakooqqutitut taaneqarlutik. Tassunga tunngatillugu Qeqqata Kommuniani kalaalimer-
ngit inuunermut pingaarutilimmik ilaapput, pinngortitatut nakooqqutinut aamma peqatigiinnernut ilaa-
llutik. Kulturi aamma oqaatsit aammattaaq innuttaasut inuunerannut pingaarutilimmik ilaapput, 

aamma taakku oqaatigivaat kulturi attakkitsik, aamma kinguaariinnut inuusunnerusunut ingerla-
teqqillugu. Aammattaaq oqaatsit kommunimi naleqartitaapput pingaarutillit. Isumasioqatigiissitsinerit 
ingerlaneranni Qeqqata Kommuniani pitsaasumik inuuneqassagaanni inuuniarnikkut atukkat 
pingaarutilittut saqqummerput. Innuttaasut pisariaqartitatigut imminnut ikioqatigiissinnaagamik, 
aamma sulerusussuseqarluarnertik tulluusimaarutigivaat. Peqataasut aammattaaq oqaatigivaat, 
inuulluataarneq aamma inuunermi nalillit namminerminnut pingaaruteqartuusut. Tamanna ilaatigut 
qanittumik atassuteqarfeqarnermik aamma oqaloqatissaqarsinnaanermik nassataqarpoq. Ilaquttat 
aamma atassuteqarfeqarnerit pingaaruteqassusiat immikkkut aamma sammineqarput, amer-
lasuutigut sammineqartuni tamani aamma sammineqarlutik. Ataatsimoornermut peqataaneq aamma 
sammisaqaqatigiittarnerit Qeqqata Kommuniani naleqartitaallutillu nakoqqutaapput qitiulluinnartut.   

Qeqqata Modelimik suliaqarnermi killiffik tulleq, tak. takussutissiaq 7 (ataani takutinneqartoq) innut-
taasunut, kommunimi sulisunut aamma attuumassutilinnut allanut killiffik 1-imi suliarisimasat 
saqqummiuneqarnissaannik siunertaqarpoq, taamaaliornikkullu suliniutit tigussaasut ineriartortil-
lugit. Qeqqata Modelimi killiffik 2-mi sammineqartut ataasiakkaat nassuiarneqassapput. Tassunga 
ilanngullugit aallarnisaataasumik isumasioqatigiissitsinerit, taakkunanngalu inerniliussat aamma aal-
larnisaataasumik isumasioqatigiissitsinerit tunngavigalugit suliniutit ineriartortinneqarsimasut.  

6 Killiffik 2 – Qulaajaaneq 
suliniutinik kinguneqarpoq 

Takussutissiaq 7: 2020-miit 2022-mut Qeqqata Modelimi sulineq (ukiut siulliit pingasut), killiffinnut agguataagaq.

6.1 Aallarnisaataasumik isumasioqatigiissitsinerit   
Aallarnisaataasumik isumasioqatigiissitsinissanut tunngasumik suleqatigiinnissamut isumaqatigiis-
summi ima allassimasoqarpoq:  
 
”Sammisaqartitsineq 1-imi siunertarineqartoq tassaavoq, peqqissutsimik siuarsaataasumik suliamik 
ataatsimik imaluunniit arlalinnik, kommunimi atugarissaarnerup aamma peqqissutsip sapinngisamik 
pitsaanerpaamik siuarsarnissaa siunertaralugu, aallartinneqarsinnaasumik/nik suussusersiinissaq. 
Suliat taakku suut atorsinnaanerannik misilittakkanit aallaaveqassapput. Misilittakkat taakku kalaallit 
misilittagaannit aallaaveqarsinnaapput, imaluunniit nunat issittut allat, assingusunik misilittagallit 
aamma unammilligassallit, qiviarneqarsinnaapput. Sammisaqartitsinerup ingerlanerani iliuusissatut 
pilersaarummik, suliassaq pineqartoq qanoq aamma qaqugu atuutilersinneqassanersoq, upper-
narsaaserneqassanersoq aamma misissorneqassanersoq pillugit tigussaasumik ineriartortitsisoqas-
saaq. Tassunga ilanngullugit inunnik, suliassaqarfimmik aamma aningaasaqarnikkut isumalluutinik 
akisussaaffimmik erseqqissumik agguataarinertalimmik. Suliassap taassuma ilaatut piginnaasanik 
ineriartortitsinissaq, aamma aningaasanik amerlanerusunik qinnuteqarnissaq pisariaqartinneqarsin-
naavoq. Suliat tunngaviusumik kommunip ataani aallartinneqassapput. Sulialli ilaat nuna tamakker-
lugu suliatut aallartinneqarsinnaapput.” 
 

6.1.1. Sisimiuni aamma Maniitsumi aallarnisarneq  

Qeqqata Kommuniani illoqarfinni marlunni taakkunani aallarnisaataasumik isumasioqatigiissitsiner-
nut attuumassutillit arlalippassuit qaaqquneqarput, tassunga ilanngullugit kommunimi sulisut at-
tuumassutillit. Taakkununnga ilanngunneqarput: Borgmesteri, kommunimi pisortaaneq, atugaris-
saarnermut tunngasutigut aamma ilinniartitaanermut tunngasutigut pisortat, aamma atugarissaar-
nermut ataatsimiititaliami aamma ilinniartitaanermut ataatsimiititaliami siulittaasut. Tamatuma sani-
atigut atugarissaarnermut tunngasutigut suliallit, ilinniartitaanermut tunngasutigut suliallit, sunngif-
fimmi tunngasutigut suliallit aamma kommunimi atorfilittat, aamma illoqarfinni nunaqarfinnilu atuar-
finni pisortat peqataapput. Aammattaaq Timersoqatigiit Kattuffiannit (GIF), UNICEF-imit aamma 
MIO-mit (Kalallit Nunaanni Meeqqat pisinnaatitaaffii pillugit sullissivimmit) aallartitat qaaqquneqar-
put.  
 
Aallarnisaataasumik isumasioqatigiissitsineq ullut marluk sinnerlugit sivisussuseqarpoq. Ullormi si-
ullermi siunertaq pingaarneq tassaavoq Qeqqata Modelimik, aamma killiffik 1-imi paasissutissanik 
katersorneqartunik saqqummiussinissaq. Paasissutissanik katersuinermi inerniliussat, aamma ata-
atsimoorussamik siunertap: ”Meeqqanut aamma inuusuttunut ataatsimoorfiit peqqinnartut aamma 
peqataatitsiffiusut nakussassarneqarnissaat, aamma taanna aqqutigalugu 5.-10. klassini atuartut 
akornanni atugarliornerup aamma aanngajaarniutinik atuinerup pitsaaliorneqarnissaa” kommunimi 
qanoq suleqatigiissutigineqarnerusinnaanera pillugu eqqarsaatersornissamut ullup ingerlanerani pif-
fissaliisoqarpoq. Tamatuma saniatigut suliap ingerlanneqarnerini tamani meeqqat peqataatinneqar-
nissaasa qanoq qulakkeerneqarsinnaanerat, aamma Qeqqata Modelimi sutigut suleqatigiittoqarsin-
naaneranik takusinnaasaminnik GIF-i aamma UNICEF-i saqqummiussipput.  

Aallarnisarnermi ullup aappaani suleqatigiinni sulineq pingaarnertut suliarineqarpoq, suleqatigiit  
peqataasut peqatigiillutik suliassamut, ataatsimoorfiit peqqinnartut aamma peqataatitsiffiusut 
nakussassarneqarnissaannik aamma atugarliornerup pitsaaliorneqarnissaanik pingaarnertut siu-
nertarineqartumut tapertaasussamik inassuteqassallutik. Inassuteqaatit ullormi siullermi namminer-
minnut saqqummiunneqartunit aallaaveqartussaapput, aamma taamaalillutik kommunimi nakooq-
qutinit aamma naleqartitanit tunngaveqassallutik. Naggataatigut ataatsimoorluni eqikkaaneq inger-
lanneqarpoq, inassuteqaatit tamarmik aamma isummersuutit allat, suleqatigiinni kingusinnerusukkut 
eqikkarneqartussanngorlugit uppernarsaaserneqarlutik.  
 

6.1.2 Nunaqarfinni aallarnisarneq 

Suleqatigiit nunaqarfinni aallarnisarnissamik aallaqqaammut pilersaaruteqanngillat. Kisianni su-
leqatigiinni pilertortumik isumaqatigiissutigineqarpoq, illoqarfiit assigalugit HBSC-misissuineq 
aamma aallarnisarneq pillugit nunaqarfinni nalunaaruteqarnissap pingaartinneqarnissaa pingaaru-
teqartoq. Taamaattumik 2021-mi nunaqarfinni ataatsimiinnissanut kommuni aningaasaliivoq, kisian-
nili erseqqissivoq suliassaq nunaqarfinni aamma allaanerussasoq.  
 
Illoqarfinni aallarnisarnermit allaanerusumik suleqatigiit taamaalillutik najoqqutamik nunaqarfinnut 
atugassamik ineriartortitsipput, sumiiffimmi inuiaqatigiinnut amerlanngitsunik inulimmi pissutsinut, 
arlalitsigut illoqarfimmi inuiaqatigiinni pissutsinit allaanerussunut, naleqqussakkamik. Inuussutis-
sarsiorneq, silamik aamma anorimik apeqqutaatitsiffiusoq, internettimut attaviit aalaakkaasuunn-
gitsut, onlinekkut ataatsimiinnernut peqataanissamut periarfiissanik killilersuisut, aamma ulluinnarni 
inuuneq issittumi inuiaqatigiinnut angallannikkut naleqqussarneqarsimasumik qallikkut atugassaqar-
fiusoq assigiinngissutit ilagivaat.  
 
Nunaqarfinni aallarnisarnermut nunaqarfinni aqutsisut aamma nunaqarfinni innuttaasut soqutiginnit-
tut tamarmik qaaqquneqarput. Pissutsit pissutigalugit najoqqutaq naalisarneqarpoq, aammalu ualeq 
unnuttalerlugu ingerlanneqarluni, taamaaliornikkut nalinginnaasumik sulinerup avataatigut angume-
rineqarsinnaasunngorlugu. Peqataasut killiffik 1-imi paasissutissanik katersorneqarsimasunik ualip 
ingerlanerani saqqummiussiffigineqarput, tamatumalu kingorna nereqatigiinnermik aaqqissuussiso-
qarluni. Peqataasut nunaqarfimminni qanoq allanngueqataasinnaanerminnik isummersuutiminnik 
nerereernerup kingorna saqqummiussipput. Aaqqissuussinerup nalaani meeqqat paarineqarnissaat 
aaqqissuunneqarsimavoq, angajoqqaat amerlasuut peqataasinnaanerat periarfissaqartikkumallugu. 
Naggasiutitut eqikkaaneq uppernarsaaserneqarpoq, aammalu unnuup ingerlanerani assiliisoqarluni.    
 
 

6.1.3 Meeqqat peqatigalugit aallarnisarneq  

Nakooqqutit aamma naleqartitat qulaajarneqarnerisut meeqqat aamma allarnisarnermut, inersi-
masunit allaannerusumik, peqataatinneqarput. Najoqqutaq taanna meeqqanut siunnerfilik ”mini-
kick-off”-imik taaneqarpoq.  
 
Mini-kick-off-i aallarniutitut Sisimiuni aamma Maniitsumi ingerlanneqarpoq. Meeqqat qaaqquneqartut 
tassaapput meeqqat Nakuusaaqqaneersut, katillutik meeqqat 38-t, quliniit 14-it tikillugit ukiullit, tak-

kullutik. Mini-kick-off-inut siunertarineqartoq tassaaavoq, Qeqqata Kommuniani sunngiffimmi sam-
misassaqartitsinernut tunngasutigut suliat pillugit meeqqat peqataatinneqarlutillu isummersuutaasa 
paasisaqarfiginissaat.  
Meeqqanut sammisaqartitsineq ingerlanneqarpoq, aallarnisaataasumik isumasioqatigiissitsinerni 
inersimasut inerniliussaasa ilaannik saqqummiiffigineqarlutik. Tamatuma kingorna meeqqat qinnu-
igineqarput, kissaatitik aamma eqqarsaatitik pillugit allaganngortitsillutilluunnit allatut iliorlutik suli-
aqaqqullugit.  
 
Mini-kick-off-i nalunaaquttap akunnerini marlunni, sumiiffimmi atuarfiup avataaniittumi, inger-
lanneqarpoq, meeqqat sumiiffimmi arlaannut attuumassuteqanngitsumiillutik misigisimanissaat pis-
sutigalugu. Meeqqat suleqartigiiaanut agguataarneqarput. Taakku sunngiffimminni sulererusunner-
lutik allaffigisassaminnik pappialamik angisuumik tunineqarput. Tamatuma kingorna apeqqutinik 
pingasunik saqqummiussiffigineqarput: 
 

- Nammineq qinersisinnaasuuguit, sunngiffimmi sammisassat suut atuarfimmi pigineqassa-
galuarpat, illit aamma atuaqativit ornissinnaasaat?  

- Sammisassat suliarisasi qiviarussigit, taakku arlaat angajoqqaasi, qatanngutisi imaluunniit 
aanaakkusi/aataakkusi peqatigalugit suliarisinnaavisigit?  

- Sammisassanik taaneqartunik imaqarsinnaasumik atuarfiup ataani sammineqarsinnaasutut 
neqerorutit kattullugit taaguutissamik siunnersuuteqarneq.   
 

Mini-kick-off-it ingerlanneqarnerisa nalaanni nalunaarsuisoqarpoq, aamma meeqqat suliaat kater-
sorneqarlutik.  
 
Nunaqarfinni meeqqat aammattaaq peqataatinneqarput, aamma suliap sumik imaqarsinnaaneranik 
isummersuutinik taakku tunniussaqarlutik. Kommunip sulisuisa nunaqarfinni aallarnisaataasumik 
isumasioqatigiissinneqarnerani ullormi tassani meeqqanut mini-kick-off ullup qeqqata siorna inger-
lanneqarpoq. Nunaqarfinni meeqqat taamarmik, ukiui apeqqutaatinnagit, qaaqquneqarput, nunaqar-
finni amerlanerni ataatsimut isigalugu meeqqat amerlavallaannginnerat pissutigalugu. Nunaqarfinni 
ataasiakkaani, soorlu Kangaamiuni, meerarpassualimmi, meeqqat 5.klassini atuartut, aamma anga-
julliit kisimik qaaqquneqarput. Mini-kick-off-it nunaqarfimmiit nunaqarfimmut assigiinngissitaalaarput, 
sulisut tamatuminnga isumaginnittut apeqqutaallutik. Tunngaviusumik najoqqutami siunertari-
neqartoq tassaavoq, pinnguarneq, titartaanerit aamma aalalluni pinnguaatit atorlugit atuareernerup 
kingorna meeqqat sunik suliaqarlutik nuannarinerlugu oqaluttuarissagaat. Tamatuma saniatigut 
meeqqat aamma ikinngutitik peqatigalugit, aamma ilaquttatik peqatigalugit sunik suliaqarlutik nuan-
narinerlugu takutissagaat kajumissaarneqarput. Sammisassaqartitsinerit taamaattut qanoq inger-
lanneqarsinnaanersut pillugit tamatuma kingorna meeqqat eqqarsaatersorput. Pinngorartitsinikkut 
kiffaanngissuseqarnissaq titartaanikkut, assilissanik katiterinikkut, videoliatigut assigisaatigullu 
takutinneqarsinnaasoq siunnerfigineqarpoq. Nunaqarfinni allani suliniut alla ”ThinkInuk” aallaavigi-
neqarpoq, taanna ilaatigut eqeqarsartaatsikkut peqqissutsimut tunngasuulluni. Tassunga tunngatil-
lugu meeqqat oqaluuserivaat, sammisaqartitsinerit qanoq ittut nuannaalersittarneraatik, aamma ata-
atsimut isigalugu suut nuannaalersittarneraatik. Mini-kick-off-it ingerlanneqarnerisa nalaanni assi-
liisoqarpoq, aamma meeqqat suliaqarsimagaangata taakku katersorneqartarlutik.   

6.1.4. Aallarnisarnernit inerniliussat 

Sammisassaqartitsitsinerit qulaani taaneqartut ingerlanneqareernerisa kingorna (Sisimiuni, Maniit-
sumi kick-off-init, nunaqarfinni mini-kick-off-init aamma kick-off-init) paasissutissat katersorneqarsin-
naallutillu eqikkarneqarsinnaasarput. Suliat, peqataasunit siunnersuutigineqartut, tallimanngorlugit 
ataatsimoortinneqarsinnaasimapput. Siunnersuutini tamani atuarfik tunngavittut atorneqarsin-
naavoq, taamalu suliat ataqatigiinnissaannut qulakkeerinnilluni.   
 

1. Sunngiffimmi sammisassaqartitsinernut atuarfiup atorneqarneratigut atuarfiup aamma 
sunngiffiup akornanni ataqatigiinnermik annertunerusumik pilersitsineq. Sammisassaqartitsi-
nerni pinngortitaq atorneqassaaq, kinguaariit akornanni peqatigiinnermut aallaaviussallutik 
aamma sumiiffinni naleqartitanut aamma nakooqqutinut atassuserneqarlutik. Tamatumani 
suliffeqarfinnik aamma peqatigiiffilerisunik- aamma sunngiffimmi sulialinnik pioreersunik an-
nertunerusumik suleqateqarnissaq naleqquttuussaaq. Matumani suliffeqarfiit aamma 
peqatigiiffilerinermik- aamma sunngiffilerinermik suliallit pioreersut suleqatiginerunissaat 
naleqquttuussaaq, atuarfimmiit sunngiffimmut ikaarsaarnermi ataqatigiissumik aamma 
ajornanngitsunnguamik pilersitsinissaq, kiisalu sunngiffimmi pitsaasunik neqerooruteqarnis-
sap qulakkeernissaa, ataatsimoorfinnik peqqinnartunik pilersitseqataasumik anguniarlugu, 
ilutigitillugulu atuarfimmi atortulersuutit atorsinnaallugit. Suliaq ”Atuarfik ammasoq - Åben 
skole”-mik taaneqarpoq.  
 

2. Angajoqqaanik suleqateqarneq eqqarsaatigeqqillugu. Ilaqutariit tamakkerlugit atuarfik-an-
gerlarsimaffik-suleqatigiinnermi eqqarsaatigisarlugit, angajoqqaat isumaqatigiissutaat, ukiut 
tamaasa naleqqussarneqartartussat, atuarfinni atorlugit, ukioqatigiiaani tamani angajoqqaat 
siunnersuisoqatigiivinik, atuarfiup iniutaanik aaqqissuussinernut, soorlu nereqatigiinnernut 
atuisinnaasut, pilersillugit.  
 

3. Pisoqarfinni tamani, meeqqat naapittagaanni, qinngasaarisarnermut/pimmatiginnittarnermut 
ataatsimoorussamik periusissiaq: Atuarfik, sunngiffik, peqatigiiffiit, inuussutissarsiortut, on-
line. Periusissiaq innuttaasunut tamanut aamma siammarterneqassaaq, paasisitsiniaanerit, 
ataatsimoorluni oqaloqatigiinnerit aamma iliuuseqarnerit aqqutigalugit. Peqatigiiffiit aamma 
sunngiffimmi suliaqartut suleqatigalugit ataatsimoorfinni pitsaasuni naleqartitat toqqarneqar-
tassapput.   
 

4. Meeqqat aamma ilaqutariit ikiorneqarnissamik pisariaqartitsisut sullinneqartussatut angunia-
gaapput immikkut ittut, neqeroorutini eqqumaffigisassat. Ujartuilluni sulinermi, aamma 
meeqqamik aamma ilaqutariinnik isumaginninnikkut sullissinermi atuarfik tunngavittut ator-
neqarsinnaavoq. Atuarfiup ilaani sunngiffimmi sammisassaqartitsinikkut meeqqat aamma 
ilaqutariit ikiorneqarnissamik pisariaqartitsisut peqataanissaminnut periarfissaqarluassapput.  

 
5. BRND-systemi atorlugu sunngiffimmut tunngasut ataatsimoornissaat aamma ataqatigiissar-

nissaat qulakkeerlugu, kommunimi sunngiffimmi sammisassaqartitsinernut nalunaartarfim-
mut ataatsimoorussamut peqataanissamik nalunaarnissamut periarfissiisumik.  

 



 
 

70 
 

Ilassutitut oqaatigineqarsinnaavoq, immikkoortoq 3 aamma 5-i kommunimi suliniutitut immikkut aal-
lartinneqareermata. Taamaattumik immikkoortut taakku Qeqqata Modelip ilaatut suleqatigiinnit suli-
arineqanngillat.  
 
Inerniliussani takuneqarsinnaavoq, aallarnisaataasumik isumasioqatigiissitsinerit atituumik siam-
marneqarsinnaasimasut, meeqqat aamma inuusuttut inuuneranni pisoqarfiit amerlasuut peqataatin-
neqarlutik. Tassani peqataatinneqarput ilaquttat, ikinngutit, sunngiffik aamma atuarfik, tamarmik si-
samaallutik pisoqarfiusut islandimiut periusianni ilisimaneqartut, ilutigitilluguli siunnersuutit tigussaa-
sut Qeqqata Kommuniani nakooqqutinit aamma naleqartitanit tunngaveqarlutik.    
 
Meeqqat peqatigalugit mini-kick-off-it ingerlanneqarneranni aammattaaq isummersuutit arlallit tunni-
unneqarput, immikkoortunut qulaani taaneqartunut ajunngivissumik naapertuuttut. Aaqqissuussin-
rup ingerlanerani meeqqat amerlasuunik oqariartuuteqarput, suleqatigiinnut ingerlateqqikkusutamin-
nik, nipituumik oqaatigalugit, imaluunniit allallugit: 
 

Nalunneq nuannarisorujussuuara. Tamanna maqaasivara. Naluarput ukioq manna 
nalussinnaanersugut. Nuummisut naluttarfeqarusukkaluarpunga.  
 
Assammik arsartarusuppunga. Anaanavissiama skuunik uannut pisinissaa utaqqiin-
narpara.  
 
Innarluutillit peqataatinnissaat eqqaamassavarput. Innarluuteqaraangata, tusilartuu-
gaangata, tappiitsuugaangata massakkut sammisassaqartitsinernit tamanit illuartin-
neqaannartarput, peqataaffigisinnaasaannik aaqqissuussiniarsarisassaagut.  
 
Atuarfimmi igaffeqaraluarpoq. Atuarfimmi naammassereeraangatta atorneqarneq 
ajorpoq. Aamma maani Sisimiuni igafferujussualimmik allamik soqanngilaq. Taanna 
nerisassiornermik ilinniarnermut atorsinnaagaluarparput. Atorneqaranimi uninngaan-
narpoq.  
 
Timersortarfik aasaanerani matoqqasarpoq, taanna assiginngitsorpassuarnut atorsin-
naagaluarparput. 
 
Atuarnermik nuannarinninngitsoqarpoq, aamma atuarnermut pikkorippallaann-
gitsunik. Kisianni allanik pikkoriffeqarput, soorlu assassornermik imaluunnit piniariar-
nermik. Tamanna ilisimassavaat, inuit isumaqaannartarmata sianiitsuusut aamma 
sumulluunniit atorsinnnaanatik, kisianni taamaanngilaq.  
 
Uagutsinni kaagiliorlunga misilinnikuuara. Nuannerpoq. Kaagi mamarpoq, kisianni 
qalliutaa mamanngilaq.  
 
Aputeqanngikkaangat skaterbanimiittartorujussuuvugut. Nuannersorujussuusarpoq. 
Ukioq tamaat atorsinnaasunngortillugu immaqa arlaannik iliuuseqartoqarsinnaavoq.  
 
Suliarerusutanik suliaqartarnissaq pingaaruteqarpoq. 

Asimut ujaqqanik aallerluta misilinnikuuarput, kingornalu qalipallugit, nuannneqaaq.  
 
Neqerooruterpassuaqarpoq orninneqarsinnaasunik, kisianni uanga inuppassuit 
akornanniinnissara nuannarinngilara, taamaattumik taakunnarneq ajorpunga.  
 
Akisussaaffimmik tigusisoqarpoq. 
 
Meeqqat asanninnermik tunineqarnissaat, aamma tamanna malugisinnaassagaat  
pingaaruteqarpoq.  
 
Naluttarfittaarusuppugut.  

 
Issuaanerit takutippaat, meeqqat ulluinnarni inuunerminni imminnut aamma allanut suut nuannaa-
lersitsisuusarnersut ilisimalluaraat. Taakku oqaatigivaat illoqarfigisaminni atortulersuutinik pit-
saasunik amerlasuunik peqareersoq, atorneqarnissaat ajornannginnerulersinneqarsinnaallutik, 
soorlu piffissap ilaani timersortarfiup atorneqartarneratigut imaluunniit skaterbanip qulisalerneqar-
neratigut, sila qanoq ikkaluarpalluunniit taanna atorneqarsinnaasarniassammat.  
 
Tamatuma saniatigut oqariartuutaanni takuneqarsinnaavoq, meeqqat assigiinngitsuunerat 
eqqumaffigineqassasoq. Ilaat inuit amerlasuut akornanniikkusunneq ajorput, allat assigiinn-
gitsutigut unammilligassaqarput, soorlu tusilartuunikkut, tappiitsuunikkut imaluunniit allatigut, taak-
kulu peqataatinnissaat pitsaanerusariaqarpoq. Aammattaaq oqaluttuarivaat, sunngiffimmi sammi-
sassaqartitsinernut akeqanngitsumik peqataanissamut aporfissaqarsinnaasoq, soorlu peqataasin-
naanissamut atortussat pigineqarnatik. 
 
Meeqqat oqaluttuaat aallarnisarnermi eqikkaanernit inerniliussani, pingaartumik immikkoortoq 1-
imut aamma 4-mut, isummersuutinut pingaarutilimmik tapertaapput.   
 
Aallarnisaataasumik isumasioqatigiissitsinernit inerniliussat kommunalbestyrelsimut ulloq 25. febru-
aari 2021 saqqummiunneqarput, inassuteqaat pineqartoq kommunalbestyrelsimit akuersissutigi-
neqarluni. Inerniliussat tamatuma kingorna Ilinniartitaanermut Ataatsimiititaliamit ulloq 7. juuni 2021 
suliarineqarput, aammattaaq akuersissutigineqarlutik. Akuersissutit taakku Qeqqata Modeli tunng-
avigalugu aallarnisaataasumik isumasioqatigiissitsinerit tunngavigalugit sulianik aallartitsinissamut 
politikkikkut piginnaatitsissutaapput.  
 

6.2 Suliniutit  
Aallarnisaataasumik isumasioqatigiissitsinernit inerniliussat sulianik pingasunik, tulliuttumi taaneqar-
tunik, aamma takussutissiaq 7-imi takutinneqartunik kinguneqarput: Angajoqqaat isumaqatigiis-
sutaat, nunaqarfimmi isumaqatigiissutit aamma najoqqutaq Atuarfik Ammasoq (Åben skole). Suliat 
taakku taamaalillutik aallarnisaataasumik isumasioqatigiissitsinernit inerniliussani immikkoortoq 1-
imut, 2-mut aamma 4-mut tunngassuteqarput, immikkoortoq 3 aamma 5-i kommunimi immikkut su-
liarineqarlutik aallartinneqareernikuummata (qulaaniittoq takuuk). Nunaqarfimmi isumaqatigiissuti-
nut aamma angajoqqaat isumaqatigiissutaannut tunngatillugu atuutilersitsineq suliarineqarpoq, Atu-
arfik Ammasoq (Åben skole) suli ineriartorteqqinneqarnani.  

Qeqqata Modelimik suliaqarnerup aallartinneraniilli kommunip kissaatigisorujussuuaa, angajoqqaat 
akisussaaffiisa, aamma atuartunut angajullernut ataatsimoorfiit peqqinnartut aamma peqataatitsiffi-
usut, aamma aanngajaarniutinik atuinermik pitsaaluinerup siuarsarneqarnissaannik suleqatigiit suli-
neranni tapertaanerisa nakussassarneqarnissaat. Angajoqqaat peqataanerunerat inuusuttut 
aanngajaarniutinik atuinnginnissaannut illersuutitut sunniuteqarsinnaammat, tak. islandimiut periu-
siat, suleqatigiit ataatsimoorlutik aalajangerput angajoqqaanut unnukkut aaqqissuussinernik suli-
aqarniarlutik, angajoqqaat angajoqqaat isumaqatigiissutaannik suliaqassallutik. Angajoqqaanik ata-
atsimiisitsinerit siulliit 2021-mi januaarimi aamma februaarimi ingerlanneqarput. Taamaattumik an-
gajoqqaat isumaqatigiissutaannik suliaqarneq aallarnisarneq sioqqullugu aallartinneqareerpoq, kisi-
anni aallarnisaataasumik isumasioqatigiissitsinerit tunngavigalugit sulianut pinngortunut ilaatin-
neqarluni, aallarnisarluni inerniliussat tunngavigalugit ineriartortinneqarnera pissutigalugu.  
 
6.2.1 Angajoqqaat isumaqatigiissutaat 
Angajoqqaat isumaqatigiissutaannut najoqqutaq Qeqqata Modelip ilaatut 2021-mi ineriartortinneqar-
poq. Najoqqutaqq naammassillugu ineriartortinneqarsimasoq Paarisap nittartagaani nassaari-
neqarsinnaavoq (Paarisa, 2022). Angajoqqaat peqataanerunerat inuusuttut anngajaarniutinik atu-
erannut illersuutinut pissutaasoq uppernarsaaserlugu takuneqarnikuunera tunngavigalugu najoq-
qutaq ineriartortinneqarpoq, kapitali 2.3 takuuk. Najoqqutaq aallaqqaammut illoqarfiit atuarfiini ineri-
artortinneqarpoq, meeqqat akornanni atuagarissaarneq tapersersorniarlugu aamma anngajaarniuti-
nik atuineq pitsaaliorniarlugu angajoqqaat namminneq ataasiakkaatut peqataarusullutik aalajangik-
kaminnik klassini ataasiakkaani isumaqatigiissusiornissaat siunertaralugu.  
 
Angajoqqaanik ataatsimiisitsinerit illoqarfiit atuarfiini pingasuni ingerlanneqarput (ataaseq Maniit-
sumi, aamma marluk Sisimiuni), siullermik 2021-mi upernaakkut, aammalu 2022-mi ukiakkut. Ata-
atsimiinnerit Qeqqata Kommuniani inunnit qitiusumik inissisimasunit, atuarfimmut tunngasunik 
aamma angajoqqaat isumaqatigiissutaannik ilisimasaqarluartunit, kalaallisut oqaasilinnit, aqun-
neqarput. Angajoqqaanik ataatsimiisitsineq katillugit minutsinik 70-inik sivisussuseqassasoq piler-
saarusiorneqarsimavoq, aamma takkuttut apeqqutaatillugit klassikkaarlugit ingerlanneqarlutik. Ata-
atsimiinneq nal. 17-ip missaani allartikkajuttarpoq, taamaattumillu takuttut nereqatigiissinnaanissaat  
pilersaarusiorneqartarluni. Aammattaaq angajoqqaanut tamatuminnga pisariaqartitsisinnaasunut  
meeqqanik paarsineq aaqqissuunneqartarluni. 2022-mi ukiakkut angajoqqaanik ataatsimiisitsinermi 
playmakerinik inniminniisoqarpoq, taakku nutaajupput, playmakerit suliniummit GAME Green-
landimeersut (tamatumani inuusuttut kajumissutsiminnik suliaqartut pingaarnertut suliaqartuullutik) 
sammisassaqartitsinernik aamma pinnguarnernik meeqqanut aamma inuusuttunut sammititanik 
aaqqissuussisuullutik (taanna suliutip Ataatsimoorluta Aalasa – Bevægelse i Fællesskabip ilagivaa). 
Angajoqqaat ataatsimiinnerisa nalaanni Playmakerit meeqqat aliikkusersorneqarnissaannut ator-
neqarput. Angajoqqaanik ataatsimiisitsinerit peqataaffigineqarnerunissaat anguniarlugu meeqqanik 
paarsineq aamma unnukkut nereqatigiinnerit eqqunneqarlutik.   
 
Aallarniutitut HBSC-kisitsisinik nutaanerpaanik aamma angajoqqaat isumaqatigiissutaannut najoq-
qutaq pillugit angajoqqaat saqqummiiffigineqarput. Tamatuma kingorna sammisat assigiinngitsut 
toqqarneqarput, atuartut peqqissusiisa aamma atugarissaarnerisa siuarsarnissaannut pingaarutilit-
tut angajoqqaat isumaqatigiissuteqarfigisassatut pingaarutilittut isumaqarfigisaat. Angajoqqaat suli-
aqarnerminni atugassaannik, sammisanik assigiinngitsunik imalimmik, tunineqaput (soorlu ataatsi-

moorfiit peqataatitsiffiusut, aaqqissuussamik sunngiffimmi sammisassat, ikinngutit, qinngasaari-
neq/pimmatiginninneq, aneernissamut- aamma innarnissamut piffissaliussat, anngajaarniutinut 
aamma tupamut killissat erseqqissut). Sammisani taakkunani assigiinngitsuni ikiorsiissutitut 
apeqqutit aamma isumaqatigiissutinut assersuutit ilaapput, angajoqqaat isumaqatigiissutinik aala-
jangersimasunik oqaasertaliillutillu allaganngortitsinissaannut ikiuutaasussat. Naggasiutitut isu-
maqatigiissutigineqarpoq, angajoqqaat isumaqatigiissutaat qaqugu angajoqqaaqatigiinnit eqqartoq-
qinneqassanersut.   
 
Angajoqqaat ataatsimeereernerisa kingorna inaarutaasumik angajoqqaat isumaqatigiissutaat an-
gajoqqaanut peqataanngitsunut, oqaaseqaateqarnissamik periarfissaliilluni, akuerisassanngorlugit 
nassiunneqarput. Angajoqqaat isumaqatigiissutaat ukiup ataatsip qaangiunnerani qaqeqqinneqar-
poq, tamatumani angajoqqaat oqaloqatigiissutigisinnaallugu isumaqatigiissutip eqqortinniarnera 
qanoq issimanersoq, aamma pisariaqarfiatigut isumaqatigiissut naleqqussarlugu.  
 
Angajoqqaat isumaqatigiissutaat meeqqat ulluinnarni inuuneranni ajornartorsiutit pingaarutillit an-
gajoqqaat ataatsimoorlutik oqaloqatigiissutiginissaannut atortussaavoq ikiuutaallunilu taper-
sersuutaasussaq, taamaaliornikkullu klassimi isumaqatigiissutinik aamma malittarisassanik ataa-
siakkaanit peqataaffigineqartussanik tigussaasunik isumaqatigiissusiorlutik. Ilutigitillugu angajoq-
qaat akunnerminni pitsaasumik atassuteqarnissamik pilersitsinissamik periarfissinneqarput, 
taamaaliornikkullu angajoqqaat akornanni atassuteqarfik nukittooq pilersillugu. Angajoqqaat akun-
nerminni pitsaasumik ataatsimoorfeqarnerat meeqqat akunnerminni pitsaasumik ataatsimoorfeqar-
nerannik aamma kinguneqarsinnaavoq. Angajoqqaat suliniummik ataatsimoorussisut meeqqat 
malugigunikku, taava tamanna aamma taakkununnga siaruaatissaaq. Angajoqqaat isumaqatigiis-
sutaannut najoqqutaq tamarmi aammattaaq sumiiffimmi nakooqqutinit aamma naleqartitanit tunnga-
veqarpoq. Angajoqqaat isumaqatigiissutaat soorlu meeqqat qanoq iliorlutik pinngortitamiinnerusin-
naanerannut, klassimi ataatsimoorluni nereqatigiittarnissanut il.il. tunngasinnaapput.   
 
Angajoqqaat isumaqatigiissutaat apeqqutit akisassat elektroniskiusut atorlugit nalilersorneqarput, 
angajoqqaat ataatsimeereernerisa kingorna akissuteqarfigineqarlutik. Angajoqqaat, ataatsimiisitsi-
nernut peqataanngitsut, intranetti aqqutigalugu apeqqutit akisassat iserfigisinnaavaat, taamaalior-
nikkullu aamma angajoqqaat ataatsimiinnermut sooq peqataannginnerat pillugu paasissutissanik ka-
tersuisoqarluni. Angajoqqaat akissutaat pingaarnertut pitsaasuusimapput, taamalu suleqatigiit 
najoqqutamik taassuminnga suliaqaqqinnissaat nakussassarlugu. Apeqqutit akisassat nalilersui-
nermi atortuupput pitsaasut, najoqqutap naleqqussarnissaanut pisariaqarfiatigut atorneqarsinnaa-
sut.    
 
Angajoqqaat isumaqatigiissutaasa kommunimit aallaaveqarnerulernissaannut Qeqqata Kommuni-
ani kommunalbestyrelsi piginnaatitsissummik tunniussaqarnikuuvoq, isumaqatigiissutit atuutilersin-
neqarnissaannik atuarfiit pisortaat maanna akisussaaffeqalerlutik.  
 
6.2.2 Nunaqarfinni isumaqatigiissutit  
Nunaqarfinni ataatsimiisitsinernut aamma nunaqarfinni isumaqatigiissutinut siunertaq tassaavoq, 
meeqqat aamma inuusuttut pitsaasumik aamma toqqissisimanartumik nunaqarfimmi peqqin-
nartumik aamma peqataatitsiffiusumik avatangiiseqarlutik peroriartornissaasa qulakkeerneqarnis-
saannut nunaqarfimmi innuttaasut tamarmik eqeersimaarlutik peqataanissaat.  

Nunaqarfimmi isumaqatigiissutinut isumassarsiaq pinngorpoq angajoqqaat isumaqatigiissutaasa 
nunaqarfinni ineriartorteqqinneqarnerannut atatillugu, isumaqatigiissutit pinngortinneqarneranni an-
gajoqqaat kisiisa peqataatinnerannut taarsiullugu nunaqarfiup tamarmi peqataatinneqarnissaa 
amerlasuutigut pitsaasuusussaalluni. Inuiaqatigiinni mikisuni ataqatigiinnertut aamma akisussaaffi-
geqatigiinnertut ittoq piusarpoq, taamaattumik meeqqat aamma inuusuttut nunaqarfinniittut atuga-
rissaarnerannik pitsaanerulersitsisussamik inuiaqatigiit tamakkerlutik pisussaaffiliisumik isu-
maqatigiissusiornissaat pitsaasuussaaq, angajoqqaat kisimik taamaaliornissaannut taarsiullugu.    
 
Nunaqarfinni isumaqatigiissutit nunaqarfinni aallarnisarnermit (kap. 6.1.2 takuuk) aamma angajoq-
qaat isumaqatigiissutaannut najoqqutaq tunngavigalugit ineriartortitseqqiineruvoq. Kommunip nam-
mineerluni, Paarisamit aamma Innuttaasut Peqqissusiannik Ilisimatusarfimmit tapersersorneqarluni, 
nunaqarfinni ataatsimiisitsinerit 2021-mi ingerlappai, COVID-19-i pillugu killilersuutit pissutigalugit 
Paarisa aamma Innuttaasut Peqqissusiannik Ilisimatusarfik najuullutik peqataasinnaangimmata. Su-
leqatigiit 2022-mi oktobarimi aamma novembarimi (Qeqqata Kommunianit, Paarisamit aamma In-
nuttaasut Peqqissusiannik Ilisimatusarfimmit peqataaffigineqartumik) nunaqarfiit tallimat tikeraar-
paat: Sarfannguit, Itilleq, Kangerlussuaq, Atammik aamma Kangaamiut. Nunaqarfik Napasoq Qe-
qqata Kommuniata nammineq kingusinnerusukkut tikeraarpaa.   
 
Isumaqatigiissutinut siunertarineqartoq tassaavoq, meeqqanut aamma inuusuttunut ataatsimoorfiit 
toqqissisimanartut aamma peqataatitsiffiusut pilersinnissaasa qulakkerneqarnissaat, aamma an-
gajoqqaat isumaqatigiissutaat assigalugit ataatsimoorfinnut pitsaasunut assersuutit pitsaasut 
aamma ataatsimoorluni akisussaaffeqarnerup takutinnissai. Nunaqarfinni isumaqatigiissutit nakooq-
qutinit aamma naleqartitanit nammineq ilusilersueqataaffigisanit, aamma HBSC-misissuinermit nu-
taanerpaamit tunngaveqarput.   
 
Ataatsimiinnerit sulereernerup kingorna, nal. 17-imiit 20-mut, illumi ataatsimoorussami, atuarfimmi, 
katersortarfimmi imaluunniit timersortarfimmi ingerlanneqarput. Ataatsimiinnerup nalaani unikkallar-
nermi tamanut nerisassanik sassaallisoqartarpoq. Inersimasut ataatsimiinneranni meeqqat sammi-
sassaqartinniarlugit Timersoqatigiit Kattuffiat aamma playmakerit peqataapput. Amerlasuutigut tak-
kuttut amerlasarput, meeqqat 25-t 50-illu akornanni amerlassusillit peqataasarlutik. HBSC-kisitsisit 
nutaanerpaat, kiisalu nakooqqutit aamma naleqartitat pillugit saqqummiinerit tunngavigalugit isu-
maqatigiissutissatut siunnersuutit innuttaasut suleqatigiiaani eqqartorpaat. Tamanna isumaqatigiis-
sutinik arlalinnik kinguneqarpoq, kingorna taasinikkut ukiup tulliuttup ingerlanerani peqqissutsimik 
siuarsaataasumik aamma pitsaaliuinermik suliaqarnissami isumaqatigiissutinik sisamanut-tallimanut 
ikilisinneqarlutik. Isumaqatigiissutit taakku sisamat-tallimat pingaarnersiorneqarput, kingornalu sam-
misassap pineqartup aallartinnissaanut ulluliillunilu piffissamik isumaqatigiittoqarluni. Isumaqatigiis-
sutini, soorlu qinngasaarisarnerup/pimmatiginnittarnerup annikillisinneqarnissaa, aanngajaarniutinik 
atuinerup annikillisinneqarnissaa, meeqqat aamma inuusuttut innarnissaannut piffissat, kiisalu kin-
guaariit akornanni peqatigiilluni sammisassat arlallit eqqartorneqarput. Tassannga sammisassaqar-
titsinerit aallartinneqartussatut kissaatigineqartut soorlu tassaapput sumiiffimmi isiginnaartitsinermut 
peqatigiiffik, ullut apummik ilusilersuiffiusartut, cykkilertarfik, unnuarissat, nipilersornermik ilinniartit-
sineq kiisalu inuusuttunut internettikkut atuartitsineq/pikkorissartitsineq. Nunaqarfimmi isu-
maqatigiissutit ukiut tamaasa malinnaaffigineqarput, isumaqatigiissutit tassunga atatillugu naliler-
soqqinneqartarlutik.  

Nunaqarfimmi isumaqatigiissutit suleqatigiinnit kingorna nalilersorneqarput, suliap ingerlanneqarne-
rata aamma isumaqatigiissutit ilusilersorneqarnerat misissorneqarlutik, aamma misilittakkat alla-
ganngortinneqarlutik. Aammattaaq apeqqutinik akisassanik nunaqarfinnut nassiussuisoqarpoq, 
aaqqqissuussaq pillugu nunaqarfimmiut isiginninnerat paasisaqarfigiumallugu. Plakatit QR-kodillit 
aamma nunaqarfiit Facebookimi qupperneri aqqutigalugit ingerlatitseqqinnikkut tamanna inger-
lanneqarpoq. Apeqqutit akisassat nalilersuinermi atortuupput pitsaasut, najoqqutap naleqqussarnis-
saanut pisariaqarfiatigut atorneqarsinnaasut. Nunaqarfinni isumaqatigiissutinut najoqqutassaq 
tamakkiisoq suli suliarineqarpoq, 2023-llu ingerlanerani naammassineqassasoq naatsorsuutigi-
neqarluni.   
 
Nunaqarfinni isumaqatigiissutit kommunimit aallaaveqarnerulernissaannut Qeqqata Kommuniani 
kommunalbestyrelsi piginnaatitsissummik tunniussaqarnikuuvoq, tak. kap 3.2, isumaqatigiissutit 
atuutilersinneqarnissaannik sunngiffimmi sammisassaqartitsinermi pisortat, pitsaaliuinermut siun-
nersortit suleqatigalugit maanna akisussaaffeqalerlutik.  
 
 
6.2.3 Najoqqutaq Atuarfik Ammasoq (Åben Skole) 
  
Aallarnisaataasumik isumasioqatigiissitsinerit inernerisaannik najoqqutamut Atuarfik Ammasoq-mut 
(Åben skole) isumassarsiaq pinngorpoq, aamma suleqatigiit kommunalbestyrelsimit piginnaatin-
neqarnermikkut najoqqutap nassuiarnissaanik suliamik ingerlatitseqqillutik.  
 
Najoqqutap taaguutaatigut takuneqarsinnaasutut, atuarfik meeqqanut aamma ilaqutariinnut sunngif-
fimmi sammisassaqartitsinikkut ammaanneqarlunilu atorneqarsinnaanngussaaq. Eqqarsaatigi-
neqartoq tassaavoq, peqatigiiffiit- aamma sunngiffimmut tunngasunik suliaqartut, suliffeqarfiit 
aamma attuumassutillit aamma suleqatigisat allat suleqatiginerisigut tamanna atuarfimmiit sunngif-
fimmut ataqatigiissumik aamma ajornanngitsunnguamik ikaarsaarnermik pilersitsissasoq. Atuarfiit 
amerlasuutigut ajunngilluinnartunik atortulersuuteqartarput, soorlu silami inissat, atuarfiit igaffii, san-
naviit il.il., aamma sunngiffimmi atorneqarsinnaasut. Atuarfik amerlasuutigut qiterpasissumi inissisi-
masarpoq, meeqqat tamarmik ajornanngitsumik siumut utimullu ingerlaffigisinnaasaannik. Ilutigitil-
lugu sunngiffimmi sammisassat aamma tikikkuminarnerulersinnaapput, ullormut atuarfiusumut na-
linginnaasumut sivitsuinertut inissisimalissappata, meeqqat angerlaqqaarlutik sunngiffimmi sammi-
sassanut assigiinngitsunut ornigussinnaanissaannut taarsiullugu. Pissutsit qulaani taaneqartut aam-
mattaaq meeqqanit aamma ilaqutariinnit ikiortarialinnit atorneqarsinnaanerat ajornannginnerulersis-
savaa.  
 
Suliamut siunertarineqartoq tassaavoq, meeqqat tamarmik ataatsimoorfinnut peqqinnartunut 
aamma peqataatitsiffiusunut, atuarfimmi aaqqissuussamik sammisassaqartitsinernik neqeroorutit  
aaqqissuussat aqqutigalugit, ajornanngitsumik atuisinnaanngornissaat. Siunertarineqartoq tas-
saavoq, meeqqanut atugarissaarnermik aamma peqqinnermik siuarsaataasumik, aamma 
qinngasaarinermik/pimmatiginninnermik pitsaaliuissutaasumik, ilutigitillugulu kinguaariit akornanni 
peqatigiinnermut tapertaasumik avatangiisilimmik pilersitsinissaq. Suliani sullinneqartussatut siun-
nerfigineqartut tassaapput meeqqat, atuartut ukiuinik ukiullit, tamarmik, aamma taakku ilaqutaat, 
meeqqat aamma ilaqutariit ikiortariallit immikkut sullinneqartussatut siunnerfigineqarlutik inissisimal-
lutik.  

Najoqqutaq ataani taaneqartunut tigussaasumik tapertaassaaq: 
 

- Meeqqat aamma inuusuttut amerlanerusut aaqqissuussamik sunngiffimmi sammisassanut 
peqataanerulernissaat  

- Sammisassanik ilaqutariinnut naleqquttunik neqerooruteqarneq 
- Sulisut qinngasaarinermik/pimmatiginninnermik pitsaaliuisinnaassasut, aamma peqqissutsi-

mut- aamma atugarissaarnermut siuarsaataasumik sulillutik 
- Aaqqissuussanik sunngiffimmi sammisassaqartitsinernik neqerooruteqarneq, meeqqat 

oqaloqatiginerisigut ineriartortinneqarsimasunik aamma sumiiffimmi periarfissanit, nakooq-
qutinit aamma naleqartitanit aallaavilinnik 

- Neqeroorut ilaqutariinnit ikiortarialinnit atorneqassasoq 
- Qeqqata Kommuniani kajumissutsimik sulerusussuseqarneq nakussarneqassasoq, aamma 

sunngiffimmut tunngasut ataatsimoornissaat aamma ataqatigiinnissaat qulakkeerlugu  
 
Atuarfik Ammasoq (Åben skole) naleqartitanik aamma tunngavinnik arlalinnik aallaaveqassaaq. Ata-
atimoorfinni peqqinnartuni aamma peqataatitsiffiusuni kikkut tamarmik tikilluaqqusaapput, aamma 
peqatigiinnerup, sammisassap isumalimmik tunngaveqartup, pitsaasuunissaanut tamarmik akisus-
saaffimmik tigusissallutik. Inoorusussutsimik, inuunermik nuannarinninnermik, iliuuseqarsinnaassut-
simik aamma ulluinnarni nukissaqassutsimik nakooqqusiisut, kiisalu meeqqanut ataqatigiissumik 
aamma inuunerup isumaanik pilersitsisut aallunneqassapput. Qitiulluinnarpoq Atuarfik Ammasoq 
(Åben skole) pujortarfiunanilu qinngasaarinertaqassanngimmat/pimmatiginninnertaqassanngimmat.  
 
Sammisassaqartitsinerit inersimasunit toqqissisimanermik pilersitsisunit aqunneqassapput, aamma 
sumiiffimmi naleqartitanit aamma nakooqqutinit tunngaveqassallutik. Sammisassaqartitsinerit 
meeqqat aamma ilaqutariit oqaloqatigiinerisigut toqqarneqartassapput, aamma peqataaffiginissaan-
nut pissarsiariuminartuullutillu akeqassanngillat. Sammisassaqartitsinerit ilaat atuarfimmi pisinnaap-
put, sammisassaqartitsinerit ilaat pinngortitami pisinnaallutik, kisianni atuarfik katersuuffittut/naapit-
tarfittut atorlugu. Sammisassaqartitsinerit peqatigiiffiit suleqatigalugit pilersaarusiorneqartassapput. 
Tassunga ilanngullugit taaneqarsinnaapput: nipilersornermik ilinniarfik, timersoqatigiiffiit, kommunip 
sunngiffimmi neqeroorutai, SFO-t/inuusuttunut klubbit, timersortarfik aamma kajumissutsiminnik su-
liaqartut.   

Qeqqata Kommuniani sammisanut allanut ataqatigiinnerit 

Pingaaruteqarpoq, kommunip iluani suliat nutaat ataqatigiissarneqarlutillu suliaareersunut ata-
qatigiissumik suliarineqartarnissaat, tamanna aamma Atuarfik Ammasoq-mut (Åben skole) atuup-
poq. Pingaartumik Atuarfik Ammasoq (Åben skole) AKO-mut – kommunimi suliniut, atuarfiup aamma 
sunngiffiup sunniivigeqatigiinnerannut tunngasumut aallartinneqareersumut, ataqatigiissinnissaa tul-
luartuussaaq. Tamatuma saniatigut suliat tulliuttumi taaneqartut Atuarfik Ammasoq-p (Åben skole) 
ineriartortinneqarneranut naleqquttuusinnaapput:  
 

- Inuunerissaarneq - Det gode liv  
- Pisinnaatitaaffiit pillugit atuarfiit  
- Suliniut Piujuartitsinermik ilinniartitsineq 
- Kommuni Qinngasaariffiunngitsoq/pimmatiginniffiunngitsoq 

Inuunerissaarneq - Det gode liv-ip ataani Siunissaq pujortarfiunngitsoq 



 
 

77 
 

- Meeqqat ataatsimeersuarneranni Nakuusaaqqat inassuteqaataat 
- Ataatsimoorluta Aalasa – Bevægelse i fællesskab (GIF-imit aamma UNICEF-imit aqun-

neqartoq) 
 
 
Immikkoortoq 3.2-mi nassuiarneqartutut Atuarfik Ammasoq (Åben skole) ineriartortinniarlugu su-
leqqinnissaq Qeqqata Kommuniani kommunalbestyrelsimit ulloq 25. februaari 2021-mi akuersis-
sutigineqarpoq. Najoqqutaq aammattaaq kommunimi tunngaviusumik suleqatigiinnissamik isu-
maqatigiissummut naapertuuppoq, tassani takuneqarsinnaalluni atuarfiit atuareernerup kingorna or-
nittakkatut atorneqarnerussasut (Qeqqata Kommunia, 2021). 
 

Ataatsimoorluta Aalasa – Bevægelse i fællesskabimik suleqateqarnissamut periar-
fissat pitsaasut 

Qeqqata Kommuniata aamma Timersoqatigiit Kattuffiata (GIF) Ataatsimoorluta Aalasa – Bevægelse 
i fællesskab pillugu suleqatigiinnissamik isumaqatigiissutaanni najoqqutami Atuarfik Ammasoq-mi 
(Åben skole) immikkoortut qitiusut takuneqarsinnaapput. Taamaaliortoqarpoq, Qeqqata Kommu-
niata kissaatigimmagu, suliniutit taakku akornanni suleqatigiittoqassasoq. GIF-itut ittunik suliallit Atu-
arfik Ammasoq-mut (Åben skole) peqataatinneqarnissaat naleqquttorujussuuvoq, aamma tunngaviit 
amerlasuut, Qeqqata Modelimi pilersinneqarsimasut, sulialinnit allanit ineriartorteqqinneqarnissaat  
naleqquppoq. Qeqqata Modelip aamma Ataatsimoorluta Aalasa – Bevægelse i fællesskabip akorn-
anni sunniivigeqatigiinneq annertunerusoq pilersinneqarsinnaavoq. Tamanna ilaatigut suliniutit 
taakku akornanni ukiumut ataasiarluni-marloriarluni, suliniutit ataqatigiissarlugit, ataatsimeeqatise-
rinninnikkut pisinnaalluni.   

Ukiuni kingullerni pingasuni Qeqqata Modelimik suliaqarneq ineriartorsimavoq, aamma suliniutinik 
tigussaasunik kingunilimmik, siunertamut pingaarnermut iluaqutaasumik, tassa Qeqqata Kommuni-
ani meeqqat amerlanerusut atugarissaarlutik aamma ataatsimoorfinni peqqinnartuni aamma isu-
malinni peqataassasut, aamma aanngajaarniutinik atuisut ikinnerussasut. Ilutigitillugu suleqatigiit an-
nertuumik anguniarsimavaat, angajoqqaat isumaqatigiissutaannik siunnerfilimmik suliani angajoq-
qaat peqataanissaat, aamma Kalaallit Nunaanni akuliuffiginninnikkut ilisimatusarnermi, aamma ilisi-
matusartut aamma sumiiffimmi inuiaqatigiit pilersitseqatigiinneranni ilisimasanik nutaanik suleqatigiit 
pilersitsillutik. Nalunaarusiaq una ukiut kingulliit pingasut ingerlareerneranni killiffissiuinertut isigi-
neqassaaq, tamatuma kingorna suleqatigiinnermut isumaqatigiissut maannakkutut iluseqarluni 
atorunnaassalluni.  
 
Qeqqata Modeli assersuutissaavoq, qanoq suliaqarnikkut aamma sumiiffimmi inuiaqatigiit, Islandimi 
misilittakkat, aamma suliassaqarfiup iluani ilisimatusarneq piusoq aallaavigalugit kalaallinut tunnga-
tillugu peqqissutsimik siuarsaanermi periutsimik pilersitsisoqarsimanersoq. Qeqqata Modelimut 
pingaaruteqarluinnarpoq, sumiiffippiamut Qeqqata Kommunianut periutsitut pilersinneqarsimanera, 
aamma suli pingaarnertut Qeqqata Kommunianik suleqateqarnikkut pilersinneqarsimanera. Su-
leqatigiinneq ukiut pingasut qaangiuttut ingerlaneranni ineriartorsimavoq, aamma suliap ingerlane-
ratut isigineqassaaq, suleqatigiit suleqatigiittut imminnut nassaaralutillu atassuteqarfinnik ineriartor-
titsisimallutik. Suleqatigiinni suleqatigiit pingasut tamarmik immikkut piginnaasaqarfitik atorlugit tun-
niussaqarsimapput, aamma peqatigiilluta periutsimik ineriartortitsisimanerput pisinnaalersillugu, su-
leqatigiinni suleriaatsimut nutaamut tapertaasumik. Periaaseq Kalaallit Nunaanni innuttaasut peqqin-
nerulernissaat anguniarlugu Inuuneritta III-mik suliaqarnermi siammarneqarsinnaavoq, aamma ata-
atsimut isiginnilluni, sumiiffimmi pissutsinik aallaaveqarluni, allanik suliniuteqarsinnaanermik piler-
sitsivoq.  
 
Qeqqata Modelimi tunngaviit pingaarnerit aallaavigalugit sumiiffinni nakooqqutit aamma naleqartitat 
qulaajarneqarput, aamma taakku sumiiffimmit aallaavilimmik aamma isumaqarluartunik innut-
taasunut peqqissutsimik siuarsaalluni sulianut tunngaviliisuupput. Innuttaasut suleqatigalugit su-
leqatigiit suliniutinik tigussaasunik, aamma suliniutissatut siunnersuutinik ineriartortitsipput. Innuttaa-
sut qanimut tunngavigalugit, aamma nakooqqutit allaavigalugit sulineq tamanna Qeqqata Kommu-
niani innuttaasunit soqutigineqarlunilu tikilluaqquneqarpoq. Erseqqippoq, innuttaasut qanimut 
peqatigalugit peqqissutsimik siunarsaanermi nakooqqutit tunngaviginerullugit sulineq innuttaasut 
akornanni suliniummut peqataanissamik nutaamik kajumissuseqalersitsisoq. Qeqqata Modelimik su-
liaqarnermi erseqqissivoq, atuarfik pitsaaliunermik suliaqarnermi pisoqarfittut atussallugu piukkun-

7 Eqikkaaneq aamma 
inassuteqaatit  

naateqartoq, meeqqat ulluinnarni inuunerminni piffissap annerpaartaa tassaniittarnerat pissuti-
galugu. Atuarfiup pitsaaliuinermik suliaqarnermi pisoqarfittut atorneqarnera ilaqutariinnik ikiorneqar-
nissamik pisariaqartitsisunik attaveqarnissamut pitsaanerusumik aamma periarfissaqalersitsissaaq, 
kisianni suli ujartuilluni sulineq ingerlanneqassaaq, pitsaaliuinermik suliaqarnermi sullinneqartus-
satut siunnerfigineqartut taakku peqataanerunissaat anguniarlugu. Qeqqata Modelimik suliaqarne-
rup aammattaaq takutippaa, kommunimi meeqqanut aamma inuusuttunut sammisassaqartitsinissaq 
annertuumik aallunneqareersoq, kisianni taakku annertunerusumik ataqatigiissarneqartariaqartut, 
suliat imminnut qaleriaannissaat pinngitsoortinniarlugu. Tamanna atuutilersitsarnermi isumalluutit 
pigineqartut pillugit misissueqqissaarnermi, Qeqqata Modeli tunngavigalugu Innuttaasut Peqqissu-
siannik Ilisimatusarfimmit suliarineqartumi, aamma immikkut saqqummiussatut atuarneqarsin-
naasumi (Ottendahl et al., 2023), qitiusumik aallunneqarpoq.  
 
Suliat tigussaasut, angajoqqaat isumaqatigiissutaasut aamma nunaqarfimmi isumaqatigiissutitut it-
tut, meeqqat aamma inuusuttut akornanni atugarissaarnerulernissap aamma aanngajaarniutinik 
atuinerup annikillisinneqarnissaat pillugit sumiiffinni inuiaqatigiinnik aamma angajoqqaanik peqataa-
nerulersitsisinnaasimapput. Najoqqutaq Atuarfik Ammasoq (Åben skole) suli ineriartortinneqarpoq, 
aamma tamatuma qanoq ingerlateqqinneqarnissaa suli nalunarpoq. Najoqqutap allanut tunngatil-
lugu ingerlateqqinneqarsinnaanissaa periarfissaqarsinnaavoq, soorlu AKO-mi imaluunniit GIF-i su-
leqatigalugu.  

 
7.1 Suliap ingerlateqqinnissaanut inassuteqaatit 
 
Ukiuni kingullerni pingasuni Qeqqata Modelimik suliaqarnermi suleqatigiinnissamut isumaqatigissut 
aallaaviusimavoq, piffissami 2022 ilanngullugu ukiuni pingasuni ingerlanneqarsimasoq. Anguniak-
katta ”Qeqqata Kommuniani meeqqat amerlanerusut atugarissaarlutillu ataatsimoorfinnut peqqin-
nartunut aamma isumaqarluartunut peqataassasut, aamma aanngajaarniutinik atuisut ikinnerussa-
sut (...)”, qanoq angusinnaatigineripput oqaatigissallugu suli siusippallaarpoq, kisianni sulineq maan-
namut peqqissutsimik siuarsaanermik attanneqarsinnaasumik pilersitsinermik kinguneqarpoq. Su-
leqatigiit suliniummi angusaqartorujussuusimapput, aamma suliniutinik tigussaasunik pilersitsiviusi-
masumik.  
 
Qeqqata Modelimik suliap ingerlateqqinnissaanut inassuteqaatit: 
 
 

(1) Inassutigineqarpoq, suliat, Qeqqata Modelip ataani aallartinneqartut, sumiiffimmi nakooqquti-
nit aamma naleqartitanit aallaveqartassasut. Suliat maannamut suliniummi angajoqqaanik 
peqataatitsinissap aamma sumiiffinni inuiaqatigiinnik peqataatitsinissap qulakkeerneqar-
nerannik kinguneqarput. Angajoqqaat aamma sumiiffinni inuiaqatigiit sumiiffinni nakooqqutini 
aamma naleqartitani pingaarutilimmik inissisimapput, peqqissutsimik siuarsaalluni akuliuffi-
gininnerni tunngavissatut illoqarfinni aamma nunaqarfinni innuttaasunit, Nakuusaaqqanit, 
kommunimi sulisunit aamma peqatigiiffinnit suussusersineqartunik.  Tamatumunnga tunnga-
tillugu nakooqqutit aamma naleqartitat arlarllit siunissami iluaqutaasumik atorneqarsinnaap-
put, taamaaliornikkut ataatsimut isinnilluni sulineq angusinnaajumallugu.  

(2) Inassutigineqarpoq, Qeqqata Modelimik suliat suli atuutilersinneqarsimanngitsut ineri-
artorteqqinneqarlutillu atuutilersinneqassasut, assersuutigalugu suliniutini allani ingerla-
teqqillugit. Soorlu Atuarfik Ammasoq (Åben skole), suleqatigiinnit ineriartortinneqarsimasoq,
kommunip Timersoqatigiit Kattuffiannik anguniagassatut takorluukkamik isumaqatigiis-
suteqarnerata (2022-2025) ilaatut ilanngunneqarsimavoq. Tamanna meeqqat aamma inu-
usuttut amerlanerusut ataatsimoorfinni peqqinnartuni aamma peqataatitsiffiusuni
peqataanissaminnut periarfissaqarnerulernissaannut pingaarutilimmik kinguneqarsin-
naavoq. Pisariaqarporli suliassaqarfiit assigiinngitsut akornannni ataqatigiissaarisoqarlunilu
suleqatigiittoqarnissaa, tamannalu assersuutigalugu ima anguneqarsinnaavoq:

a. Ataatsimoorluta Aalasa Bevægelse i fællesskabimi, Qeqqata Modelimi aamma Inuu-
nerissaarneq - Det gode livimi suleqatigiissitanik ataatsimiisitsinernik kommuni uki-
umut ataasiarluni/marloriarluni aaqqissussisarluni, tamarmiulluni imminut naatsor-
suutigisat aamma suleqatigiissinnaanermut periarfissat eqqartorneqarlutillu ata-
qatigiissarneqarlutik. Tamanna suliniutit akunnerminni imminnut tapersersoqatigin-
nissaasa qulakkeernissaannut pisortaqatigiinnut aamma taamatut kommunalbesty-
relsimut periarfissaqalersitsissaaq.

b. Qeqqata Kommuniani nakooqqutit aamma naleqartitat pillugit suleqatigiit ilisimasaat
Ataatsimoorluta Aalasa – Bevægelse i fællesskabip iluaqutaasumik peqataatissin-
naavai, aamma taakku suliniummut atatillugu sunngiffimmi sammisassanut kulturik-
kut naleqquttunut aallartinneqartunut isumassarsiorfiusinnaallutik.

(3) Inassuteqaatigineqarpoq, suliat atuutilersinneqareersimasut attaneqarsin-
naasunngortinnissaat aallunneqassasoq, kommunip ingerlatsinikkut suliassaanut suli
peqataatinneqarsinnaaniassammata.

a. Nunaqarfinni isumaqatigiissutinut tunngatillugu pingaaruteqarpoq, isumaqatigiissutit
malinnaaffigineqarnissaannut isumalluutinik pisariaqartinneqartunik suli immik-
koortitsisoqartassasoq, aamma taakku piviusunngortinnissaannut pisariaqartinneqar-
tunik tapersersuisoqassasoq. Kommunip aamma nunaqarfiit akornanni sunngiffim-
mut tunngasutigut ingerlaavartumik oqaloqatigiittarneq pioreerpoq, aamma
oqaloqatigiinnerni taakkunani nunaqarfimmi isumaqatigiissutit nalinginnaasutut
aamma uteqqiattumik sammineqartartutut iluaqutitalimmik ilanngunneqarsinnaapput.
Attaveqaqatigiittarnerup tamatuma ingerlatiinnarneqarnissaa pingaaruteqarpoq, nu-
naqarfinni innuttaasut peqataalluartut sunngiffimmut tunngatillugu aningaasaliissuti-
nik qinnuteqarnissamut, sammisassanik aallartitsinissamut aamma sumiiffimmi nu-
kissat, isumalluutit aamma nakooqqutit suussusersinissaannut ikiorneqarnissaminnut
kikkut siunersioqatigisassatut saaffigissanerlugit ilisimaniassammassuk. Kommunal-
bestyrelsip ileqquusumik ataatsimiinnerani, ulloq 23. februaari 2023, inassuteqaatigi-
neqartup inassuteqaat tamanna taperserpaa, nunaqarfinni isumaqatigiissutit maanna
pitsaaliuinermut siunnersortit suleqatigalugit sunngiffimmi sammisassaqartitsinermut
pisortap ataaniilissallutik.

b. Ilanngulluguttaaq anguniarneqassaaq, angajoqqaat isumaqatigiissutaat atuarfiup su-
liassaasa ilaattut atuutilersinneqarnissaat. Tamatumani pisariaqarpoq, atuarfinni 
pisortat aamma angajoqqaat siulersuisui angajoqqaanut sammisassaqartitsinissat 
aaqqissuunnissaannut pilersaarusiortartunut ilaalernissaat. Ilutigitillugu atuarfiit 
aamma angajoqqaat akornanni piginnittuuneq qulakkeerneqassaaq. Inassuteqaat 
una kommunalbestyrelsip ileqquusumik ataatsimiinnerani, ulloq 23. februaari 2023, 
inassuteqaatigineqartumit taperserneqarpoq, angajoqqaat isumaqatigiissutaat 
maanna atuarfinni pisortanit isumagineqalissallutik.   

 
(4) Inassuteqaatigineqarpoq, kommunimi HBSC-misissuinerit ukiut marlukkaarlugit inger-

lanneqartarnissaannut isumalluutinik suli immikkoortitsisoqartassasoq. Ukiut marlukkaarlugit 
misissuisarnerit suliat aallartinneqarsimasut piffissap ingerlanerani sunniutaasa uuttortarnis-
saat pisinnaalersissavaa. Ilutigitillugu apeqqutit akisassat atorlugit sunniutit nunaqarfinni uut-
tortarnissaat unammilligassaqarfiuvoq, meeqqat amerlannginneri pissutigalugu. Tassani 
inassutigineqassaaq, HBSC-misissuineq itisiliilluni apersuinernik ataasiakkaanik ilaneqas-
sasoq.  
    
 

Meeqqanut, inuusuttunut aamma ilaqutariinnut siunnerfilimmik neqeroorutinut aamma suli-
niutinut tunngatillugu Qeqqata Kommunianut inassuteqaatit pingaarnerit:   
 

(1) Peqqissutsimik siuarsaalluni sulianik ineriartortitsisoqartillugu meeqqat, inuusuttut aamma 
ilaqutariit ikiortarialittut inissisimasut immikkut eqqumaffigineqarnissaat pisariaqarpoq. 
Tamatumani ujartuilluni sulinissaq suli pisariaqarpoq, meeqqat, inuusuttut aamma ilaqutariit 
ikiortariallit ilaat neqeroorutinik pigineqartunik atuinissaminnik periarfissaqarneq ajormata.  
 

(2) Kommunimi peqqissutsimik siuarsaalluni suliat iluaqutitalimmik siunertat qaleriiaaffiini ata-
qatigiissarneqarsinnaapput, ilutigitillugulu suliat amerlassusiat ikilisinneqarsinnaallutik, 
taamaalilluni sulianut aallartinneqartunut malinnaaffiginninnissamut aamma nalilersuinissa-
mut isumalluutit amerlanerulersillugit. Peqqissutsimik siuarsaalluni suliniutinut su-
leqatigisartakkat avataaneersut iluaqutitalimmik peqataatinneqarsinnaapput, kisianni taakku 
kommunip pisariaqartitai aallaavigalugit, aamma kommuni suleqatigalugu sulianut piore-
ersunut ataqatigiissarlugit sulissapput.   
 

(3) Naggasiutitut, kommunimi peqqissutsimik siuarsaalluni sulineq nakussassarneqassaaq, suli-
niutit tamarmik sumiiffimmi nakooqqutinit aamma naleqartitanit, taamalu kommunip iluani 
ajunngitsumik ingerlasunit tamanit, aallaaveqarpata. Taamaalillutik suliat sulisunut aamma 
ilaqutariinnut isumaqarluarlutillu isumalluutit amerlasuut, kommunimi innuttaasut akornanni 
pigineqartut, sulisinneqalerlutik.   

Ilanngussaq 1: Meeqqanut- aamma inuusuttunut 
tunngasutigut kommunip sammisaanut ta-
kussutissiaq.  

 

9 Ilanngussat 

Nr. Anguniagaq Sulias-
saqar-
fiup ilu-
ani suli-
niutinik 
aallarti-
tsiso-
qarsimav
oq 

Siunnerfik angu-
niarlugu qanorp-
piaq sulisoqarpa? 

Suliami aalajangersi-
masumi suliami misilit-
takkat aamma peqqis-
sutsimut pingaarutai 
qanoq uppernarsaaser-
neqarpat? 

'Inuunerissaar-
neq – Det gode 
liv'-imut atassusi-
ineq 

Uppernar-
saasiinermut 
innersuussi-
neq (linkit, 
taaguut il.il) 

Uppernarsaa-
siinissamik si-
unnersuut 

Paasissutissanik 
pissarsiffiit 
naleqquttut allat 

1 Meeqqat aamma 
inuusuttut tati-
tuunngornissaat, 
taamalillutik inu-
unermi 
unammilligassa-
nik akiuisin-
naasunngorlutik 

● 

Eqqarsartaatsik-
kut peqqissutsi-
mik siuarsaalluni 
suliaq Thinkinuk 
atorlugu kommu-
nimi tamarmi suli-
aqartoqarpoq. 
Thinkinuk ilaquta-
riinnut sullissi-
vinni, ulluunerani 
paaqqinnittarfinni 
aamma atuarfinni 
atorneqarpoq. 

Sulisut Thinkinuk pillugu 
pikkorissartitsinermut 
peqataasimasut akorn-
anni pikkorissarneq pil-
lugu nalilersuisoqarpoq. 
Thinkinuk ulluinnarni 
qanoq atorneqarnersoq 
pillugu uppernarsaasii-
nermik pissarsiari-
neqarsinnaasumik 
soqanngilaq, kisianni su-
lisunut pikkorissartitsine-
rmut peqataasimasunut 
attaveqaqatigisartakka-
nik ataatsimeeqateqar-
nerit inger-
lanneqarsimapput, 
aaqqissuussap sulinermi 
atornera pillugu misilit-
takkanik avitseqatigiin-
nissaq siunertaralugu. 
Taakkunannga imaqarni-
liat pigineqarput, tama-

Suleqatigiit 1-imi, 
suleqatigiit 4-mi 
aamma su-
leqatigiit 6-imi 
ThinkInuk sammi-
neqarpoq. 

÷ 

tuma sulinermi ator-
neqarneranut tunngatil-
lugu uppernarsaasiinis-
samut paasissutissanik 
pissarsiffissatut tullu-
arsinnaasunik.   

2 Meeqqat aamma 
inuusuttut puala-
vallaartut ikinn-
russasut 

● 

1. januaari 2020
aallarnerfigalugu
kommunimi
meeqqanut 0-18-
inik ukiulinnut
tamanut
akeqanngitsumik
timersortarnissaq
neqeroorutigi-
neqarpoq.

Uppernarsaaser-
neqanngilaq 

Sunngiffimmi 
sammisassaqarti-
tsisarneq pillugu 
suleqatigiit 6-ik-
kut suliaqarput, 
aamma akeqann-
gitsumik timer-
sortarnissaq pil-
lugu suli-
aqartuullutik. 

÷ 

Meeqqat akorn-
anni oqimaassutsip 
ineriartornera, 
soorlu atualer-
nermi, peqqinnis-
saqarfiup napparsi-
masunut nalu-
naarsuiffii elektro-
niskiusut aqquti-
galugit malinnaaffi-
gineqarsinnaapput.  
Paasissutissat 
taakku imaalial-
laannarlugit pis-
sarsiarineqarsin-
naanngillat, kisia-
nni takuneqarsin-
naanissaat qinnu-
tigineqarsin-
naavoq. 

Peqqinnissamut 
ambassadørit ar-
lallit kommunimi 
ilinniartinne-
qarsimapput.  
Maniitsumi ulluu-
nerani paaqqin-
nittarfinni tamani 
peqqinnissamut 

Peqqinnissamut ambas-
sadørit misilittakkamin-
nik avitseqatigiinniarlutik  
qaammatit pingasuk-
kaarlugit naapittarput. 
Peqqinnissamut ambas-
sadørit sulinerat pillugu, 
aamma kommunimi 
meeqqanut aamma inu-
usuttunut qanoq 

Toqqaannartumik 
attuumas-
suteqanngilaq 

÷ 

ambassa-
døreqarnissaa 
ilaatigut pin-
gaartinneqarsi-
mavoq, ullut ta-
maasa aalajanger-
simasumik 
nalunaaquttap 
akunneranik 
ataatsimik sivi-
sussusilimmik 
aalasarnissamik 
qulakkeerinniffiu-
sumik. Tassani in-
ersimasut 
meeqqallu 
peqatigiillutik 
aalanermik inger-
lataqartarput. 
Tamatuma sania-
tigut isikkamik ar-
saalluni unam-
minerit ingerlan-
neqartarput, 
utoqqaat 
utoqqaat anger-
larsimaffianni 
najugallit arsaate-
qatiserineqartar-
lutik imaluuniit 
isiginniaari-
aaqquneqartar-
lutik. Aaqqissuus-
sineq ataatsimoo-

pingaaruteqarnersoq pil-
lugit uppernarsaatinik 
pissarsiarineqarsin-
naasunik soqanngilaq.   

rluni nereqatigiin-
nermik naggaser-
neqartarpoq.   

  

 

Sisimiut nunaqar-
fiinut tikeraarneq,  
aalanissamik ka-
jumissuseqarne-
rulersitsinissaq 
aamma tama-
tuma pingaaru-
teqassusianik 
eqqumaffiginnin-
nerunissaq angu-
niarlugit isikkamik 
arsaannernut ar-
lalinnut borgme-
steri peqataalluni 
(qanga?). 

Uppernarsaaser-
neqanngilaq 

Sunngiffimmi 
sammisassaqarti-
tsisarneq pillugu 
suleqatigiit 6-ik-
kut suliaqarput. 

÷ 

  

3 Kommunip neri-
saqartitsisarfiini 
tamani nerisas-
sat peqqinnartut 
neqeroorutigi-
neqartassasut 

● 

Piumasaqataavoq 
kommunip neri-
saqartitsivii su-
lisussarsiuun-
neqaraangata 
"nerisassat 
peqqinnartut" 
oqaluuserineqar-
tassasut. 
Tamanna ulluu-
nerani meeqqer-
ivinnut, utoqqaat 
illuinut aamma 
sulisut kantiinaan-
nut aalajangersi-
masumik tunnga-
voq (Sisimiuni 

Uppernarsaaser-
neqanngilaq 

Toqqaannartumik 
attuumas-
suteqanngilaq 

https://www.
qe-
qqata.gl/em-
ner/bor-
ger/skole_og_
pasningstil-
bud/folke-
skole_qeqqa-
takommu-
nia/hbsc_rap-
port/hbscrap-
port_2020?sc
_lang=da 

 5.-10. klassini atu-
artut paarnanik 
naatitanillu neri-
saqartarnerat ukiut 
sisamakkaarlugit 
HBSC Greenland 
aqqutigalugu ma-
linnaaffigineqar-
poq. 

aamma Maniit-
sumi?). 

4 Kommunip kanti-
inaani aamma 
nerisaqartitsisar-
fiini igaffinni su-
lisunik ilinniaga-
qarsimasunik 
atorfinitsitsiso-
qartassasoq. 

Peqqinnissaq pil-
lugu politikki 
tunuliaqutaralugu 
kantiinaqarner-
mut ataatsimiiti-
taliamik Maniit-
sumi pilersitsiso-
qarsimavoq. Kom-
munip kanti-
inaanni grøntsagit 
aamma kalaali-
merngit annertu-
nerusumik aallun-
neqassasut ata-
atsimiititaliap su-
lissutigisimavaa.  
Ataatsimiititaliap 
aamma neriner-
mut atortunik nu-
taanik pisisoqar-
nissaa, igaffimmi 
atortulersuutit 
nutarterneqarlu-
tillu igaffimmi su-
lisunut pitsaane-
rusumik aaqqis-
suunneqarnissaat 
sulissutigivaa. Su-
lisunut kantiina 
atuarfinnut 
aamma ulluu-
nerani meeqqer-
ivinnut tamanut 

Ataatsimiititaliaq/sulisut 
qitiusumiittut naapertor-
lugit 2018-imiilli kanti-
inami nerisartut, illup 
avataani nerisassanik 
aallernissamut taarsi-
ullugu, amerlinerannik 
tamanna kinguneqarpoq. 
Ineriartorneq tamanna 
pillugu uppernarsaa-
taasumik soqanngilaq. 

Toqqaannartumik 
attuumas-
suteqanngilaq 

÷ 

nerisaqartitsiner-
mik isumaginnip-
poq.  
Sisimiuni Hotel Si-
simiut ulluunerani 
meeqqerivinni 
nerisaqartitsiner-
mik isumaginnip-
poq.  Atuarfiit 
marluk kantiinami 
sulisoqarput, iffia-
nik ulloqeqqasiu-
tissanik isumagin-
nittunik. Pisiffik 
kommunimi suli-
sut kantiinaanik 
isumaginnit-
tuulluni.     

Uppernarsaaser-
neqanngilaq 

Toqqaannartumik 
attuumas-
suteqanngilaq 

÷ 

5 Kommunip neri-
saqartitsisarfiini 
tamani kalaali-
merngit sapaatip 
akunneranut ne-
risassanut 
ilaatinneqartas-
sasut 

● 

Ulluunerani 
meeqqerivinni  
kalaaliminernik 
sassaalliisoqartar-
poq, kisianni atu-
arfinni tamanna 
pineq ajorluni. (Il-
loqarfinni mar-
lunni tamani 
atuuppa? 
Qanormi utoq-
qaat anger-
larsimaffiini?) 

Uppernarsaaser-
neqanngilaq 

Utoqqaat anger-
larsimaffiini ka-
laaliminertorta-
nissap qulakkeer-
neqarnissaa su-
leqatigiit 7-mi su-
liarineqarpoq ÷ 

6 Meeqqat aamma 
inuusuttut amer-
lanerusut inuu- ● 

Qeqqata-modeli: 
Angajoqqaat isu-
maqatigiissutaat 

Angajoqqaat isu-
maqatigiissutaat al-
lanneqarput. Tamatuma 
saniatigut angajoqqaat 

Suleqatigiit 2-kkut 
angajoqqaat isu-
maqatigiissutaan-
nik suliaqarput. 

https://www.
qe-
qqata.gl/em-
ner/bor-
ger/skole_og_

Angajoqqaat 
isumaqatigiis-
sutaannut 
peqataaneq, 
angajoqqaat 

5.-10. klassini atu-
artut akornanni 
pujortartarneq 
ukiut sisamakkaar-

nermik pujortar-
fiunngitsumik 
toqqaassasut 

akornanni apeqqutit aki-
sassiat atorlugit misissui-
neq ingerlanneqarpoq, 
angajoqqaat meeqqamik 
aanngajaarniutinik atui-
nerannut pingaaruteqar-
nersoq misigisimaneraat 
misissorniarlugu. 

pasningstil-
bud/folke-
skole_qeqqa-
takommu-
nia/hbsc_rap-
port/hbscrap-
port_2020?sc
_lang=da 

isumaqatigiis-
sutaasa ima-
risai kiisalu su-
liap pingaaru-
taa pillugu an-
gajoqqaat 
misigisaat pil-
lugit apeqqutit 
akisassiat 
atorlugit mi-
sissuineq pil-
lugit ukiumoo-
rtumik nalu-
naarutiginnin-
neq. 

lugit HBSC aqquti-
galugu misissuiffi-
gineqartarpoq. 

  

 

Sisimiuni ilaquta-
riinnik sullissivik 
pujortassaarniar-
luni pikkorissar-
nissamik neqer-
ooruteqartarpoq  
(qanormi Maniit-
soq aamma nuna-
qarfiit?) 

Uppernarsaaser-
neqanngilaq 

Toqqaannartumik 
attuumas-
suteqanngilaq 

https://www.s
du.dk/da/sif/r
appor-
ter/2021/kom
munal_sund-
hedsprofil_dk 

Innuttaasut 
qassit pujor-
tassaarniar-
nermut pikko-
rissartitsiner-
nik atuinersut, 
kiisalu qassit 
qaammatit ar-
finillit aamma 
aqqaneq-mar-
luk qaangiun-
neranni pujor-
tassaarsima-
nersut pillugit 
ukiumoo-
rtumik nalu-
naarutiginnin-
neq.  

Innuttaasut 15+-it 
akornanni ukiullit  
pujortartarnerat 
ukiut sisamakkaar-
lugit Innuttaasut 
peqqissusiannik 
misissuineq aqquti-
galugu misissuiffi-
gineqartarpoq. Tul-
lianik 2024-mi pis-
saaq. 

  
 

1. januaari 2020 
aallarnerfigalugu 
kommunimi 

Uppernarsaaser-
neqanngilaq 

Sunngiffimmi 
sammisassaqarti-
tsisarneq pillugu 

÷ 
Meeqqat qas-
sit timer-

meeqqanut 0-18-
inik ukiulinnut 
tamanut 
akeqanngitsumik 
timersortarnissaq 
neqeroorutigi-
neqarpoq.   

suleqatigiit 6-ik-
kut suliaqarput. 

soqatigiiffin-
nut peqataa-
nersut pillugit 
ukiumoo-
rtumik nalu-
naarutiginnin-
neq. 

  

 

1. maaji 2022 aal-
larnerfigalugu 
kommuni pujort-
arfiunngitsoq 

1. maaji 2022 aallarnerfi-
galugu akuersissutigi-
neqarpoq, pitsaaliuiner-
mut siunnersorti 
peqataarusuttunut 
pujortassaarnissamik 
pikkorissartitsivoq. Pik-
korissartitsineq Maniit-
sumi ingerlanneqassasoq 
aamma pilersaarutigi-
neqarpoq. 

Toqqaannartumik 
attuumas-
suteqanngilaq 

Pujortart-
arneq pillugu 
politikki-
liortoqar-
nikuuvoq,  

Innuttaasut 
peqqissusian-
nik misissui-
neq tunngavi-
galugu 2024-
mi kommunik-
kaartumik in-
nuttaasut 
peqqissusiat 

 

  

 

Boehringer ingel-
heim A/S-imik 
ataasiartumik su-
leqateqarneq 

  Meeqqat atu-
arfianni atuar-
tunut tamanut 
unammisits-
isoqarpoq,  
pujortart-
arneq pillugu 
videoliamik 
Itillimi 
meeqqat atu-
arfiat nas-
sitsivoq 

  

7 Suliat siunnerfil-
lit aqqutigalugit 
pujortartalernis-
samik pitsaaliui-
nermik nakussas-
saanissaq 

● 

Anguniagaq 6-ilu 
qaleriipput. 

8 Meeqqat aamma 
inuusuttut ta-
marmik inuuner-
mut hashitorfi-
unngitsumut 
aamma 
aanngajaarniuti-
nik (gassimik 
aamma benzina-
mik naamaar-
neq) atuiffiunn-
gitsumut anger-
tuussasut 

● 

Qeqqata-modeli:  
Angajoqqaat isu-
maqatigiissutaat 

Angajoqqaat isu-
maqatigiissutaat al-
lanneqarput. Tamatuma 
saniatigut angajoqqaat 
akornanni apeqqutit aki-
sassiat atorlugit misissui-
neq ingerlanneqarpoq, 
tamanna angajoqqaat 
meeqqamik aanngajaar-
niutinik atuinerannut 
pingaaruteqarnersoq 
misigisimaneraat pillugu 
misissuiffiginiarlugu. 

Toqqaannartumik 
attuumas-
suteqanngilaq 

Angajoqqaat 
isumaqatigiis-
sutaannut 
peqataaneq, 
angajoqqaat 
isumaqatigiis-
sutaasa ima-
risai kiisalu su-
liap pingaaru-
taa pillugu an-
gajoqqaat 
misigisaat pil-
lugit apeqqutit 
akisassiat 
atorlugit mi-
sissuineq pil-
lugit ukiumoo-
rtumik nalu-
naarutiginnin-
neq. 

5.-10. klassini atu-
artut akornanni ha-
shimik aamma 
naamaarnermik 
atuineq ukiut si-
samakkaarlugit 
HBSC aqqutigalugu 
misissuiffigineqart-
arpoq. 

1. januaari 2020
aallarnerfigalugu
kommunimi
meeqqanut 0-18-
inik ukiulinnut
tamanut
akeqanngitsumik
timersortarnissaq
neqeroorutigi-
neqarpoq.

Uppernarsaaser-
neqanngilaq 

Sunngiffimmi 
sammisassaqarti-
tsisarneq pillugu 
suleqatigiit 6-ik-
kut suliaqarput, 
aamma akeqann-
gitsumik timer-
sortarnissaq pil-
lugu taakku suli-
aqartuullutik. 

÷ 

Meeqqat qas-
sit timer-
soqatigiiffin-
nut peqataa-
nersut pillugit 
ukiumoo-
rtumik nalu-
naarutiginnin-
neq. 

11 Meeqqat aamma 
inuusuttut ikin-
nerusut ajo-
qutaasumik 
imigassamik atu-
isuussasut, 

● 

Qeqqata-modeli:  
Angajoqqaat isu-
maqatigiissutaat 

Angajoqqaat isu-
maqatigiissutaat al-
lanneqarput. Tamatuma 
saniatigut angajoqqaat 
akornanni apeqqutit aki-

Inuunerissaarneq 
- Det gode livimi
angajoqqaanik su-
leqateqarneq aal-
lunneqarpoq. An-

Angajoqqaat 
isumaqatigiis-
sutaannut 
peqataaneq, 
angajoqqaat 

5.-10. klassini atu-
artut akornanni 
imigassamik 
aalakoornartor-
talimmik atuineq 

aamma imigas-
samik misile-
eqqaarnissaq 
kinguarsarneqas-
sasoq 

sassiat atorlugit misissui-
neq ingerlanneqarpoq, 
tamanna angajoqqaat 
meeqqamik aanngajaar-
niutinik atuinerannut 
pingaaruteqarnersoq 
misigisimaneraat pillugu 
misissuiffiginiarlugu. 

gajoqqaat akisus-
saaffeqarnerat 
suleqatigiit 2-
kkunnit suliari-
neqarpoq. 

isumaqatigiis-
sutaasa ima-
risai kiisalu su-
liap pingaaru-
taa pillugu an-
gajoqqaat 
misigisaat pil-
lugit apeqqutit 
akisassiat 
atorlugit mi-
sissuineq pil-
lugit ukiumoo-
rtumik nalu-
naarutiginnin-
neq. 

ukiut sisamakkaar-
lugit HBSC aqquti-
galugu misissuiffi-
gineqartarpoq. 

12 Tarnikkut nakuu-
serneq, atugar-
liorneq aamma 
pimmatiginnit-
taar-
neq/qinngasaa-
risarneq unitsin-
neqassasut, 
aamma pit-
saaliuineq siu-
nertaralugu 
oqaloqateqarnis-
samik neqer-
ooruteqarnissaq 

● 

Najoqqutaq Drop 
Mob atuarfinni 
2018-imi atuuti-
lersinneqarpoq. 
Atuarfinni siun-
nersortit/ilinniar-
titsisut siunersi-
ueqatigereerneri-
sigut klassit nam-
minneq angunia-
gassanik suli-
aqartarput. Pit-
saaliuineq siu-
nertaralugu 
oqaloqatiginnit-
tarnerit suliari-
neqanngillat, kisi-
anni an-
galasartoqatigiit 
meeqqat kingua-
assiuutimikkut 

Uppernarsaaser-
neqanngilaq 

Pimmatiginnittar-
ner-
mik/qinngasaa-
risarnermik pit-
saaliuineq su-
leqatigiit 1-ikkun-
nit suliarineqar-
poq. 

https://www.
qe-
qqata.gl/em-
ner/bor-
ger/skole_og_
pasningstil-
bud/folke-
skole_qeqqa-
takommu-
nia/hbsc_rap-
port/hbscrap-
port_2020?sc
_lang=da 

Ukiumoo-
rtumik nalu-
naarutiginnin-
neq 

5.-10. klassini atu-
artut akornanni 
pimmatiginnit-
tarneq/qinngasaa-
risarneq kiisalu 
atugarissaarneq 
ukiut sisamkkaar-
lugit HBSC aqquti-
galugu misis-
sorneqartarpoq. 
Tarnikkut 
nakuusertarneq  
pillugu apeqqutit 
ilaatinneqanngillat. 

kannguttaatsuli-
orfigineqarsima-
gaangata 
katsorsaanissamik 
neqerooruteqart-
arput. 

  

 

Timersorneq pim-
matiginninnerta-
qanngit-
soq/qinngasaari-
nertaqanngitsoq 
timersornermut 
siunnersortinit 
aaqqissuun-
neqartarpoq. 

Uppernarsaaser-
neqanngilaq 

Pimmatiginnittar-
ner-
mik/qinngasaa-
risarnermik pit-
saaliuineq pillugu 
suleqatigiit 1-ik-
kut suliaqarput.   

÷ 

  

13 Paasisitsiniaane-
rit aqqutigalugit 
nerisassanik  
peqqinnartunik, 
pujortartarun-
naarnissamik, 
annikitsumik 
imigassamik 
atuinissamik  
aamma timigis-
sartarnissamik 
kajumilersitsinis-
saq. 

● 

Kigutileriffik 
aamma nap-
parsimmavik su-
leqatigalugit tupa 
pillugu paasisitsi-
niaasoqar-
nikuuvoq (pla-
katit, siunnersui-
neq il.il.). Nerisas-
sat peqqinnartut 
aamma taquat 
peqqinnartut sap. 
ak. 18-imut atatil-
lugu sammineqar-
nikuupput. Neri-
sassat peqqin-
nartut pillugit pik-
korissartitsinissa-
mik pilersaarut 
COVID 19 pissuti-

Facebookimi videot isu-
massarsiorfittut. Klas-
seqatigiit pujortarneq 
ajortut, Paarisap nuna 
tamakkerlugu aaqqissus-
sisarnini unitsimmagu 
kommunimit aaqqis-
suunneqartoq. Plakatit  
Facebookimi nassaassaa-
pput.  

Sunngiffimmi 
sammisassaqarti-
tsisarneq pillugu 
suleqatigiit 6-ik-
kut suliaqarput. 

÷ 

Paasisitsiniaa-
nerit sunniut-
taat toqqaan-
nartumik nali-
liiffigissallugit 
ajor-
nakusoortuuv
oq. Peqqinnis-
sakkut ileqqut 
malinnaaffiga-
lugit paasissu-
tissanik pis-
sarsiaqarnar-
neruvoq. 

5.-10. klassini atu-
artut paarnanik 
aamma naatitanik, 
nerisassanik 
peqqinnann-
gitsunik nerisaqart-
artut aamma 
aanngajaarniutinik 
atuisut amerlassu-
siat ukiut sisamak-
kaarugit HBSC 
aqqutigalugu misis-
suiffigineqartarput. 

galugu taamaati-
innarneqarpoq. 
Kommunip 
peqqinnissamut 
ambassadørii 
ilungersuussillu-
artut sammillugit 
sumiiffimmi avii-
sikkut saqqummi-
ussisaqattaarput, 
aamma aalanissa-
mik Facebook 
aqqutigalugu ka-
jumissaarisarlutik. 

14 Meeqqat aamma 
inuusuttut, 
aamma ilaquta-
riit 
eqqarsartaatsi-
mikkut peqqis-
suunissamik an-
gusaqassasut 

● 

Anguniagaq 
taanna anguniak-
kanut allanut ilaa-
sutut isigineqar-
poq, aamma suli-
ani arlalinni 
ilaatinneqarluni: 
Inuunerissaarneq 
- Det gode liv,
Thinkinuk, Ilaqu-
tariinnut sullissi-
vinni sulianut, ki-
isalu Qeqqata –
Modelip su-
leqatigiissutigi-
neqarneranut.
Pitsaaliuinermik
siunnersortit sam-
misassaqartitsine-
rnik innut-
taasunut sammis-

FN-ip 10. septembari 
ulloritittagaa Pitsaaliui-
nermut siunnersortit 
aamma ilaqutariinnut 
sullissiviit malunnarti-
ppaat. Innuttaasunit tik-
kuarneqartut, suliffeqar-
fiup iluani pissutsinut 
imaluunniit ata-
qatigiissaarinermut 
tunnganerusut, qanoq 
pitsanngorsarsinnaaneri-
vut pillugit ilaqutaariin-
nut sullissivinni sulisut 
aamma pitsaaliuinermik 
siunnersortit ataatsi-
meeqatigineqarput. 

Imminut toqun-
nissamik pit-
saaliuineq Inuu-
nerissaarneq – 
Det gode livimi 
aqutsisoqatigiin-
nit pitsaaliuiner-
mut siunnersortit 
ataannut inissin-
neqarpoq.  Thin-
kinuk-mut tunn-
gatillugu pikkoris-
sartitsinerit pil-
lugit suleqatigiit 
4-kkut Paarisamik
siusinnerusukkut
suleqateqarput.
Suleqatigiit 4-kkut
Thinkinuk-mi
SIS/MAN-imik pik-
korissartitsipput,

https://www.s
du.dk/da/sif/r
appor-
ter/2021/kom
munal_sund-
hedsprofil_dk 

Ukiumoo-
rtumik nalu-
naarusiorneq 

Atuartut 
eqqarsartaatsimik-
kut peqqissusiat 
apeqqutit nutaat 
atorlugit HBSC-imit 
2022-miit misis-
sorneqartalerpoq. 
Inuusuttut 
eqqarsartaatsimik-
kut peqqissusiat In-
nuttaasut peqqis-
susiannik misissui-
nermi aamma 
ilaatinneqarpoq, 
kommunikkaar-
tumillu sumiiffik-
kaarlugu nalunaa-
rusiarineqartarluni. 



 
 

98 
 

unik amer-
lasuunik suli-
aqartarput, ata-
atsimoornermik 
aamma ataatsi-
moorluni sam-
misaqarnernik 
aallussiffiusunik. 
Aammattaaq Ni-
viaq Korneliusseni 
tikeraarnikuuvoq, 
innuttaasut kom-
muniminni 
eqqarsartaatsik-
kut peqqissuunis-
saq pillugu qanoq 
sulisoqarnissaanik 
kissaatigisaminnik 
apuussaqarlutik.  

kingorna malitta-
rinnilluni sisama-
riarluni attaveqar-
finnik ataatsimii-
sitsisoqarluni, 
taamaalilluni su-
miiffinni, pikkoris-
sartut aggerfiini, 
suliaq ingerlaler-
niassammat.. 

15 Imminnut toqun-
nissaq pit-
saaliorneqas-
sasoq, aamma 
pitsaaliuinermik 
siunertalimmik 
oqaloqatiginnit-
tarnerit neqer-
oorutigineqassa-
sut 

● 

Thinkinuk immi-
nut toqunnis-
samut pitsaaliuin-
ermut 
atorneqarpoq. 
Imminut toqori-
artoqarsi-
matillugu Ilaqu-
tariinnut sul-
lissivik aamma 
peqqinnissaqarfik 
aggersar-
neqartarput. 
Saaffigi-
neqarsinnaasutut 
periarfissat er-

Uppernarsaaser-
neqanngilaq 

Qulaaniittoq 
takuuk. 

https://www.s
du.dk/da/sif/r
appor-
ter/2021/kom
munal_sund-
hedsprofil_dk; 
www.politi.gl 

Ukiumoo-
rtumik nalu-
naarusiorneq 

Imminnut toquttut 
amerlassusiat, ki-
isalu imminut to-
qunnermut 
tunngasutigut 
nalunaarutiginnin-
nerit kommuninut 
agguataarlugit Poli-
tiit ukiumoortumik 
nalunaarusiaminni 
ilannguttarpaat. 
Imminut toqunnis-
samik eqqarsaa-
teqartarnerit 
aamma imminut 
toqoriaraluarnerit 

sarinnerulernis-
saat kommunimit 
sulissutigi-
neqarpoq. 
Meeqqat atuartut 
akornanni 
ujartuilluni, 
pitsaaliuilluni 
suliaqarnissamut 
tunngatillugu atu-
artunut siunner-
sortit pingaaru-
tilimmik inissisi-
maffeqarput. 
Maniitsup 
nunaqarfiini piff-
issap ingerlan-
erani psykotera-
peuti Elizabeth 
Wille  
pikkorissartitsiner  
nik ingerla-
taqartarpoq,  
meeqqanik ajor-
nartorsiutilinnik 
aamma aliasuute-
qartunik 
oqaloqatiginninne
rmi 
oqaloqatiginner-
iaatsit pin-
gaarnertut sam-
mineqartarlutik. 
Najoqqutaq 
nunaqarfinnut 
ataasiakkaanut 

Innuttaasut peqqis-
susiannik misissui-
nermi misis-
sorneqartarpoq, 
kommunikkaar-
tumillu nalunaaru-
sianut ilanngun-
neqartarlutik.   

tamanut 
naleqqussar-
neqarpoq. Inuit 
pikkorissar-
titsinermut 
peqataasimasut 
maanna ajornar-
toornermi 
upalungaarsi-
masunut ilan-
ngunneqarsimap-
put.  

16 Kinguaassiuutiti-
gut innarliisarne-
rit aamma kan-
nguttaatsuliorfi-
ginnittarnerit 
unitsinneqassa-
sut, aamma 
ilaqutariit 
ikiorneqarnissa-
mik pisariaqarti-
tsisut eqqor-
tumik 
ikiorneqassasut. 

● 

Kinguaassiuutiti-
gut innarler-
neqarsimasut 
katsorneqarnis-
saat aamma ikior-
serneqarnissaat 
pingaarnertut aal-
lunneqarpoq. 
Katsorsaaneq 
ilaqutariinnut sul-
lissivimmit peer-
neqarpoq, 
aamma Politiit, 
MISI-p, Peqqinnis-
saqarfiup aamma 
Ilaqutariinnut sul-
lissiviup akorn-
anni qanimut su-
leqatigiittoqar-
poq. Atuarfiup 
aamma isumagin-
ninnerup iluani 
suliallit akornanni 

Uppernarsaasiinermik 
pissarsiarineqarsin-
naasumik soqanngilaq. 

Sammisanut 
tunngasut Ilaqu-
tariinnut sullissi-
viit peqatigalugit 
Isumaginnittoqar-
fiup iluani suliari-
neqarput. 

https://www.s
du.dk/da/sif/r
appor-
ter/2021/kom
munal_sund-
hedsprofil_dk; 
www.politi.gl 

Kanngut-
taatsuliorfigin
nittarnerit  
amerlassusiat 
pillugu 
ukiumoor-
tumik 
nalunaarutigin
ninneq. 

Kanngut-
taatsuliorfiginninne
rit nalunaarutigi-
neqartut/pineqaa-
tissiissutigineqartut 
amerlassusiat 
Politiit ukiumoor-
tumik 
nalunaarusiaminni 
kommunikkaar-
tumik ilanngut-
tarpaat. Kinguaas-
siuutitigut kan-
ngut-
taatsuliorfiginnittar
nerit annertus-
susiat Innuttaasut 
peqqissusiannik 
misissuinermi 
aamma misis-
sorneqartarpoq, 
kommunikkaar-

suleqatigiissita-
mik pilersitsiso-
qarpoq. 

tumillu nalunaarus-
ianut ilanngunne-
qartarlutik.   

Ilanngussaq 2: Qeqqata Modelimi ataatsimiinnerit piffis-
salersukkamik nalunaarsorneqarnerat 

Ilanngussaq 3: Sarfannguani aamma Itillimi nakooq-
qutit aamma naleqartitat 

Ilanngussaq 4: Kangerlussuarmi nakooqqutit 
aamma naleqartitat 

Ilanngussaq 5: Napasumi, Kangaamiuni aamma 
Atammimmi nakooqqutit aamma naleqartitat  

Ilanngussaq 6: Qeqqata Modelimi sammineqartut piffissalersukkamik 
nalunaarsorneqarnerat   

